
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

“የሽብር ቡድኑ ወረራ 
ለሰላም የተዘረጋን እጅ 

እንደመንከስ ይቆጠራል”

የሽብር ቡድኑ ... ወደ ገጽ 4 ዞሯል

በኃይሉ አበራ

አዲስ አበባ፦ በሰሜኑ የሀገራችን ክፍል በተከሰተው 
ጦርነት ለጥቂት ሰዎች የሥልጣን ጥማት ተብሎ የትግራይ 
ወጣቶች በሚያሳዝን ሁኔታ መማገዳቸው ልብ የሚሰብር 
ነው ሲሉ የዓለምአቀፍ ትብብር ለኢትዮጵያውያን መብት 
ዋና ስራ አስፈጻሚ  አቶ በትሩ ገብረእግዚአብሄር ተናገሩ፡፡

አቶ በትሩ ከኢ.ፕ.ድ ጋር በነበራቸው ቆይታ 
እንደገለጹት፤ ጦርነት ለማንም የማይጠቅም አውዳሚ 
በመሆኑ ከመጀመሩ በፊት መከላከል ተገቢ ነው፡፡

በሀገራችን ነባራዊ ሁኔታም በሰሜን እየደረሰ ባለው 
ጥፋት መንግስት በሰፊው እጁን ለሰላም የዘረጋ ቢሆንም 
በጽንፈኞቹ በኩል የተሰጠው ምላሽ ግን አገም-ጠቀም 
የሆነ እና አንድ እርምጃ ወደፊት ሁለት እርምጃ ወደኋላ 
የመሄድ አዝማሚያ የያዘ በመሆኑ  በጣም አሳሳቢ ነው 
ብለዋል።

ከሁሉም በላይ ከፍተኛ ጉዳት የደረሰበት የትግራይ 
ህዝብ ከሌሎች ኢትዮጵያውያን ወገኖቹ ጋር በመሆን 

“ለጥቂት ሰዎች የሥልጣን 
ጥማት ተብሎ የትግራይ 
ወጣቶች መማገዳቸው ልብ 
የሚሰብር ነው”
- አቶ በትሩ ገብረእግዚአብሔር 

የዓለም አቀፍ ትብብር ለኢትዮጵያውያን 
መብት ዋና ሥራ አስፈጻሚ 

አሰቃቂ ሰብአዊ ጥፋት የሚያደርሰውን ቡድን ከትከሻው 
ላይ እንደሚያወርድ ተስፋ እናደርጋለን ሲሉም 
ተናግረዋል። 

አሁንም ቢሆን መንግስት ለሰላም ቁርጠኝነት ያለው 

በመሆኑ የሕወሓት ኃይሎች የተዘረጋውን የሰላም እጅ 
በመቀበል ሰላም እንዲፈጠር መስራት ይገባቸዋል ያሉት 
አቶ በትሩ፤ ለሁሉም መፍትሔው መወያየት እና ሰላም 

" ለጥቂት ሰዎች ... ወደ ገጽ 4 ዞሯል

ዘላለም ግዛው

አዲስ አበባ:- ፕሮጀክት ጀምረን በፍጥነት 
መጨረሳችን የሚያናድዳቸው ኃይሎች ጦርነት በመክፈት 
የጀመርነውን የልማት ጉዞ ሊያስቆሙን ቢሞክሩም 
ስራችንን እያጠናቀቅን መመረቃችንን ቀጥለናል ሲሉ 
የአዲስ አበባ ከንቲባ  አዳነች አቤቤ ገለጹ፡፡    

የካ ክፍለ ከተማ ከ818 ሚሊዮን ብር በላይ በሆነ 
ወጪ የተገነቡ የተለያዩ ሰው ተኮር ፕሮጀክቶችን ትናንት 
ባስመረቀበት ወቅት ከንቲባ አዳነች እንደገለጹት፤ ጠላት 
ጦርነት በመክፈት የጀመርነውን የልማት ጉዞ ሊያስቆመን 
ቢሞክርም እያጠናቀቅን መመረቃችንን ቀጥለናል፡፡ 

ከንቲባ ወ/ሮ አዳነች አቤቤ፣ ከሃምሌ መጀመሪያ 
ጀምረን እስካሁን ድረስ ፕሮጀክቶችን እየመረቅን 
እንገኛለን፤ ፕሮጀክት በፍጥነት ጀምረን መጨረሳችን 
የሚያናድዳቸው በሀገራችን ላይ ጦርነት በመክፈት 
የጀመርነውን ጉዞ ሊያስቆሙን የሚሞክሩ እያሉ እኛ ግን 
መመረቃችንን ቀጥለናል ብለዋል፡፡

እኛ እንዲህ እንድንሰራ በአሁኑ ሰአት በጦርነት 
ቦታ ላይ የህይወት ዋጋ እየከፈሉ ላሉ ጀግና የመከላከያ 
ሰራዊት አባላት ክብር እንሰጣለን ሲሉም ከንቲባ አዳነች 

“ጠላት ጦርነት በመክፈት ከጀመርነው የልማት ጉዞ 
አያስቆመንም”

- ከንቲባ አዳነች አቤቤ

ጠላት ጦርነት ... ወደ ገጽ 4 ዞሯል

- የዴሞክራሲ ግንባታ ማዕከል 
አስተባባሪ ሚኒስትር ዓለሙ ስሜ (ዶ/ር)

ጌትነት ተስፋማርያም

አዲስ አበባ፡- የሕወሓት የሽብር ቡድን የፈጸመው 
ሦስተኛ ዙር ወረራ ለሰላም የተዘረጋን እጅ እንደመንከስ 
ይቆጠራል ሲሉ በጠቅላይ ሚኒስትር ጽሕፈት ቤት 
የዴሞክራሲ ግንባታ ማዕከል አስተባባሪ ሚኒስትር ዓለሙ 
ስሜ (ዶ/ር) ተናገሩ። ተግባሩ በፌዴራል መንግሥትም 
ሆነ በህዝብ ዘንድ ፍፁም ተቀባይነት የሌለው ጥፋት 
መሆኑንም አስታውቀዋል፡፡

በዱከም ከተማ የአረንጓዴ አሻራ ማጠናቀቂያ 
መርሃ ግብር ትናንትና በተከናወነበት ወቅት ሚኒስትሩ 
እንደተናገሩት፤ የሽብር ቡድኑ በፈጸመው ተደጋጋሚ 

ዜና

ዳግማዊት ግርማ

በየቀኑ እየጠበበች  አንድ ወደ መሆን በምታትረው 
ዓለም ላይ ቀንን በክፉ ዜና መጀመር ማታን በክፋት 
ፍራቻ ማሳለፍ የሁልጊዜ ኑሮ እየሆነ መጥቷል፡፡ የጦርነት 
ጎሳሚዎች፣ በታናሾች ላይ ፍትህ አዛቢዎች፣ የመንደር 
አለቆች፣ ደሀን በዳይ ፍርድን አጉዳይ ሰዎች ታይቶ 
በማይታወቅ መልኩ ምድርንና ነዋሪዎቿን ሲያደክሙ 
የፍትህን ጉልበት ሲገዳደሩ ይታያሉ፡፡

ግለኝነት በዝቶ አብሮነት እየጠፋ በሚገኝባት ዓለም 
ላይ ኗሪ መሆን ነገን አስፈሪ ያደርገዋል፡፡ ያንተ ቤት ሲንኳኳ 
ይሰማል እኔ ቤት ብሂል ካልተኖረ የሰው ህመም በማያመው 
ሰው መከበብ ትርፉ ክፉ ህመም ነው፡፡ 

ዛሬያችን የትናንት ስራዎቻችን ውጤቶች ናቸውና 
ዛሬ ላይ  የተዘራ መልካም ዘር ነገውም ይቀናል፡፡ ሁሉም 
ባህሪዎቻችን የልምምዳችን ውጤቶች ናቸው፤ መልካምን 
ስንለማመድ መልካምነትን መኖር እንችላለን፡፡ የሁሉም 
ሀገራት ቀጣይ ዓመታት የተመሰረቱት በዛሬ ልጆቻቸው 
ላይ ነውና መልካምነትም ይሁን ክፋት በልጅነቱ ያወቀውን 
ይወዳል፡፡

ሀገራት በባህር ተሻጋሪ ክፋት ተወረሩ ሲባል ያልተሰራ 
የቤት ስራ በመልካም ያልተኖረ ትናንት አለ ማለት 
ነው፡፡ ልጆች ልክ እንደ ችግኝ ተንከባክቦ በመልካም 
የሚያሳርፋቸውን አሳዳጊ ይሻሉ፡፡ ልጆችን የሚመለከቱ 
እልፍ ፈተናዎችን ማለፍ ይጠበቅብናል፡፡ ነገን በክፋት 
ፍርሀት ለተጎዳ ሰው ዛሬ ልጁን በመልካም መንገድ 
መምራትን የመሰለ መፍትሄ የለም።  ስራው ልጆችን 
በመልካም ልምድ ማሳደግ ላይ ያደረገ በጎ አሳቢ ድርጅትን 
ነገር ልናወጋችሁ ሻትን፡፡

ኢትዮጵያ የበጎ አድራጎት ድርጅት ይባላል፤ የፅሁፋችን 
መነሻ ሃሳብ ባለቤትና የድርጅቱ ጠንሳሽ ደግሞ አቶ 
ምስጋናው ታደሰ የተባለ ወጣት ነው፡፡ የድርጅቱ “የሚሰጥ 
ዘር ፕሮጀክት” ደግሞ የመስጠትን መልካም ትርጉም 
በማሳወቅና በማኖር ሰውን በመርዳት ውስጥ ያለውን ትልቅ 
ደስታ  ልጆቻችን እንዲኖሩ ለማድረግ ታቅዶ የተቀረፀ 
ፕሮጀክት ነው፡፡

ለሚቃና ነገ ዛሬ ልጅን በበጎ መንገድ መምራት

የኢትዮጵያ ፕሬስ ድርጅት የበጎ ድርጅቱ መስራችና 
ዳይሬክተር አቶ ምስጋናውን ታደሰን አነጋግሯል፤ 
ወጣት ምስጋናው በገለፃቸውም እኔ በህይወቴ  መልካም 
አስቤ መልካም አድርጌያለሁ ብዬ አላምንም ይላሉ፤ 
እሳቸው መልካም መስራት ፈልገው ያልሰሩበትንም 
ምክንያት የመልካም ስራ ልምምድ  አለመኖር መሆኑንም 
አውግተውናል፡፡ 

የሚሰጥ ዘር ፕሮጀክትም የአምስት ዓመቱ  ልጃቸው 
መወለድ ተከትሎ የታሰበ መሆኑንም ተናግረዋል፡፡ 
ልጃቸውን ከወለዱ  በኋላ ለሱ የሚያተርፉለት የተሻለ 
ነገር ሲፈልጉ ልጆች ላይ መስራት ተወዳዳሪ የሌለው ሃሳብ 
በመሆኑ ከአራት ዓመት ከሰባት ወራት በፊት ቀርፀው ስራ 
ላይ ማዋላቸውንም ገልፀዋል፡፡

ህፃናትን በመስጠት ልምድ የሚያሳድገውና ባለፉት 
አራት ወራት በአምስት ትምህርት ቤቶች ተግባራዊ 
የተደረገው ሰናይ ተግባርን የሚያበረታታ “የሚሰጥ ዘር 
ፕሮጀክት” ከነሐሴ 25 እስከ 29 2014 ዓ.ም በአዳማ ከተማ 
የልጆች፣ የወላጆችና ትምህርት ቤቶች ባዘጋጀው ፌስቲቫል 
መዝጊያውን ይከውናል ብለውናል፡፡

የተያይዘን ኢትዮጵያ የዓመቱ የመዝጊያ መርሀ ግብሩ  

የበጎ አድራጎት ተግባራት የሚከናወኑበት እንደ መግቢያ ዋጋ 
በአንድ ደብተር ወይም እስክሪቢቶ በማሰባሰብ በአዳማ 
ከተማ አስተዳደር ስም ድጋፍ ለሚያስፈልጋቸው ወገኖች 
በስጦታ የሚቀርብ መሆኑም ተገልጿል ፡፡ 

 በፌስቲቫሉ በርካታ ፕሮግራሞች የተካተቱበት ሲሆን 
፣  ከነዚህም መካከል ልጆች ለመልካም ስብእና ግንባታ 
ጠቃሚ እውቀትን እየተዝናኑ ከሚቀስሙባቸው እና 
ተሰጥኦዋቸውን ለማሳየት ከሚታወቁ  የልጆች መዝናኛ 
ፕሮግራሞች ጋር የሚገናኙበት ዝግጅት አንዱ  መሆኑንም 
ነው ዋና ስራ  አስፈፃሚው የገለጹት ። 

የቀድሞ የትምህርት ሚኒስቴር ዶክተር ጌታሁን 
መኩሪያ በአቶ ምስጋናው ቀና ሀሳብ ጉዞ ውስጥ ትልቁ 
ተመስጋኝ ሆነዋል፡፡ መንግስት ደግና ሀገር አቅኚ ግለሰቦችን 
ሃሳብ አድምጦ የመፍትሄ አካል መሆኑ የሚያስመሰግነው 
ተግባር መሆኑንም ነው አቶ ምስጋናው የተናገሩት፡፡

የኦሮሚያ ትምህርት ቢሮም ፕሮጀክቱ ተግባራዊ 
እንዲሆን ላደረገው  መልካም ትብብር   ምስጋና ተችሮታል። 
ፕሮጀክቱ በአዳማ ከተማ በሚገኙ አምስት የተመረጡ 
ትምህርት ቤቶች ውስጥ ተግባራዊ ተደርጓል፤ በትምህርት 
ቤቶች ውስጥ ልጆችን በየሳምንቱ ስጦታ እንዲሰጣጡና 
እርስ በርስ እንዲተዋወቁ ሲያደርግም ከርሟል፡፡

የሚሰጥ ዘር ፕሮጀክት ዓመታዊ የከተማ አቀፍ 
የልጆችና ወላጆች ትምህርት ቤቶች የሚሣተፉበት 
የፌስቲቫል ዝግጅት የተዘጋጀለት ሲሆን፤ በዚህ የፌስቲቫል 
ዝግጅት  ለቀጣይ አመት የሚሰጥ ዘር ፕሮጀክት ሀገር  አቀፍ 
ትግበራ አጋዥ የሚሆኑ ድጋፎችን ለማሰባሰብ መታቀዱን 
በዋና  ስራ አስፈፃሚው በኩል ተነግሮናል፤ የፌስቲቫሉ 
ዓላማና ይዘትም የበጎ አድራጎት የሆነ ሃገራዊ ፋይዳ 
ያለውና ተቋማዊ ማህበራዊ ኃላፊነትን በመወጣት መደገፍ 
የሚገባው ፕሮጀክት ነው ብለዋል።

ይህን የፌስቲቫል ዝግጅት ለማስተዋወቅ አርቲስት 
ሠራዊት ፍቅሬ፣ አርቲስት ግሩም ኤርሚያስ፣ አርቲስት 
ሳምሶን ታደሠ ( ቤቢ )፣ አርቲስት ድርብወርቅ ሰይፉ ፣ 
አርቲስት ሸዊት ከበደ እንዲሁም በህፃን አርቲስት ማክቤል 
በበጎ ፈቃደኝነት እና በፍላጎት ከሚሳተፉበት ታዋቂዎች 
መሀል ስማቸው በግንባር ቀደምነት ሰፍሯል፡፡

የሀገር ውስጥ ባለሀብቱ 
በአምራች ዘርፍ ላይ 
በሰፊው እንዲሰማራ 

ይደረጋል
ፍቃዱ ዴሬሳ 

አዲስ አበባ፡- በ2015 የበጀት አመት የውጪ ንግድ 
ምርቶችን በብዛት፣ በጥራትና በአይነት በማምረት የሀገር 
ውስጥ ባለሀብቱ በአምራች ዘርፍ ላይ በሰፊው እንዲሰማሩ 
ለማድረግ እንደሚሰራ የኢትዮጵያ ኢንተርፕራይዝ ልማት 
አስታወቀ። 

የኢትዮጵያ ኢንተርፕራይዝ ልማት የ2014 በጀት 
ዓመት እቅድ አፈፃፀምና የ2015 በጀት ዓመት እቅድ 
ትውውቅ በአዳማ ከተማ በተካሄደበት ወቅት ዋና 
ዳይሬክተሩ አቶ ብሩ ወልዴ እንደተናገሩት፤ ተቋሙ 
በ2014 በጀት ዓመት ከተለያዩ ባለድርሻ አካላት ጋር 
በመሆን ዋና ዋና የትኩረት መስኮችን በመለየት የተለያዩ 
ስራዎችን ሲሰራ የቆየ ሲሆን ከ148 ሺህ በላይ የስራ 
እድልም መፍጠር ችሏል፡፡

በበጀት አመቱ  2761 አነስተኛ ኢንዱስትሪዎች 
መቋቋማቸውንና 53 የሚደርሱ ኢንዱስትሪዎች 
ከመካከለኛ ደረጃ ወደ ከፍተኛ ኢንዱስትሪ  መሸጋገራቸው 
የጠቀሱት ዋና ዳይሬክተሩ፤  በ2015 በጀት አመትም 
4080 አዳዲስ ኢንተርፕራይዞች ለማቋቋም የታቀደ 
መሆኑን ገልፀዋል። 

በቀጣይ በጀት አመት የውጪ ንግድ ምርቶችን 
በብዛት፣ በጥራትና በአይነት በማምረት የሀገር ውስጥ 
ባለሀብቱ በአምራች ዘርፍ ላይ በሰፊው እንዲሰማራ 
በማድረግ 37 ቢሊየን የአሜሪካ ዶላር የኤክስፖርት 
ምርት ገቢ ለማግኘት የሚሠራ መሆኑንም ተናግረዋል፡፡

ተቋሙ አራት ሺህ 62 አምራች ኢንዱስትሪዎችን 
በማቋቋምና አምራች ኢንተርፕራይዞችን በማስፋፋት 
እስትራቴጂክ የሆኑ የገቢ ምርቶችን በመተካት የውጪ 
ምንዛሬን የማዳን ተግባር ላይ ትኩረት ሰጥቶ የሚሰራ 
ሲሆን  አዳዲስና ነባር ኢንተርፕራይዞችን ምርትና 
ምርታማነት በማሳደግ የስራ እድሎችን በሰፊው መፍጠር 
ዋነኛ ተግባር እንደሚሆን አስታውቀዋል። 

ለዚህም ለአምራች ኢንተርፕራይዞች ከ3ነጥብ4 
ቢሊየን ብር ብድር የማመቻቸት እቅድ የተያዘ ሲሆን 
በተለይም አነስተኛና መካከለኛ አምራች ኢንዱስትሪዎችን 
ማዕከል ያደረገ የኢንዱስትሪ ፓርኮችን ለማቋቋም 
እየተሰራ መሆኑን በእቅድ ትውውቁ ተጠቁሟል። 

ከአምራቾች የስራ ቦታ ማዘጋጀት ጋር ተያይዞም 
በ2014 በጀት ዓመት 8425 ሄክታር መሬት የተዘጋጀ 
ሲሆን 196 የሚደርሱ ህንፃ ግንባታዎች ተዘጋጅተው 
ለአንቀሳቃሾች የስራ ቦታ የተመቻቸ መሆኑም ታውቋል። 

በሌላ በኩል አምራች ኢንተርፕራይዞችን በአለም 
አቀፍ ደረጃ ተወዳዳሪ ለማድረግ በአለም አቀፍ ገበያ 
ላይ ምርቶቻቸውን እንዲያስተዋውቁ በማሰብ በቀጣይ 
በጀት አመት ሃምሳ የሚደርሱ አምራች ኢንተርፕራይዞች 
ወጪያቸው ተሸፍኖ ምርቶቻቸውን የሚያስተዋውቁ 
ይሆናል ተብሏል። 

አምራች ኢንተርፕራይዞች የግብአት እጥረት 
እንዳይገጥማቸው ሁለት ነጥብ ሁለት ቢሊዮን ብር 
በመመደብ በተለያየ መልኩ የግብአት አቅርቦቶችን 
ለማሟላት እየሰራ ሲሆን በዚህም ከ12 ሺህ 700 በላይ 
አምራች ኢንተርፕራይዞች የገበያ ትስስር የተፈጠረላቸው 
መሆኑ ተጠቅሷል። 

ከክልሎች ጋር በተሳለጠና በቴክኖሎጂ የተደገፈ 
የመረጃ ልውውጥ አለመኖሩ በተለይም እንደ አፋር፣ 
ሱማሌ፣ ቤኒሻንጉል ጉሙዝ፣ ጋምቤላ እንዲሁም ሀረሪ 
ክልሎች ጋር ያለው የመረጃ ልውውጥ ሰፊ ክፍተቶች 
ያለበት በመሆኑ በቀጣይ ትኩረት የሚደረግባቸው የስራ 
መስኮች እንደሚሆኑ ተናግረዋል።

አቶ ብሩ ወልዴ

ሞገስ ተስፋ 

አዲስ አበባ፡- የጎንደር ዩኒቨርሲቲ በ2014 በጦርነት 
ለወደሙ አካባቢዎች መልሶ ለማቋቋም በጥናት የተደገፈ 
ስራ ከመስራት ባሻገር ሰራተኞቹ ከ58 ሚሊዮን ብር በላይ 
ለመልሶ ማቋቋም እንዳዋሉ በዩኒቨርሲቲው የማህበረሰብ 
አቀፍ አገልግሎት ዳይሬክተር ሰለሞን ፈንታ ገለጹ፡፡ 
ዩኒቨርሲቲው 15 በሚሆኑ የማህበረሰብ አቀፍ አገልግሎት 
ፕሮጀክቶችን በመንደፍ እየሰራ ነው፡፡

በጎንደር ዩኒቨርሲቲ  የማህበረሰብ አቀፍ አገልግሎት 
ዳይሬክተር ሰለሞን ፈንታ ለኢትዮጵያ ፕሬስ ድርጅት 
እንደገለጹት፣ በ2014 በጀት አመት በሰሜኑ የአገሪቱ ክፍል 
በነበረው ጦርነት በርካታ የህብረሰተብ ክፍሎች የተለያየ 
አደጋ ደርሶባቸዋል፡፡ መልሶ የማቋቋም ስራዎችን በከፍተኛ 
ኃላፊነት ሰርቷል፤ እየሰራም ነው፡፡  

ከነዚህም ውስጥ 15 የሚሆኑ የማህበረሰብ አቀፍ 
አገልግሎት ፕሮጀክቶችን በመንደፍ በጦርነቱ ጉዳት 
የደረሰባቸው የሰሜን ጎንደር፣ ዋግኸምራ፣ ሰሜን ምዕራብ 
ጎንደር ዞን ላይ የሚገኙ የማህበረሰብ ክፍሎች  ወደ ቀድሞ 
ህይወታቸው  እንዲመለሱ ሲሰራ ቆይቷል ብለዋል፡፡ 

እንደ ዳይሬክተሩ ገለጻ፤ ዩኒቨርሲቲው ኢኮኖሚያዊ  
ውድመቱ እንዲያገግም  የማድረግ፣ ጉዳት የደረሰባቸው 
የህብረተሰብ ክፍሎች ከኢኮኖሚው ባሻገር የስነ ልነልቦና 
ጫና የደረሰባቸውን ለመመለስ የሚያስችሉ ስራዎች ሲሰራ 
ቆይቷል፤ እየሰራም ይገኛል፡፡ ስደተኞችና ተፈናቃዮች 
የሚገኙባቸው አካባቢዎች ላይ የፍትህ ስርዓቱን በማገዝ ነጻ 
የህግ አገልግሎት የመስጠት፣ ስራ ሰርቷል፡፡ በተጨማሪም 
የዕለት ምግብ የተቸገሩ ወገኖችን ለመደገፍ  መንግስትና 
አለም አቀፍ ረጂ ድርጅቶች እስኪደርሱላቸው  ማቆያ 
ሊሆኑ የሚችሉ የተለያዩ የምግብ ድጋፎችን አድርጓል፡፡ 

እንደ አገር ብዙ ሀብት ለጦርነቱ የዋለበት አጋጣሚ 
ነበር ያሉት ዳይሬክተሩ፤ የውጭ ምንዛሬ ችግርም 
ስለነበር የዳቦ እጥረት እንዳይከሰት ዩኒቨርሲቲው በተለይ 
በማዕከላዊ ጎንደር ዞን ስምንት ወረዳዎች ላይ 1400 አርሶ 
አደሮችን በማሳተፍ በመስኖ   ስንዴ እንዲለማ መደረጉን 
ተናግረዋል፡፡

አገልግሎቱ በጦርነቱ አሸባሪው ቡድን ያደረሰው 

ዩኒቨርሲቲው በጦርነቱ ለችግር የተጋለጡ ዜጎችን መልሶ 
እያቋቋመ ነው

ውድመት ከፍተኛ በመሆኑ የተዘረፉ ግብዓቶችን   በመደገፍ 
የጤና አገልግሎት መስጠት እንዲችሉ ዩኒቨርሲቲው 
በሚችለው ሁሉ ድጋፍ አድርጓል፡፡ በትምህርት ዘርፍ 
ተማሪዎች ወደ ትምህርት ገበታቸው እንዲመለሱ በማድረግ 
በኩል ስራዎችን ሰርቷል፡፡ በጦርነቱ ወቅት  የስነ ልቦና 
ጫና የደረሰባቸው የህብረተሰብ ክፍሎች  ከቤተሰብ 
ጀምሮ ተማሪዎች፣ አስተማሪዎችን  የስነ ልቦና ግንባታ 
ስራ አከናውኗል፡፡ ትምህርት ቤቶቹ የጎደሉባቸው፤ 
የተሰባበሩባቸው ቁሳቁሶችን የመጠገን፣ መልሶ ለአገልግሎት 
እንዲውሉ በማድረግ በኩል የተለያዩ ድጋፎችን አድርጓል 
ነው ያሉት ዳሬክተሩ፡፡  

ብዙ ሚዲያ ሽፋን የሚሰጠው በሰው ልጅ  የደረሰውን 
ጉዳት መሆኑን የጠቆሙት አቶ ሰለሞን፤ በጦርነቱ እንስሳት 
ከፍተኛ ዋጋ ከፍለዋል፡፡ ዩኒቨርሲቲው እንስሳትን መሰረት 
ያደረገ የመልሶ ማቋቋም ፕሮጀክት ቀርጾ ስራ ሰርቷል፡
፡ የእንስሳት መጎዳትና አለመኖር መልሶ ኢኮኖሚያዊ 

ጉዳት ነው፡፡ ስለዚህ እንስሳት ባሉበት አካባቢ የህክምና 
አገልግሎት እንዲያገኙ መድኃኒቶችን በመግዛት ባለሙያዎች 
ካሉበት ተመልሰው ሙያዊ ድጋፍ እንዲያደርጉ  ተሰርቷል 
ብለዋል፡፡ 

ጎንደር ዩኒቨርሲቲ የተለያዩ ረጂ ድርጅቶችን 
በማስተባበር ከፍተኛ ገንዘብ በማሰባሰብ እንስሳትን 
በመግዛት መልሰው እንዲቋቋሙ አድርጓል፡፡ ለምሳሌ 
ዋግኸምራ አካባቢ የንብ መንጋ እና የቁም እንስሳትን ጭምር 
በመግዛት ድጋፍ አድርጓል፡፡ ጭና አካባቢ በዶሮ እርባታ 
እንዲሰማሩ ተደርጓል፡፡ በተፈናቃይ መጠለያ አካባቢዎች 
ጊዚያዊ ትምህርት ቤት እንዲከፈትና እንዲማሩ  ማድረግ 
ተችሏል፡፡ 

ዩኒቨርሲቲው ያለው ሀብት በሙሉ ለመልሶ ማቋቋም 
ስራ በማዞር ሲሰራ እንደነበር የገለጹት አቶ ሰለሞን፤ 
ዩኒቨርሲቲው ሰራተኛ ብቻ ከ58 ሚሊየን ብር በላይ 
ለመልሶ ማቋቋም አውሏል ብለዋል፡፡ 

ዜና

ውብሸት ሰንደቁ

አዲስ አበባ፡- በግንባታው ዘርፍ የሚታየውን 
የአቅም ውስንነት በዘላቂነት ለመፍታት በመጪው ህዳር 
ወር የልህቀት ማዕከል ሊገነባ መሆኑን የኮንስትራክሽን 
ማኔጅመንት ኢንስቲትዩት አስታወቀ፡፡

በኢ.ፌ.ዴ.ሪ የከተማና መሠረተ ልማት ሚኒስቴር 
የኮንስትራክሽን ማኔጅመንት ኢንስቲትዩት ዋና 
ዳይሬክተር ኢንጂነር ታምራት ሙሉ ለኢትዮጵያ ፕሬስ 
ድርጅት እንደገለፁት፤ በተደጋጋሚ በኮንስትራክሽን 
ዘርፉ ላይ የሚታዩና ሀገርን የሚጎዱ ክፍተቶችን 
በማያዳግም መልኩ ለማረም እየተሠራ ነው፡፡ 
ከሚወሰዱ እርምጃዎች መካከልም በኮንስትራክሽን 
ዘርፍ የሚታየውን የአቅም ውስንነት በዘላቂነት 
ለመፍታት በመጪው ህዳር ወር የልህቀት ማዕከል 
ይገነባል፡፡ 

የልህቀት ማዕከሉ የተለያዩ ጠቀሜታዎች ቢኖሩትም 
በተለይ የኮንስትራክሽን ዘርፉ ላይ የሚታየውን የአቅም 
ውስንነት ይቀርፋል ያሉት ዋና ዳይሬክተሩ፤ ኢትዮጵያ 
የረጅም ጊዜ የኮንስትራክሽን ታሪክ ቢኖራትም በዘርፉ 
ተወዳዳሪ አለመሆኗ የሚያስቆጭ መሆኑን ተናግረዋል።

እንደ ኢንጂነር ታምራት ገለፃ፤ ትላልቅና ውስብስብ 
ፕሮጀክቶችን ጨምሮ በሀገሪቱ የኮንስትራክሽን ዘርፉ 
ግብዓቶች ጥራት የሚረጋገጠው ወደ ውጭ ሀገር 
ናሙና ተልኮ ነው፡፡ ይህ ለብዙ አደጋዎች የሚያጋልጥና 
የሀገሪቱንም የኮንስትራክሽን ታሪክ የማይመጥን ነው። 
ስለሆነም ይህን የልህቀት ማዕከል በመገንባት ሜጋ 
ፕሮጀክቶችን ጨምሮ ሌሎች የጥራት ማረጋገጫ 
የሚፈልጉ የግንባታ ግብዓቶችን በሀገር ውስጥ እንዲሠሩ 
የሚያስችል ይሆናል፡፡ 

በግንባታው ዘርፍ  የልህቀት ማዕከል ሊገነባ ነው

በሀገራችን የኮንስትራክሽን ዘርፍ ብዙ ዓመታትን 
ያስቆጠረ ቢሆንም በሚገባው ልክ ዓለም አቀፍ 
ተወዳዳሪ መሆን ያልቻለው መሰል ማዕከላት 
ባለመኖራቸው መሆኑን ጠቁመው፤ አሁንም ድረስ 
በሀገሪቱ የሚከናወኑ ትላልቅና ውስብስብ የሚባሉ 
ፕሮጀክቶች በውጭ ፕሮጀክቶች እየተሠሩ መሆናቸው 
አሳሳቢና ሊቀረፍ የሚገባ ነው ብለዋል፡፡

በተጨማሪም የልህቀት ማዕከላት አለመኖራቸው 
የዘርፉ ኢንዱስትሪ በውጪ የግንባታ ምርቶች፣ 
ኮንትራክተሮች እና የግንባታ ዕቃዎች ጥራት 
መለኪያዎች ላይ ጥገኛ እንዲሆን ማድረጉን ገልፀው፤ 
ማዕከሉ ከውጭ ጥገኝነት ለመላቀቅና የባለሙያዎች 
አቅም ከመገንባት አንፃር ጉልህ ሚና ይኖረዋል ሲሉ 

“ለአሸባሪው ሕወሓት 
አገር የማፍረስ ተልዕኮ 

ድጋፍ የሚያደርጉ 
አካላት ከድርጊታቸው 

ሊታቀቡ ይገባል”
  - ላውረንስ ፍሪማን

በጋዜጣው ሪፖርተር

አዲስ አበባ:-  ለአሸባሪው ሕወሓት አገር 
የማፍረስ ተልዕኮ ድጋፍ የሚያደርጉ አካላት 
ከድርጊታቸው ሊታቀቡ እንደሚገባ አሜሪካዊው 
የአፍሪካ ፖለቲካዊና ኢኮኖሚያዊ ጉዳዮች 
ተንታኝ ላውረንስ ፍሪማን ገለጹ፡፡

አሜሪካዊው የአፍሪካ ፖለቲካና ኢኮኖሚ 
ጉዳዮች ተንታኝ ላውረንስ ፍሪማን እንዳሉት፤ 
አሸባሪው ሕወሓት ከኢትዮጵያ ጠላቶች ድጋፍ 
የሚደረግለት በመሆኑ በመንግስት የቀረበለትን 
የሰላም አማራጭ በመግፋት ዳግም ጦርነት 
ከፍቷል።

ከፌዴራል መንግስት የቀረበለት የሰላም 
አማራጭ ሂደት ላይ እያለ ዳግም ጦርነት መክፈቱ 
ቡድኑ የውጭ ድጋፍ እንዳለው የሚያመላክት 
ነው ብለዋል፡፡

በምርጫ ስልጣን ይዞ ሕዝብ እየመራ ያለውን 
መንግስት ባለመቀበል፣ የጦርነት አዙሪት ውስጥ 
የገባው የሕወሓት ቡድን ኢትዮጵያ እንዳትረጋጋ 
እኩይ ዓላማ ይዞ እየሰራ መሆኑን ጠቁመዋል፡፡

በመሆኑም የአሸባሪውን ሕወሓት ሀገር 
አፍራሽ እቅድ የሚደግፉ አካላት የግጭቱ 
አባባሽና የጥፋቱ ተባባሪ ከመሆን ሊቆጠቡ 
ይገባል ሲሉ ጠይቀዋል፡፡

ዓለም አቀፉ ማህበረሰብም የአሸባሪውን 
አገር የማፍረስ እኩይ ተግባር አይቶ ዝም ከማለት 
ይልቅ ማውገዝ እንዳለበት መግለጻቸውን ኢዜአ 
ዘግቧል።

ኢትዮጵያ ሉዓላዊ ድንበሯን ጥሶ በመግባት 
ለአሸባሪው ሕወሓት የጦር መሳሪያ ሊያቀብል 
የነበረ አውሮፕላን መትታ መጣሏ ተገቢ 
መሆኑንም ላውረንስ ፍሪማን አስረድተዋል።

ገልፀዋል፡፡
የልህቀት ማዕከሉን መገንባት ከላይ የተጠቀሱትን 

የኮንስትራክሽኑን ዘርፍ ችግሮች ለመቅረፍ ይረዳል። 
በመሆኑም መንግሥት ለግንባታው የሚሆን መሬት 
ከመስጠቱም ባሻገር  የዲዛይን ሥራዎች በመጠናቀቅ 
ላይ መሆናቸውን ኢንጅነሩ ጠቁመዋል፡፡ በመንግሥት 
አስፈላጊው በጀት ተይዞለታልም ነው ያሉት፡፡

ለልህቀት ማዕከሉ ግንባታ በለገጣፎና በሰንዳፋ 
መካከል ባለ በረክ በሚባል ወረዳ ውስጥ 14 ነጥብ 2 
ሄክታር መሬት መፈቀዱንና በአካባቢው ላይ ለልማት 
የሚነሱ አርሶ አደሮችም ተገቢው የካሳ ክፍያ ተከናውኖ 
መሬቱን መረከባቸውን ተናግረዋል፡፡

የዲዛይን ሥራው ከኢትዮጵያ ኮንስትራክሽን ዲዛይንና 
ቁጥጥር ሥራዎች አማካኝነት ዲዛይኑ እየተሠራ መገባደድ 
ላይ መድረሱን እንዲሁም ለመጀመሪያው ምዕራፍ ግንባታ 
ከ300 ሚሊየን በላይ ብር መመደቡን ጠቁመዋል፡፡

የልህቀት ማዕከሉ የግንባታ ግብዓቶችን ጥራት 
ለማረጋገጥ የሚረዱ ላቦራቶሪዎች የሚኖሩት፤ አዳዲስ 
ቴክኖሎጂዎች ልምምድ የሚደረግበት፤ ጥናትና ምርምር 
የሚካሄድበት እና የምህንድስናና የኮንስትራክሽን 
ማኔጅመንት አቅም ግንባታ ሥልጠናዎች የሚከናወኑበት 
ይሆናል፡፡ 

የማዕከሉ ግንባታ በተለያዩ ምዕራፎች ተከፋፍለው 
እንደሚሠሩ የገለፁት ኢንጂነር ታምራት፤ በ2015 
በጀት ዓመት የመጀመሪያ ምዕራፍ ሥራዎች ይጀመራሉ 
ብለዋል፡፡ የመጀመሪያው ምዕራፍ በሦስት ዓመት ውስጥ 
የሚጠናቀቅ ሲሆን፤ ቀሪው ደግሞ በሁለት ዓመት ውስጥ 
የሚጠናቀቅ ይሆናል፡፡ በአጠቃላይም ስምንት ቢሊየን 
ብር የሚጠጋ ገንዘብ ይፈጃል፡፡

ኢንጂነር ታምራት ሙሉ

ፍቃዱ ዴሬሳ 

አዲስ አበባ፡- ወጣት አመራሮች ለሀገራቸውና 
አህጉራቸው፣ ብሎም በአለም አቀፍ ሰላም አበክረው 
እንዲሰሩ ጥሪ ቀረበ፡፡ 

ሴፍ ላይት ኢኒሼቲቭ  አማካኝነት የሚካሄደው 
ኮንፈረንስ "የአመራርነት ኮንፍረንስ እና ውድድር 
ለታላቁ ህዳሴ ግድብ ድምፅ" በሚል መሪ ቃል 
በተባበሩት መንግስታት መርህ፣ አካሄድና ሂደት 
በሚዋጅ መድረክ የተከናወነ ነው፡፡

በማስጀመሪያ መርሀ ግብሩ ላይ የመንግስት 
ከፍተኛ አመራሮች፣ የተለያዩ ታላላቅ የውጭ ሀገራት 
ዲፕሎማቶችና የአፍሪካ ህብረት አመራሮች እንዲሁም 
ሌሎች ተጋባዥ እንግዶች ለወጣት አመራሮች የመሪነት 
ልምዳቸውንና ወጣቶች የወደፊት የመሪነት ሚናቸው 
ላይ በሚያተኩሩት ነጥቦች ዙሪያ ሃሳቦቻቸውን 
አሰምተዋል። 

በዕለቱ የሴቶችና ማህበራዊ ጉዳይ ሚኒስቴር 
ሚኒስትር ዶክተር ኤርጎጌ ተስፋዬ ባስተላለፉት 
መልዕክት፤ ለሰላም ግንባታና ብልፅግና የወጣት 
አመራሮች ሚና የጎላ መሆኑን ጠቅሰው፣ ወጣቶች 
ለሀገራቸውና አካባቢያቸው ከዚያም አለፍ ሲል 
በአለም አቀፍ ደረጃ በሰላምና ብልፅግና አጀንዳዎች 
ላይ አበክረው ሊሰሩ እንደሚገባ ገልጸዋል። 

የአመራርነት ስራና ሚና የተወሰኑ መስሪያ 
ቤቶችና ግለሰቦች ብቻ የሚከናወን ተግባር ባለመሆኑ 
ወጣቶችና  ሁሉም ተቋማት በሁሉም ዘርፍ በጋራ 
መሥራት ይጠበቅባቸዋል ብለዋል። 

የወደፊቷን ሰላም የሰፈነባትና የበለፀገች 
ኢትዮጵያን እውን ለማድረግ አዳዲስ በሚመጡ 
ወጣት አመራሮች ላይ መንግስት ትኩረት በማድረግ 
እየሰራ መሆኑን የተናገሩት ሚኒስትሯ፤ በልዩነት 
የሚያምኑ፣ የማህበረሰቡን የመልማት ፍላጎት 
በመረዳት ሀገራቸውን፣ አህጉራቸውን እንዲሁም 
አለምን ለመቀየር  የሚተጉ እንዲሁም የሚገጥማቸውን 
ጫናዎች በብልሀት በማለፍ የአመራርነት 
ኃላፊነታቸውን በብቃት የሚወጡ ንቁ ወጣቶች 
የመፍጠር ስራ እየተሰራ መሆኑን አመልክተዋል። 

በተጨማሪም ወጣት  አመራሮች  ከዚህ ከአመራር 

ወጣት አመራሮች ለሰላም አበክረው እንዲሰሩ ጥሪ ቀረበ

ውድድራቸው ባሻገር የታላቁ የኢትዮጵያ ህዳሴ ግድብ 
ዙሪያ ድምፃቸውን በማሰማት ለአለም የሀገራቸውን 
የመልማት ፍላጎት ማሰማት እንደሚጠበቅባቸው 
አሳስበዋል። 

በውጭ ጉዳይ ሚኒስቴር  የፐብሊክ ዲፕሎማሲ 
ዳይሬክተር አምባሳደር ዲና ሙፍቲ በበኩላቸው 
በመሪነት ዘመናቸው በፍፁም የኃላፊነት ስሜት፣ ሙያዊ 
ስነ ምግባር እንዲሁም ጊዜን በአግባቡ በመጠቀም 
ሀገራቸውን እያገለገሉ መሆናቸውን ገልፀው፤ ወጣቶች 
በ21ኛው ክፍለ ዘመን የሚጠይቁ የአመራርነት 
ክህሎት፣ ስነ ምግባርና ቁርጠኝነት በመታገዝ ሊሰሩ 
ይገባል ብለዋል። 

በዚህ ረገድ ወጣት አመራሮች ለሀገራቸውና 
ለአለም አቀፉ ማህበረሰብ ሰላምና ብልፅግና ለማምጣት 
በተጠያቂነት መንፈስ በአዲስ እይታና መንፈስ ሊተጉ 
እንደሚገባ ተናግረዋል። 

የሴፍ ላይት ኢኒሼቲቭ መስራችና ዋና 
ስራ አስፈፃሚ አምባሳደር ስለሺ ሳልስ ተቋሙ 
ወጣቶች በስራ አመራርነት ዘርፍ የላቀ ውጤት 
እንዲያስመዘግቡና ከውጤቱም ተጠቃሚ እንዲሆኑ 
ከዚህ አልፎም ወጣቶች ለአለም የሚያበረክቱት ሚና 
የጎላ ለማድረግ የሚያበረታታና የሚሰራ ነው ብለዋል። 

ሰላም የምርጫ ጉዳይ ሳይሆን የህልውና ጉዳይ 
በመሆኑ ችግሮችን ወደ ጠረጴዛ በማምጣት ውይይት 
እንዲደረግበትና መፍትሔ እንዲገኝለት ሴፍ 
ላይት ኢኒሼቲቭ መድረኮችን በመፍጠር ወጣቶች 
ተወያይተው መፍትሔዎቻቸውን በሰለጠነ መንገድ 
እንዲያፈልቁ ይረዳቸዋል ብለዋል። 

በተጨማሪም የሰላም ጉዳይ በተወሰነ ቦታ የተገደበ 
ባለመሆኑ ከጎረቤቶቻችንና ከአለሙ ማህበረሰብ 
ጋር በጋራ በመምከር በቀጣናውና በአህጉሪቱ የሰላም 
ግንባታ ሚናቸውን እንዲወጡ የሚያደርግ መሆኑንም 
ጠቅሰዋል። 

የአፍሪካ ህብረትን በመወከል ለወጣት ታዳጊ 
አመራሮች መልዕክት ያስተላለፉት ዶክተር ላውሊ 
ኮል በበኩላቸው፤ ህብረቱ በያዛቸው አጀንዳ 2063 
በተለይም በኢኮኖሚ፣ ትምህርት እንዲሁም ድርቅ ላይ 
የተወጠኑ ግቦችን ለማሳካት የአዳዲስ ወጣት አመራሮች 
ድርሻ በእጅጉ ወሳኝ እንደሆነ አመልክተዋል። 

በኮንፍረንሱ ጥሪ የተደረገላቸው የተለያዩ 
የመንግስት ተጠሪዎች፣ አለም አቀፍ ዲፕሎማቶች፣ 
ልሂቃን እንዲሁም ከተለያዩ የሀገራችን ክፍሎች 
የተወጣጡ ተወዳዳሪዎች ትውውቅ የሚያደርጉበት 
እንደነበርም  ተመላክቷል።

የወጣቶች የአመራር ኮንፈረንስ የመክፈቻ ፕሮግራም በስካይላይት ሆቴል ሲካሄድ

ከ1ኛው ገጽ የዞረ

ስለሆነ በአገር አቀፍ ደረጃ  ኢትዮጵያን እና 
ኢትዮጵያዊነትን ለማዳን በሚደረገው እንቅስቃሴ ላይ 
ሁላችንም  አስተዋጽኦ ማድረግ ይገባናል ሲሉ አጸንኦት 
ሰጥተዋል።

የኢትዮጵያ ችግር የፖለቲካ መሪዎች ወይም 
አብዛኛው ሰው እንደሚለው የማንነት ችግር ሳይሆን 
በአብላጫው የድህነት ችግር ነው ሲሉም አክለዋል፡፡

ድህነትን ለመቅረፍ ሰው እራሱን እንዲረዳ 
እራሱን እንዲችልና ተግቶ እንዲሰራ ከስነልቦናው 
ጀምሮ ክህሎት እስከማላበስ ድረስ የተለያዩ ጥረቶች 
ቢደረጉም ችግሩ ሰፊ በመሆኑ እስካሁን ድረስ ከዚህ 
ችግር አልተላቀቅንም፤ ስለዚህ መሰረታዊ ችግር 
የሆነውን ድህነት ለመቅረፍ በቂ ትኩረት ማድረግ 
ይገባል ብለዋል፡፡

አብዛኛውን ጊዜ በአገራችን ላይ የሚቃጡ የውጭ 
ጥቃቶች የሚደርሱት በሰሜኑ የአገራችን ክፍል 
ቢሆንም የትግራይ ህዝብ በኢትዮጵያዊነቱ ጠንካራ 
የሆነ እና ለዘመናት አገሩን ከጥቃት ሲከላከል የኖረ 
ህዝብ ነው ያሉት አቶ በትሩ፤ ይህ ህዝብ ታፍኖ አደገኛ 
ተልዕኮ ለሆነው ቡድን መሳሪያ እንዲሆን በመገደዱ 
እናዝናለን ብለዋል።  

ወረራ ጥፋት እያደረሰ በመሆኑ ከዚህ ድርጊቱ ሊቆጠብ 
ይገባል።

የሽብር ቡድኑ ወረራ ለሰላም የተዘረጋን እጅ 
እንደመንከስ ይቆጠራል ያሉት ዶክተር ዓለሙ፤ 
ለሠላም የተሰጠውን ዕድል ወደጎን በማለት ወረራ 
መፈፀሙ ፍፁም ተቀባይነት የለውም ብለዋል።

እንደ ሚኒስትሩ ገለጻ፤ የፌዴራል መንግሥት 
ወረራውን የመመከት ኃላፊነቱን በሚገባ እየተወጣ 
በጎን ደግሞ የተጀመረው የሰላም ጥረት እንዲሳካ 
ጥረቱን ቀጥሏል። 

ይህን በመረዳት ቡድኑ ከእኩይ ተግባሩ ሊቆጠብ 
ይገባል፤ ዓለም አቀፉ ማህበረሰብም ስለሰላም ሲባል 
የተጀመረው ጥረት እንዲሳካ ቡድኑ የከፈተውን ጥቃት 
እንዲያቆም ጫና ሊያሳድር ይገባል ሲሉ ተናግረዋል።  

የፌዴራል መንግስት ከዚህ ቀደምም የትግራይ 
አርሶ አደር የክረምቱን ወቅት በእርሻ ስራ እንዲያሳልፍ 
በሚል የተኩስ አቁም ማድረጉንና ለሰላም ውይይት 
የሚረዳ ኮሚቴ አዋቅሮ የተለያዩ ጥረቶች ማከናወኑን 
አስታውሰው፤ የሽብር ቡድኑ የሰሞኑ ጥቃት ግን የሰላም 
ሂደቶቹን የሚያደናቅፍ ጥፋት መሆኑን ገልጸዋል።

በመሆኑም አሸባሪው ሕወሓት ሦስተኛ ዙር ወረራ 
መፈፀሙን ተከትሎ መንግሥት የሚያስተላልፈውን 
ጥሪ የኢትዮጵያ ሕዝብ በንቃት እንዲከታተል 
ሚኒስትሩ ጥሪ አቅርበዋል። 

የሽብር ቡድኑ የፈጸመውን ወረራ ለመመከትም 

አባላት ክብር እንሰጣለን ሲሉም ከንቲባ አዳነች 
ለመከላከያ ሰራዊቱ ክብር ሰጥተዋል፡፡ 

ኢትዮጵያ ለሰላም እጅዋ ተዘርግቷል ያሉት 
ከንቲባ ወ/ሮ አዳነች፤ አገራችን ግጭት ሰልችቷታል፤ 
ጦርነት ታወግዛለች፤ በፍፁም ወደ እርስ በእርስ 
ጦርነት መግባት አንፈልግም ፤ግድ ሆኖ ከመጡብን ግን 
እንደሁልጊዜው ራሳችንን እንከላከላለን ብለዋል።  

ሀገራችን በጀግኖች ልጆቿ ብቻ ሳይሆን በፈጣሪ 
ኃይልም፤ በኪዳን የቆመች ሀገር ስለሆነች፤ ሀገራችንን 
ማፍረስ አይችሉም ሲሉ አክለዋል፡፡ 

በዚህ ሁኔታ ውስጥ ሆነን በዚህ አመት ወደ 20 
ቢሊዮን ብር ያህል ከመንግስት ወጪ ያደረግንባቸው፤ 
ወደ 300 የሚሆኑ፣ በተለያየ ህብረተሰብ ተሳትፎ 
ደግሞ ከ300 በላይ ፕሮጀክቶችን መርቀናል ሲሉም 
ገልፀዋል፡፡

ከዚህ የምንማረው ከተሳሰብን አብረን 
ከቆምን፤ሁላችንም የምንችለውን ጡብ ካስቀመጥን 
ፕሮጀክት ገንብተን በፍጥነት እንጨርሳለን፤ ፕሮጀክት 
ስንሰራ ሀገር እየገነባን እንደሆነ እናምናለን፤ ሲሉም 
ገልፀዋል፡፡

አቅማችንን እናስተባብር፤ አእምሯችንን 
እናሰባስብ፤ እንደማመጥ፤ ሰከን እንበል፤ ይሄንን 
ካደረግን የሚያስቆመን ሃይል የለም ብለዋል፡፡

በምክትል ከንቲባ ማእረግ የአዲስ አበባ ከተማ ዋና 
ስራ አስኪያጅ አቶ ጥራቱ በየነ፣ ዛሬ የሰራናቸው ስራዎች 
ከፕሮጀክት በላይ ናቸው ያሉ ሲሆን፤ በተለይም 
የብዙዎችን ህይወት የሚቀይሩ በተለይ በልቶ ማደር 
የማይችሉትን ማህበረሰብ ጭምር ያስታወሱ ናቸው 
ብለዋል፡፡

የምንገናኘው በምርጫ ወቅት ብቻ አይደለም ያሉ 
ሲሆን፤ በምርጫ ቃል የገባነውን አሁን ወደ ውጤት 
ለመቀየር ስምንት ሰዓት ብቻ ሳይሆን ተጨማሪ ሰዓት 
በመስራት ጭምር ነው ፤ ይህ ግን መነሻችን እንጂ 
መጨረሻችን አይደለም ብለዋል፡፡

ከተመረቁት ፕሮጀክቶች የዳቦ ፋብሪካ፤ የዳቦ እና 
አትክልት መሸጫ ሱቆች፤ የምገባ ማእከላት እንዲሁም 
አዳዲስ ዘመናዊ የመኖሪያ ቤት ግንባታ፤ 389 የአቅመ 
ደካማ ወገኖች የመኖሪያ ቤት እድሳት፤ የጓሮ አትክልት 
ልማት የመሳሰሉት ይገኙበታል፡፡

“ለጥቂት ሰዎች የሥልጣን ጥማት...

“ጠላት ጦርነት...

ህዝቡ ከፌዴራል መንግሥትና  ከመከላከያ ሠራዊት 
ጎን እንዲሰለፍ መልክዕክት አስተላልፈዋል። 

እንደ ዶክተር አለሙ ገለጻ፤ ኢትዮጵያን 
ለመከፋፈልና ኢትዮጵያውያንን ለመጉዳት ለዓመታት 
የሰራው የሕወሓት የሽብር ቡድን የጥፋት ፈረሶቹን 
በተለያዩ አካባቢዎች በመላክ የተለያዩ ግጭቶችን 
ሲያስነሳ ቆይቷል።  

ሕወሓት ከለውጡ ማግስት ጀምሮ በብሔርና 

ሃይማኖት ሽፋን ግጭት በማስነሳት፣ ንጹሃንን ዓላማ 
ያደረገ ግድያ በመፈጸም እንዲሁም የተደራጀ ዝርፊያ 
በማከናወን የሽብር ቡድን መሆኑን በተደጋጋሚ 
ማረጋገጡን ገልጸዋል።   

አሁንም በአማራና በአፋር ክልሎች ዳግም ወረራ 
መፈጸሙ ለሰብዓዊነት የማይጨነቅ ቡድን መሆኑን 
በግልጽ አሳይቷል። ይሁንና ኢትዮጵያውያን ፈተናውን 
ተቋቁመን ለድል እንደምንበቃ ጥርጥር የለኝም ሲሉ 
ተናግረዋል።   

ሚኒስትሩ እንዳስታወቁት፤ የፌዴራል መንግስት 
ለሰላም ሲል ጥፋቶቹን ሁሉ ወደጎን በመተው በአገራዊ 
ምክክርና በሰላም ውይይት አማካኝነት ለችግሮች 
መፍትሄ ለማፈላለግ እየሰራ ይገኛል። የሽብር ቡድኑ ግን 
ጥፋት አላማው በመሆኑ የዜጎችን ደህንነት አደጋ ላይ 
የሚጥል ወረራ በመፈጸሙ ሁሉም ሊታገለው ይገባል።  

በክህደትና በጦርነት አላማውን ለማስፈጸም 
የሚጥረው የሽብር ቡድኑ ሀገር የማፍረስ ተግባሩን 
ቀጥሏል ያሉት ዶክተር ዓለሙ፤ መላው ኢትዮጵያውያን 
የወራሪውን ቡድን እኩይ አላማ በማክሸፍ ለሚከናወኑ 
ስራዎች ሁሉ ድጋፉን ሊያደርግ ይገባል ሲሉ መልዕክት 
አስተላልፈዋል።    

የቀረቡለትን በርካታ የሰላም አማራጮች ሁሉ 
ወደጎን በመተው የሽብር ቡድኑ ሕወሓት፣ ሲፈጽም 
የሰነበተውን ትንኮሳ ገፍቶበት የትግራይ ክልል 
በሚዋሰንባቸው የአማራና አፋር ክልሎች አካባቢዎች 
ሰፊ ጥቃት መክፈቱን የፌዴራል መንግስት መግለጹ 
የሚታወስ ነው።

አቶ በትሩ ዓለም አቀፍ ትብብር ለኢትዮጵያውያን 
መብት ድርጅት ወደፊት በሚያደርገው ድጋፍ እና 
ትብብር ተሳትፎም የትግራይ ህዝብ ጭምር በቅድሚያ 
ትኩረት ተሰጥቶት የሚረዳ መሆኑን አመላክተዋል። 

እስካሁንም በአማራ እና በአፋር ክልሎች በጦርነቱ 
የተጎዱትን መደገፍ ቢቻልም በትግራይ ክልል ግን 
ጽንፈኞቹ ህዝቡን በማፈናቸው ለመደገፍ አለመቻሉን 
ገልጸዋል። 

የትግራይ ህዝብ ሰላም አግኝቶ ስራውን እየሰራ፣ 
ነጋዴውም ነግዶ፣ ገበሬውም አርሶ የደረሰውን ሰቆቃ 
መጠገን በሚቻልበት ደረጃ እርዳታ እንዲደረግ 
ለማስተባበር ብዙ ጥረት የሚደረግ መሆኑንም 
አመልክተዋል።

የማህበረሰባችን ግንዛቤ በሌላው አካባቢ 
የሚደርሰው ጉዳይ የሁሉም ኢትዮጵያዊ ጉዳይ 
እንደሆነው ሁሉ የትግራይ ጉዳይ የሁሉም ኢትዮጵያዊ 
ጉዳይ መሆኑን ካልተረዳ ችግራችን እየሰፋ የሚመጣ 
መሆኑን የጠቆሙት አቶ በትሩ፤ ሁሉም ኢትዮጵያዊም 
ለሀገሩ አንድነት እና ነጻነት  ዘብ እንዲቆም  ጥሪ 
አቅርበዋል።

ዓለም አቀፍ ትብብር ለኢትዮጵያውያን መብት 
ድርጅት ባለፉት ጊዜያት በተለያዩ ዓለም የሚገኙ 
ኢትዮጵያውያንና እና ትውልደ ኢትዮጵያውያንን 

ሲደግፍ መቆየቱን አስታውሰዋል።
ማንኛውም ኢትዮጵያዊ በዓለም ደረጃ በየትም 

ሀገር ይኑር ሰብአዊ መብቱ ሊከበርለት እንደሚገባ 
ጠቁመው፤  ይሄንን ለማድረግም በመጀመሪያ ደረጃ 
አገር የምትፈልግበትን ግዴታ እያሟላ፤ ለመብቱ ዘብ 
የሚቆም ዜጋ ማፍራት ላይ የማህበረሰቡን ንቃተ-ህሊና 
ማሳደግ  አስፈላጊ መሆኑን አመላክተዋል።

የሰብኣዊ መብት ጥሰት እንዳይከሰት አንድ ችግር 
አቅጣጫ በሚያሳይበት ጊዜ ጥናቶች እና ውይይቶች 
እንዲደረጉ፤ ያ ደግሞ ለህዝብ እንዲገለጽ ለማድረግ 
ሙከራ እናደርጋለን። አንድ ጥሰት ከደረሰ በኋላም 
ተጎጂው ቶሎ ከወደቀበት እንዲነሳ ድጋፍ መስጠት ላይ 
እናተኩራለን። ይሄንንም በዓለም አቀፍ ደረጃ እየሰራን 
ነው ብለዋል።  

በመሆኑም በሳውዲ አረቢያ፣ በሊባኖስ፣ በሊቢያ 
እና ሌሎችም ሀገሮች  ለሚገኙ ኢትዮጵያውያን 
የሰብአዊ እርዳታ አድርገናል ብለዋል።

ዓለም አቀፍ ትብብር ለኢትዮጵያውያን መብት 
ድርጅት በኢትዮጵያ እስካሁን ቅርንጫፍ  ባይኖረውም  
አሁን ግን መጠነኛ ቅርንጫፍ ጽህፈት ቤት በማቋቋም 
ቀጣይነት ያለው ድጋፍ እና አገልግሎት ለመስጠት 
መወሰኑንም ጠቁመዋል።

ከ1ኛው ገጽ የዞረ

ከ1ኛው ገጽ የዞረ

የሽብር ቡድኑ ወረራ ለሰላም የተዘረጋን...

ዘላለም ግዛው 

አዲስ አበባ:- በ2015 ዓ.ም የድርጅቱን ትርፍ 
እና የውስጥ አቅምን ለመገንባት፣ የካፒታል 
ኢንቨስትመንትን ለማሳደግ እና አዳዲስ አገልግሎቶችን 
ለማስጀመር ማቀዱን የኢትዮጵያ ፖስታ አገልግሎት 
ድርጅት ገለጸ፡፡         

የድርጅቱ ዋና ስራ አስፈጻሚ ወይዘሮ ሃና 
አርአያስላሴ ለኢትዮጵያ ፕሬስ ድርጅት እንደገለጹት፤ 
የኢትዮጵያ ፖስታ በአዲሱ አመት የካፒታል 
ኢንቨስትመንትን ለማሳደግ እና አዳዲስ አገልግሎቶችን 
ለማስጀመር እቅድ ይዟል፡፡      

የተገኘውን መልካም የፋይናንስ አፈጻጸም 
በማስቀጠል ከታክስ በፊት ያለውን ትርፍ 300 
ሚሊዮን ማድረስ፣ የአይቲ መሰረተ ልማቶችን ማሻሻል፣ 
15 አዳዲስ አውቶቡሶች ግዢ በመፈጸም አገር አቋራጭ 
አገልግሎትን ለማስቀጠል እቅድ ተይዟል ብለዋል፡፡ 

“እስካሁን የሚላኩት እንደ የአገር ልብስ፣ የአገር 
ባህል ውጤቶች፣ ሽሮ፣ በርበሬና መሰል ደረቅ 

ድርጅቱ አዳዲስ አገልግሎቶችን ሊጀምር ነው

መልእክቶችን ነበር፡፡ የፓኬጆች ውስንነት ስለነበር 
ፈሳሾችንና ተሰባሪ እቃዎችን መልእክት አገልግሎት 
ለመስጠት የነበረውን ውስንነት እንደክፍተት 
አይተነዋል ብለዋል” ወይዘሮ ሃና፡፡ 

እንደወይዘሮ ሃና ማብራሪያ፤ አሁን ተሰባሪ 
እቃዎችን እንልካለን፡፡ የሞባይል ስልኮችን አገር 

ውስጥ ለመላክ መጠነኛ የፓኬጅ ማስተካከያ በማድረግ 
ጀምረናል፡፡ በተመሳሳይ አገልግሎቱ በቀጣይ ፈሳሽ 
ነገሮችን ለመላክና ለመቀበል የሚያስችለውን ስራ 
ለመጀመር አቅዷል፡፡

በተለይም ከከተማ ውጪ ላሉ ወገኖች እንደስልክና 
መሰል እቃዎችን ለማድረስ የሶስተኛ ወገን ሽያጭ 
መጀመርና  የውስጥ ባለሙያዎችን አቅም በተገቢው 
መልኩ ማሳደግ በአዲሱ ዓመት ትኩረት ከተሰጣቸው 
የተቋሙ ተግባራት ተጠቃሽ መሆናቸውንም 
አመልክተዋል፡፡

በአዲስ አመት ከሚጀመሩ አገልግሎቶች መካከል 
የኢ-ኮሜርስ አገልግሎት መስጠት አንዱ እንደሚሆን 
የተናሩት ስራ አስፈጻሚዋ፤ በቀጣይ ከ700 በላይ 
ቅርንጫፎቹን በመጠቀም የኢ-ኮሜርስ አገልግሎት 
የሚዳረስበትን ሁኔታ እንደሚሰራም አመልክተዋል፡፡ 

ከኢትዮጵያ ኢንተርፕራይዝ ልማት ጋር በጋራ 
ለጥቃቅንና አነስተኛ አምራቾች ለአገር ውስጥና ለውጭ 
አገር ገበያ ምርቶቻቸውን በማድረስ የገበያ እድል 
የሚፈጠርበት መንገድ ይዘረጋልም ብለዋል፡፡ 

ከተማ ውስጥ መልእክት የምናደርስባቸው የሞተር 
ብስኪሌቶችና ቫን ተሽከርካሪዎችን ግዢ በማድረግ 
ባሉን ላይ ለመጨመር፣ ያለውን መልካም አፈጻጸም 
ለማሳደግ የአይቲ ሲስተሞችን መሰረተ ልማት ለማሻሻል 
ታቅዷል፡፡ የህንጻ ግንባታዎችን በማካሄድ ለራሳችን 
አገልግሎት እና ተጨማሪ ገቢ ሊያስገኙ የሚያስችሉ 
ፕሮጀክቶች ይተገበራሉ ሲሉም ተናግረዋል፡፡          

ባለፉት 10 እና 15 ዓመታት አገልግሎቱ ከፖስታ 
አገልግሎቱ በተጨማሪ ከተሰማራባቸው አዳዲስ 
ስራዎች የትራንስፖርት አገልግሎትና የሎጅስቲክ ስራ 
እንደሚጠቀስ አስታውሰዋል፡፡ 

በጤና ዘርፍም የደም ናሙና የማመላለስ ስራ 
እንደሚሰራም አመልክተዋል፡፡ በኢትዮጵያ ውስጥ 
ላሉ ነዋሪዎች ከኢሚግሬሽንና ወሳኝ ኩነት ኤጀንሲ 
ጋር በጋራ በመሆን ፓስፖርታቸው ባሉበት ቦታ 
እንዲደርሳቸው እየሰራ እንደሚገኝም ነው የተናገሩት፡፡

የፖስታ አውቶቡሶች ሲገዙ መልእክቶችን 
በሶስተኛ ወገን ከማመላለስ ይልቅ በራስ በማንቀሳቀስ 
የመልእክቶች ደህንነት ተጠብቆና መልእክቶች 
በፍጥነት እንዲደርሱ እና የትራንስፖርት ዘርፉንም 
ለመደገፍ በማሰብ እንደነበር አስታውሰዋል፡፡  

የድርጅቱ አውቶቡሶች ለእድሳትና የመለዋወጫ 
ወጪያቸው ከፍተኛ በመሆኑ አገር አቋራጩን 
አገልግሎት በማቋረጥ በከተማ ለተቋማት 
የትራንስፖርት አገልግሎት እየሰጡ እንደሚገኙ 
አመልክተዋል፡፡ 

“የመንግስት አገልግሎት ዘርፍ ውስጥ የመንገድ 
ፈንድ ክፍያንም እንሰበስባለን፡፡ የፖስታ ሙዚየምና 
በሙዚየም የማስጎብኘት ስራ እንሰራለን፡፡ ብሄራዊ 
መታወቂያ ጉዳይን ለመስራት የመግባቢያ ስምምነት 
ተፈራርመን ወደ ትግበራ ገብተናል” ሲሉም 
ጠቁመዋል፡፡

የድርጅቱ ዋና ስራ አስፈጻሚ ወይዘሮ ሃና አርአያስላሴ 

          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

በወቅታዊ አገራዊ ጉዳይ ላይ በማተኮር በተለይም 
አሸባሪው ሕወሓት በመንግስት በኩል የተዘረጋውን 
የሰላም እጅ በመግፋት ሰሞኑን በአማራ እና አፋር 
ክልሎች በኩል ጦርነት መክፈቱን አስመልክቶ የአማራ 
ብሔራዊ ክልላዊ መንግሥት፣ የአፋር ብሔራዊ ክልላዊ 
መንግስት፣ የኦሮሚያ ብሔራዊ ክልላዊ መንግስት፣ 
የሀረሪ ክልል የጸጥታ ምክር ቤት፣ የቤኒሻንጉል ጉሙዝ 
ክልላዊ መንግሥት፣ የጋምቤላ ህዝቦች ብሄራዊ ክልላዊ 
መንግሥት፣ የደ/ብ/ብ/ሕ/ክ/መንግሥት እና የሲዳማ 
ክልል ያላቸውን አቋም ገልጸዋል፡፡ ተግባሩንም አውግዘው 
በአገር ውስጥ ጦርነቱን ቀልብሶ ሰላምን እውን በማድረግ 
ሂደት ሕዝቦች ሊኖራቸው የሚገባውን ዝግጁነት 
እንዲሁም ዓለማቀፉ ማህበረሰብ ሊገነዘብና ሊያደርግ 
የሚገባውን ጉዳይ በመልዕክትነት በማካተት ያወጡት 
መግለጫ እንደሚከተለው ቀርቧል፡፡

*** 

ከአማራ ብሔራዊ ክልላዊ መንግሥት 
በወቅታዊ ጉዳይ ላይ የተሰጠ መግለጫ፤

የአማራ ብሔራዊ ክልላዊ መንግሥት ባለፉት አራት 
ዓመታት የክልሉ ሕዝብ በኢትዮጵያ ኅብረ ብሔራዊ 
አንድነት ሥር ተጠቃሚ የሚሆንበትን ወሳኝ ተግባራት 
አከናውኗል።

ይህን ሁኔታ የተረዳው አሸባሪው የሕወሓት ቡድን 
የአማራ ሕዝብና መንግሥት የራሱን የመልማት ዐቅም 
ተጠቅሞ የራሱን ዕድገት የሚያረጋግጥበትን ዕድል 
ለማጨናገፍ ከመነሻው ዓላማ ይዞ እንደሚንቀሳቀስ 
ይታወቃል። 

በቀጥተኛ እና በተዘዋዋሪ መንገድ በመላ ኢትዮጵያ 
በሚገኘው የአማራ ሕዝብ ላይ የተጠኑ፣ ተከታታይነት 
ያላቸው፣ አሰቃቂ ዘር ተኮር ጥቃቶችን፣ ግድያዎችን፣ 
ዝርፊያና መፈናቀል እንዲደርስበት በማድረግ አማራን 
ማኅበራዊ ዕረፍት የመንሣት ስልትን ሲከተል ከርሟል፡፡ 

በዚህ የጥፋትና የእልቂት ድርጊቱ ያልተገታው 
ሽብርተኛው የሕወሓት ቡድን የኢትዮጵያን ሉዓላዊነት 
አደጋ ላይ የሚጥል ክህደት ፈጽሟል። በዚህም 
በሀገር መከላከያ ሠራዊት ሰሜን ዕዝ ላይ ወታደራዊ 
ጥቃት አድርሷል። ከዚህም አልፎ በመልክአ ምድራዊ 
አቀማመጡም ሆነ በባህላዊና ሃይማኖታዊ መስተጋብሮቹ 
ከትግራይ ሕዝብ ጋር የሺ ዓመታት የአብሮነት ታሪክ 
ባለው የአማራ ክልል ሕዝብ ላይ ወረራ በመፈጸም 
ከፍተኛ ሰብአዊ ጉዳቶችን አድርሷል።

ከ288 ቢሊዮን ብር በላይ ግምት ያላቸው መሠረተ 
ልማቶችና ተቋማትንም አውድሟል፡፡ 

የክልሉ መንግሥት በአማራ ሕዝብ ላይ የህልውና አደጋ 
ጋርጠውበት የነበሩትን እነዚህን ሁሉ ግፎች ለመከላከል 

በወቅታዊ አገራዊ ጉዳይ ላይ ከክልሎች የተሰጠ መግለጫ፤
ጥረት ከማድረግ በዘለለ ወደለየለት መጠፋፋት እንዳይገባ 
ከፍተኛ ጥንቃቄ በማድረግ የተፈጠሩት ግጭቶች ሁሉ 
በሰላማዊ መንገድ የሚፈቱበትን አማራጮች በማስቀደም 
ከሁሉም በፊት እና ከምንም በላይ ለሰላም ቅድሚያ ሰጥቶ 
ቆይቷል፡፡ 

ይሁን እንጂ ሽብርተኛው የሕወሓት ቡድን ለሰላም 
የተከፈተውን በር በሚፈጽማቸው የጦርነት ትንኮሳዎችና 
ወረራዎች ስለዘጋው የጋራ ታሪካችን እና ስለ መጪው 
አንድነት፣ ዕድገትና ተስፋ ስንል ቅድሚያ የሰጠነውን 
የሰላም ዕድል በተደጋጋሚ አምክኗል፡፡ 

ዛሬም ቢሆን የትግራይ ክልል አዋሳኝ በሆኑ የክልላችን 
አካባቢዎች ላይ ለአራተኛ ጊዜ ወረራ በመፈጸም ከወራት 
በፊት በክልላችን ሕዝብ ላይ የፈጸመውን ሁለንተናዊ 
ጥቃት ለመድገም እየተክለፈለፈ ይገኛል፡፡ 

ይህ ጦር ናፋቂ የሽብር ቡድን በንጹሐን ዜጎች፣ 
በሃይማኖት ተቋማት፣ በዓለም አቀፋዊ የሰብአዊ ድጋፍ 
ሰጪ ድርጅቶች ላይ የፈጸማቸው ጥቃቶች የቡድኑን 
እውነተኛ ማንነት አጋልጠውታል። 

በመሆኑ መላው ሰላም ፈላጊ የሰው ዘር እና ዓለም 
አቀፍ ማኅበረሰብ የሽብር ቡድኑን ሊያወግዝ እና 
ለፈጸመው ወንጀል ተጠያቂ እንዲሆን ግፊት ሊያደርጉ 
ይገባል። 

የአማራ ብሔራዊ ክልላዊ መንግሥት ሁሉንም ዓይነት 
ግጭቶች በሰላማዊ መንገድ ብቻ እንዲፈቱ የሰነቀው 
ልባዊ መሻት ጽኑ ነው። ነገር ግን በአሸባሪው የሕወሓት 
ቡድን እምቢተኝነት ምክንያት የሰላም አማራጮች 
የተዘጉ በመሆናቸው የክልሉ መንግሥት የሕዝቡን 
ደኅንነት የማስጠበቅ መንግሥታዊ ግዴታውን እንዲወጣ 
አስገድዶታል። 

ስለዚህም በአሸባሪው የሕወሓት ቡድን የተቃጣበትን 
ወረራ ለመቀልበስ የሚያስችል አስፈላጊና ተመጣጣኝ 
ዝግጅት በማድረግ ላይ ይገኛል፡፡ 

በመሆኑም መላው የአማራ ሕዝብ የክልሉ መንግሥት 
የሚያቀርበውን ጥሪ በንቃት እንዲጠብቅና ተገቢውን 
ሁሉ ዝግጅት እንዲያደርግ የአማራ ብሔራዊ ክልላዊ 
መንግሥት ከወዲሁ ያሳስባል፡፡ 

የአማራ ብሔራዊ ክልላዊ መንግሥት 
ነሐሴ 21 ቀን 2014 ዓ.ም.
ባሕር ዳር

*** 

ከአፋር ክልላዊ መንግሥት በወቅታዊ ጉዳይ ላይ 

የተሰጠ መግለጫ፤
አሸባሪው ሕወሓት የጀመረውን ህዝባዊ እልቂት 

አለም አቀፉ ማህበረሰብ ሊያወግዝ ይገባል!
አሸባሪው ሕወሓት በአፋር ክልል እና በአማራ ክልል 

በኩል በከፈተው በከባድ መሳሪያ ህዝብን በማሸበር 
የጀመረውን አረመኔያዊ ህዝባዊ እልቂት አለም አቀፉ 
ማህበረሰብ ሊያወግዝ ይገባል።

ቡድኑ ከአሁን በፊት በተደጋጋሚ ለሶስት ዙር በአፋር 
ክልል በኩል በከፈተው ጦርነት ንፁሀን ሴቶችን፣ ህፃናት፣ 
አዛውንቶችን ያለምንም ርህራሄ በጅምላ ጨፍጭፏል፣ 
ህዝባዊ ተቋማትን፣ ሃይማኖት ተቋማትን አውድሟል፣ 
በርካታ ቁጥር ያላቸው ንፁሀን ዜጎች ከቤት ንብረታቸው 
በማፈናቀል ለስቃይ፣ ለርሃብ፣ ለእንግልት እና ሞት 
ዳርጓል፡፡

በንፁሀን ዜጎች የጭካኔ አይነቶችን እያፈራረቀ 
የፈፀመው አሸባሪው ሕወሓት ለዘመናት ተጋምዶ 
የኖረው የአፋር እና ትግራይ ጎረቤት ህዝቦችን አብሮነት 
የሚያሰናክለው ባለመሆኑ፣ አሸባሪ ቡድኑን እንደ ቡድን 
ነጥሎ በማየት፣ የተከበረው የትግራይ ህዝብን ለመታደግ 
መድረስ የሚገባቸው የሰብአዊ እርዳታ በአፋር በኩል 
እንዲያልፍ ያለምንም ቅድመ ሁኔታ ለህዝብ እርዳታ 
እንዲደርስ የአፋር ህዝብና መንግስት ከፌዴራል ተቋማት፣ 
ሰብአዊ ድርጅቶች እና አለም አቀፍ ተቋማት ጋር በጋር 
ሲሰሩ ቆይተዋል።

በቀጣናው አሸባሪው ሕወሓት የከፈተው አስከፊ 
ጦርነት እንዲቆም መንግስት የሰላም አማራጭ ቢያቀርብም 
ሰላም የማይመቸው አሸባሪው ሕወሓት በመንግስት በኩል 
የቀረቡ የሰላም አማራጮችን ወደ ጎን በመተው በአፋር 
ክልል በኩል በፈንቲረሱ ዞን ያሎ ወረዳ በኩል ለአራተኛ 
ዙር በአፋር ህዝብ ላይ ጦርነት ከፍቷል።

በተመሳሳይም በአማራ ክልል በኩል ጦርነት ከፍቶ 
ህዝባዊ እልቂት በማስከተል ላይ ይገኛል፡፡

አሸባሪው ሕወሓት ከአሁን በፊት ጦርነት 
በከፈተባቸው ግንባሮች እንዳደረገው ሁሉ አሁንም 
በከፈተው ጦርነት ንፁሀን ዜጎችን ኢላማ ያደረገ የሰው 
ማዕበልን በመጠቀም ጦርነት ከፍቷል። በአፋር ክልል 
በፈንቲ ረሱ ዞን በያሎ ወረዳ በኩል ከባድ መሳሪያ ወደ 
ንፁሀን አርብቶ አደሮች በመተኮስ ህፃናትና ሴቶችን 
በአሰቃቂ ሁኔታ ገድሏል፣ ከባድ የሆነ ጉዳትም ደርሷል፡፡

የአለም አቀፉ ማህበረሰብ ቡድኑ በአፋር ክልል እና 
በአማራ በኩል በከፈተው ጦርነት ከዚህ የከፋ ህዝባዊ 
እልቂትን ለማስከተል እየሰራ በመሆኑ ይህን ፈፅሞ 
ከሰብአዊነት የራቀ አረመኔያዊ በጭካኔ የተሞላ ድርጊት 
በማውገዝ ከሰብአዊነት ጎን ሊቆም ይገባል!

የአፋር ብሔራዊ ክልላዊ መንግስት
የመንግስት ኮሙኒኬሽን አገልግሎት 
ነሐሴ 21/2014 ዓ.ም
ሰመራ

*** 

የነጻነት ትርጉም ሳይገባው በነጻ አውጪነት ራሱን የሾመው አሸባሪው  ሕወሓት፤ ከሽፍትነት እስከ መንግስትነት ኋላም 
ወደ ተራ ወንበዴነትና አሸባሪነት በተሸጋገረባቸው ግማሽ ምዕተ ዓመት ለሚሆኑ ዓመታት ስምና ተግባሩ ተቃርነውበት 
ዘልቋል፡፡ ነጻ መሆን ከምን፤ ነጻነት እንዴት፤ ነጻ አውጪነትስ እንደምን ተደርጎ ይፈጸማል፤… የሚሉ መሰረታዊ ጥያቄዎችን 
ሳያስባቸው በነጻ አውጪነት ተደራጅቶ በሕዝብ ስም ራሱን ሸሽጎ ጫካ ሲገባ ቀለም ቀመስ አዕምሮው የነጻ አውጪነት ጉዞው 
ዓላማና ግብ ምን እንደሆነ ለመጠየቅ አቅም አልነበረውም፡፡ ለዚህ ነው የነጻነት ትርጉሙ፤ የነጻ አውጪነት መንገድና ግብሩ 
ሳይገባው ነፍጥ አንግቶ ወደ ጫካ ያመራው፡፡

ሕወሓት የትግራይን ሕዝብ ነጻ አወጣለሁ በሚል ካባ የትግራይን ሕዝብ ስም መጠቀሚያ አድርጎ በረሃ በገባ ማግስት  
እዚህም እዚያም እንደ እብድ ውሻ መናከስ፤ ሌሎችን ለጠብ መጋበዝና በሴራ መግደልና ማስገደል ነበር ሥራው፡፡ ወደ በረሃ  
ሲወጣም ዋነኛ ተልዕኮው ሀገር መዝረፍና ረፍት መንሳት ነበርና ይሄን የበለጠ ማሳለጥ እንዲቻለው ደግሞ ከፍ ያለ ውሸት/
ቅጥፈት በደም ስሩ ማዋሃድ እና የሐሰት ፕሮፖጋንዳን ማስተጋባት ግብሩ ነበር፡፡ ይህ ደግሞ ህዝቡን ለማደናገር እና በተሳሳተ 
መረጃ ላይ ተመስርቶ የእርሱ ተከታይ እንዲሆን እና ለእሱ የዘረፋ ሕልውና  ዋጋ እንዲከፍል አደርጓል፡፡

ይሄ የፀብ ጫሪነቱ፣ የቅጥፈትና የሐሰት ፕሮፖጋንዳ መንገዱ አካባቢው ላይ ሰላምና መረጋጋት እንዲርቅ፣ ሕዝቡ 
ከሌሎች የኢትዮጵያ ሕዝቦች የተነጠለ መስሎ እንዲሰማው፣ በረሃብ እንዲጎሳቆልና ለከፋ ለስደትና እንግልት እንዲዳረግ በር 
የከፈተ ሲሆን፤ ህዝቡም ሳይወድ በግዱ የሕወሓት ፕሮፖጋንዳ ሰለባ እንዲሆን አደርጎታል፡፡ ይሄን የተገነዘበው አሸባሪው 
ሕወሓትም ሕዝቡ የበለጠ ሰላም እንዲርቀው፣ እንዲራብ፣ እንዲሰደድ እና በሃሰት ወሬዎች ከፍ ያለ ጥላቻና ቁጭት ውስጥ 
እንዲገባ ማድረጉን ተያያዘው፡፡ የሕዝቡን ሰላምና ምግብ ቀምቶ ራሱን በኃይልና በመሳሪያ አደራጀ፡፡ መሳሪያውን ለትግራይ 
ወጣቶች አሸክሞ ግፋ በለው ማለትም ሥራው ሆነ፡፡ በዚህ ሂደት በመቶ ሺዎች የሚቆጠሩ የትግራይ ወጣቶችን ለሞትና 
አካል ጉዳት፤ የትግራይ እናቶችን ያለ ልጅ አስቀርቶ ለለቅሶና ዋይታ ዳርጎ ለመንግስትነት መንበሩ ደረሰ፡፡

በስልጣን ዘመኑም ይሄንኑ የሴራ ፖለቲካ ይዞ ሕልውናውን በሕዝብ ስም ለማስቀጠል፤ በባንዳነት ያደረላቸውን ኃይሎች 

ፀብ አጫሪነት፣  የጦር ወንጀልና እና የሐሰት ፕሮፖጋንዳ 
የአሸባሪው ሕወሓት ተፈጥሯዊ ባህሪ ናቸው!

ጉዳይ እየፈጸመ ለማስደሰት በመትጋት አሳለፈ፡፡ ሀገር አንድ ሆና እንዳትቀጥል፤ ሕዝቦች በጋራ ቆመው እንዳይተባበሩ፤ 
ከጎረቤት አገራት ጋር ሰላማዊ ግንኙነትና ትብብር እንዳይኖር፤… በጠላትነትና መከፋፈል ትርክት ሲያገፋፋና ሲያገዳድል 27 
ዓመታትን ዘለቀ፡፡ ነጻ አውጪው ድርጅት በስልጣን ኮርቻ ላይ ሆኖም የነጻ አውጪነቱን እሳቤ ሳይለቅ፤ ነጻ አወጣሃለው 
ያለውን ህዝብ በስሙ ሲዘርፍና ሲገድል ኖሮ አንዳችም ጠብ የሚል ነገር ሳይሰራለት ስሙን እንደያዘ በሕዝቦች አኩሪ ትግል 
ከስልጣኑ ተወገደ፡፡

ይሄም የቀደመ ባህሪው አገርሽቶ ዳግም በሕዝብ ስም ለጦርነት፣ ለቅጥፈትና ለፈጠራ ፕሮፖጋንዳ እንዲሰናዳ፤ ኋላም 
በክህደትና እብለት መንገዱ እንዲራመድ አደረገው፡፡ እናም ፀብ አጫሪነቱ ልኩን አልፎ በሰሜን እዝ የመከላከያ ሰራዊት ላይ 
ታሪክ በጥቁር ቀለም የጻፈውን ክህደት ፈጸመ፤ አያሌ ንጹሃንን በጅምላ ጨፈጨፈ፣ ደፈረ፣ ሃብት ንብረት አወደመ፣ ዘረፈ፡
፡ በዚህ ሁሉ ውስጥ ስለሰላም የተዘረጉ የሀገር፣ የመንግስትና የህዝብ የሰላም እጆችን ቸል አለ፤ ይልቁንም እንደ ጅራፍ ራሱ 
ገርፎ ራሱ በመጮህ የኖረ የጥፋት እሴቱን አስቀጠለ፡፡

ዛሬም እያደረገ ያለው ይሄንኑ ነው፡፡ ከክህደቱ ማግስት ከአንዴም ሁለቴ ሞክሮ ያቃተውን ጦርነት ዳግም ቀስቅሶ፤ 
ጦርነት ተከፈተብኝ እያለ ማላዘኑን ይዟል፡፡ በህዝብ ጉያ ተሸጉጦ ወጣቶችን ወደ ጦርነት እየማገደ ራሱን የሠላም ዘብ አደርጎ 
ለማሳየት ይፍጨረጨራል፡፡ የፌዴራል መንግስት ለሠላም የዘረጋውን እጅና ያቀረበውን የሠላም አማራጮች ወደ ጎን ትቶ 
በበሬ ወለደ ፕሮፖጋንዳ ተጠቃሁ በማለት ወጣቶችን እየቀሰቀሰ በጦርነት እያስፈጀ ይገኛል፡፡ ቄስ አዛውንቶች ህጻናት ሳቀሩ 
ትውልድ እንዳይቀጥል በሚያደርግ መልኩ በእሳት ፊት እየማገዳቸው ይገኛል።

ይህ ተግባሩም፣ አሸባሪው ሕወሓት መንግስት ያደረገውን የተኩስ አቁም ስምምነት እንደመልካም አጋጣሚ ተጠቅሞ 
ለጦርነት ሲዘጋጅ መቆየቱ የአደባባይ ሚስጥር አድርጎታል፡፡ ካለፈው ስህተቱ የማይማር፣ ጦርነት እና ጦርነት ብቻ ናፋቂ 
መሆኑን አሁንም ድረስ ከሚፈፅመው ድርጊት በውል መገንዘብ ይቻላል። በዚህም ፀብ አጫሪነት፣ ቅጥፈት እና የሐሰት 
ፕሮፖጋንዳ የአሸባሪው ሕወሓት ተፈጥሯዊ ባህሪው መሆኑን አረጋግጧል፡፡ ሆኖም የጫረው ጦርነት በመከላከያ ሠራዊት 
በአስተማማኝ መልኩ ተመክቶ አይቀጡ ቅጣት ሲቀጣው ራሱ በከፈተው ጦርነት አልቃሽ ሆኖ ሲቀርብም እየታየ ነው፡፡ 

ምንም እንኳን አሸባሪው ሕወሓት በዚህ መልኩ ፀበኝነት፣ ቅጥፈትና የሃሰት ፕሮፖጋንዳ ተፈጥሯዊ ባህሪዎቹ ሆነው 
የጦርነት ጉዞው ያልተቋጨ ቢሆንም፤ በመንግስት በኩል የሰላም አማራጩ ደጅ አልተዘጋም፣ አልረፈደም የሚለው አቋም 
አሁንም እንዳለ ነው፡፡ የመከላከያ ሚኒስትሩ ዶክተር አብርሃም በላይ እንዳሉትም፤ የሰላምና የውይይትን መንገድ ተጠይፎ 
ጦርነት በመለኮስ የሚገኝ ጥቅም፣ የሚመለስ የህዝብ ጥያቄ ሊኖር አይችልም፡፡ ምክንያቱም በአሁኑ ጊዜ ህዝብ የሚመኘውና 
ያጣው ነገር ሰላምና ንግግር የሚያስቀድም መሪ እንጂ ወደ ጦርነት የሚከተው አይደለም፡፡ የትግራይ ህዝብም እስካሁን 
የከፈለው መስዋዕትነት፣ አሳርና መከራ ይበቃዋል። ተጨማሪ ጦርነት አያሻውም፤ ጉዳዩም በንግግር ሊፈታ፤ የአሸባሪውን 
ሕወሓትም ዕድሜ ለማሳጠር በሚደረገው ትግል በመሳተፍ  ነጻነቱንና ህልውናውን ማስጠበቅ ይገባዋል፡፡

ወደ ገጽ 7 ዞሯል

ትዝብት/ ማረፊያ 

ፋሽን  
ስፖርት እና መዝናኛ

አቤል ገ/ኪዳን

ተገኝ ብሩ

 የፋሽን ሌላኛው ገጽታ

ሰሞኑን የኢፌዴሪ ፍትህ ሚኒስቴር ገጽን እያየሁ 
ነበር። ብዙ የሚያስገርሙ ነገሮች አነበብኩ። መቼም 
የወንጀል አይነቱ እና ምክንያቱ ብዙ ነው። የግድያው ፤ 
የሙስናው፣ የማጭበርበሩ የሌላው ብቻ ምኑ ቅጡ። 
ለዛሬ እኔን የገረመኝን አንዱን ብቻ እንይ። የግድያውን። 
ባለፉት ሁለት ሳምንታት ከተለጠፉት የፍርድ ዜናዎች 
የግድያውን ብቻ ጥቂቱን እንመልከት፤- 

“ባለትዳር ለሆነች የስራ ባልደረባው ያቀረበውን 
የፍቅር ጥያቄ ባለመቀበሏ የገደላት ጌታቸው አለምፀሀይ  
በዕድሜ ልክ ፅኑ እስራት እንዲቀጣ ተወሰነበት”

“ለምን ከስራ ቦታየ እቀየራለሁ?” በሚል ምክንያት 
የቅርብ አለቃውን በክላሽ ተኩሶ የገደለው የፌዴራል 
ፖሊስ በእስራት ተቀጣ።”

“የራይድ አሽከርካሪውን የገደሉት ጓደኛማቾች 
በእድሜ ልክ ፅኑ አስራት ተቀጡ።”

“ጨቅላ ህፃን ልጇን በጭካኔ አንቃ የገደለችው 
ተከሳሽ በጽኑ እስራት እንድትቀጣ ተወሰነ።”

“አንተ ለምን ትንበቀበቃለህ?” ብሎኛል በሚል 
ምክንያት የስራ ባልደረቦቹን የገደለው እና ያቆሰለው 
የፌዴራል ፖሊስ በእድሜ ልክ ፅኑ እስራት ተቀጣ”

አስገራሚ ነው። 5 ግድያዎች 5 የተለያዩ ምክንያቶች። 
አንደኛው ከፍቅር ጋር ይያያዛል ፤ ሌላኛው ከስራ ጋር ፤ 
ሌላኛው የውንብድና ፤ ሌላኛው የምቾት ፤ ሌላኛው ደግሞ 
የክብር ናቸው። ከነዚህ ውስጥ አንዳንዶቹ ጉዳዮች እንዴት 
ነፍስ ሊያጋድሉ እንደደረሱ ለመገመት እንኳ ከባድ ነው። 
አስቡት እስኪ “አንተ ለምን ትንበቀበቃለህ?” የምትል 
ተራ ንግግር ቃታ ስታስብ ፤…. በዚህ ዘመን ባለትዳር 
ሴት አላገባም አለችኝ ብሎ ሲገድልም ይታያችሁ… ብቻ 
አስገራሚ ነው። እነዚህ እንግዲህ በ15 ቀን ውስጥ ብቻ 

ብናጠናው
የሰማኋቸው የፍርድ ውሳኔዎች ናቸው። በየፍርድ ቤቱ 
ሚዲያ ሳያየው የሚከናወን የፍርድ ዜና ቢጨመር ደግሞ 
ሌሎችም ከዚህ የከፉ ነገሮች ሊኖሩ እንደሚችሉ ግልጽ 
ነው።

የሆነ ሆኖ ዛሬ መጻፍ የፈለግኩት ስለ ግድያ 
ምክንያቶች አስገራሚነት አይደለም። ነገር ግን የግድያዎቹ 
መነሻ እና ድርጊቱ የሚያሳየው አንድ ነገር ቢኖር ጉዳዩ 
ጠለቅ ያለ ጥናት እንደሚፈልግ ነው። በኔ እምነት ጉዳዩ 
ከአእምሮ ጤና ጋር የተያያዘ ነው። ምክንያቱም የሰው 
ልጅ በጤነኛ አእምሮው ሌላ ሰውን ለመግደል እንዳይችል 
ተደርጎ ነው የተፈጠረው። ይህም ማለት ገዳዩ ለመግደል 
አንዳች የጤና መጓደል ሊኖርበት ያስፈልጋል። ይሁንና እኛ 
ጋር ይህ ጽንሰ ሃሳብ የሚታወቅ አይመስልም። አንድ ሰው 
ሌላ ሰውን ከገደለ የሚገድለው አንድም እብድ ስለሆነ 
ነው አልያም ጨካኝ ስለሆነ ነው። እብድ እና ጨካኝ 
የሚሉት መግለጫዎች ግን በራሳቸው ገላጭ አይደሉም ፤ 
እንዲያውም አሳሳች እና አደገኛ ናቸው።

ምናልባትም ከነዚህ 5 ግድያዎች የተወሰኑት 
የተፈጸሙት የሥነ ልቡና ባለሙያዎች ሳይኮፓት 
በሚሏቸው አይነት ሰዎች ነው። እንደዚህ አይነት ሰዎች 
ደግሞ የራሳቸው መገለጫዎች አሏቸው። ያን ማወቅ 
ደግሞ ወደፊትም የሚከሰቱ እንዲህ አይነት ግድያዎችን 
ለመቀነስ ይረዳል። አልያም ግን ሞቱንም ሳናስቀር 
ማረሚያ ቤቱን በመሰል ሰዎች እንሞላውና ከውጭ 
ይልቅ ማረሚያ ቤት ውስጥ የሚኖረው ግድያ የሚያሰጋ 
ይሆናል። ስለዚህ በዚህ ዙሪያ ጥናት ያስፈልጋል። ነጮቹ 
በዚህ ዙሪያ ብዙ ሰርተዋል። በትምህርት ተቋማቶቻቸው 
፤ በሚዲያዎቻቸው ፤ በፊልሞቻቸው ወዘተ… ሕዝብን 
ስለ ጉዳዩ ግንዛቤ ለማስጨበጥ ችለዋል። ዛሬ ላይ እንዲህ 
አይነት የጤና ችግር ያለባቸውን ሰዎች ቀድሞው በመለየት 
እና ህክምና እንዲያገኙ በማድረግ ብዙ ችግሮችን 

ማስቀረትም ችለዋል።
እስኪ ከሰሯቸው ስራዎች መካከል አንዱን 

እንመልከት። በ2014 እ.ኤ.አ ቤልጄማዊው የሳይካትሪ 
ፕሮፌሰር ሳሙኤል ሌስቴድ እና ሌሎች 10 የሙያ አጋሮቹ 
ከዚህ ቀደም ሳይኮፓት ገጸ ባህሪያትን የያዙ ፊልሞችን 
ሊመረምሩ እና የትኛው ፊልም በትክክል ይህን የሥነ 
ልቡና ቀውስ አሳስቷል የሚለውን ሊለዩ ተነሱ። በዚህም 
መሰረት ከ1915 እስከ 2010 እ.ኤ.አ ባሉት 95 ዓመታት 
ውስጥ በተሰሩ 400 ፊልሞች ውስጥ ያሉ 126 ሳይኮፓት 
ገጸ ባህርያትን ለዩ። በዚህም መሰረት ዝነኛው ሀቪየር 
ባርጉዌን በተወነበት ኖ ካንትሪ ፎር ኦልድ ሜን ፊልም 
ላይ ያሳየው የሳይኮፓት ባህሪ እስከዛሬ ከታዩ ገጸ ባህርያት 
መካከል ለእውነታው የቀረበ ነው ብለው ደመደሙ። 
አጥኚዎቹ በጥናታቸው ያሳኩት ዋነኛ ቁምነገር ግን 
ምርጡን ገጸ ባህሪ መለየታቸው ሳይሆን ከዚህ ቀደም 
ሳይኮፓት ስለሚባሉ ሰዎች የነበረው የገጸ ባህሪ አሳሳል 
የተሳሳተ እንደነበር ማስተዋላቸው ነው። ድሮ ይህ የሥነ 
ልቡና ቀውስ ያለባቸው ሰዎች ሲሳሉ ያልተረጋጉ ፤ ብስጩ 
፤ የማይገመቱ ፤ በትንሽ በትልቁ ጠብ ውስጥ የሚገቡ 
፤ በየቦታው የተለየ የፊት ገጽታ የሚያሳዩ ፤ እንደ ጅል 
የሚገለፍጡ ወዘተ ተደርገው ነው የተሳሉት። ሰዎቹም 
በአብዛኛው አመጸኛ ወይም እብድ ዶክተር ተደርገው 
ነበር የሚገለጹት። ይህ ግን ስህተት ነው።

   ብዙውን ጊዜ የዚህ ችግር ሰለባ የሚሆኑት ሰዎች 
በፊልሞቹ ላይ እንደሚታየው እውቀት ያሳበዳቸው 
ዶክተሮች ወይም ሀሺሽ ያሰከራቸው የመንደር ጎረምሶች 
ብቻ አይደሉም። ሰዎቹም ሁልጊዜ ብስጩ ፤ ስሜታዊ ፤ 
የማይገመቱ ፤አንዳንዴ እንደ ቂል የሚቃጣቸውም ብቻም 
አይደሉም። እንዲያውም ብዙውን ጊዜ ከዚህ በተቃራኒ 
ሆነው ይገኛሉ። የተረጋጉ ፤ ብልህ ፤ አስተዋይ የሚመስሉ 
ብቻ በጥቅሉ ለመገመት የማይመቹ ናቸው። ሀቪየር 

ባርደምም በፊልሙ ላይ ማሳየት የቻለው እና በሥነ 
ልቡና ባለሙያዎችም ዘንድ ችግሩን በትክክል አሳይቶታል 
ተብሎ የተደነቀው በዚህ የተረጋጋ ባህሪ ነው።

የእኛም ሀገር ወንጀለኞች ጉዳይ ሲታይ መታየት 
ያለበት በዚህ መነጽርም ሊሆን ይገባል። እስኪ አስቡት 
የፌዴራል ፖሊስ አባል ተናገራችሁኝ ወይም ቦታ 
ቀየራችሁኝ ብሎ የስራ አጋሮቹን ሲገድል… የመንግሥት 
ሰራተኛ ባለትዳር ሴት አላፈቀረችኝም ብሎ ነፍሷን 
ሲነጥቅ ፤… እናት ገና አይታ ያልጠገበችውን የገዛ ስጋዋን 
አንቃ ስትገድል … ይሄ ከስሜታዊነት በላይ የሆነ ችግር 
ነው። ምናልባትም እነዚህ ሰዎች ያልታወቀላቸው 
የአእምሮ ጤና መታወክ ሳይኖርባቸው አይቀርም። እኛ 
ግን ስለ ሁኔታው ያለን ግንዛቤ አናሳ እና የተሳሳተ በመሆኑ 
እንዲህ አይነት የአእምሮ ጤና መታወክ ያለባቸውን ሰዎች 
እየጠበቅን ያለነው ድሮ ፈረንጆቹ ፊልም ላይ በሰሯቸው 
ገጽታ ጨርቅ የጣሉ እብዶች አድርገን ነው። ሳይንሱ 
የሚያስረዳን ነገር ቢኖር ደግሞ ዛሬ ላይ የአእምሮ ጤና 
ችግር ያለባቸው ሰዎች በብዙ መልክ እንደሚመጡ ነው። 
እንደምናስበው ብስጩ እና ጠብ ጠብ የሚላቸው ብቻ 
ሳይሆን ጠብን የሚቆጣጠር ጸጥታ አስከባሪ ፤ ጸብን 
የሚያወግዝ የሃይማኖት መምህር ፤ ጠብን የሚሸመግል 
የሀገር ሽማግሌ ፤ ጠበኞችን የምታክም ነርስ ወዘተ… ሆነው 
ሊከሰቱ ይችላሉ። ስለዚህም ሕዝባችንን ስለ ችግሩ በዚህ 
መልክ ማስተማር እና ለውጥ ማምጣት ይጠበቅብናል። 
አልያም ከላይ የሰማናቸው አይነት ግድያዎች እየተበራከቱ 
ይመጣሉ። ዛሬ ላይ የፖሊሱን ብንሰማም ነገ የሀኪሙን 
፤ የሰባኪውን ፤ የነጋዴውን ፤ የባለሥልጣኑን ወዘተ 
እየሰማን እንቀጥላለን። እዛ ላይ እንዳንደርስ ደግሞ 
ካሁኑ እይታችንን እናስተካክል። ሳይንስን ተመርኩዘን 
እናጥናው።

ፋሽን ዛሬ የገዘፈ ኢኮኖሚያዊ ጠቀሜታ የሚያስገኝ 
ዘርፍ በመሆኑ ብዙ አገራት ትኩረት ሰጥተው 
ይሰሩበታል። በዚህም የፋሽን ኢንዱስትሪዎቻቸው 
ትልቅ የሆነ ኢኮኖሚያዊ አድገት አስገኝቶላቸዋል። 
አገራዊ ገቢያቸውንም አሳድገውበታል። ሰፊ የስራ እድል 
ፈጥረውበታል። በዚህም በዘርፉም የሚፈልጉትን ማሳካት 
ችለዋል። ነገር ግን እነዚህ በፋሽን ኢንዱስትሪው ርቀው 
ሄዱ አገራት ውስጥ ፋሽን በራሱ የፈጠራቸው አሉታዊ 
ተፅኖዎች መከሰታቸው አልቀረም።

በእርግጥ ፋሽን መከተል ቁመና እንደሚያሳምርና 
በራስ የመተማመን ስሜት እንደሚያዳብር ምንም ጥርጥር 
የለውም። ሰዎች በምርጫቸው የሚፈልጉትን አልያም 
የሚያምርባቸው አልባሳት መልበስ ይወዳሉ። በዚህም 
አምረውና ደምቀው ይታያሉ። ፋሽን መከተላቸው 
የነበራቸውን ውበት ሊያጎላና ተጨማሪ ውበት 
ሊያላብሳቸው ይችላል። በዚህም ሌሎች ሰዎች ዘንድ ጥሩ 
አመለካከት እንዲኖራቸውም ሊያደርግ ይችላል።

   ፋሽን አዎንታዊም ሆነ አሉታዊ ገጽታ እንዳለው ግልጽ 
ነው። መሠረታዊ የሆነውን አምሮ የመታየትንና አዲስ ልብስ 
የመልበስን ሰብዓዊ ፍላጎት ያሟላል። ይሁን እንጂ ቅጥ 
ያጡ ፋሽኖችን መከተል መጥፎ ስም ሊያሰጠን ይችላል። 
ነገር ግን ይህ በጎ ገፅታን የሚያላብሰው ፋሽን በሰዎች ላይ 
አሉታዊ ተፅዕኖም ሊኖረው ይችላል። ተፅዕኖው ማሕበራዊ 
አልያም ኢኮኖሚያዊ ሊሆን ይችላል። ይህ ተፅዕኖ ፋሽን 
ተከታዮች ባላቸው ልምድ አልያም በሚከተሉት ፋሽን 
ምክንያት የሚፈጠርባቸው ነው።

የፋሽን ተከታዮች ኢኮኖሚያዊ ተፅዕኖ 
ብዙውን ጊዜ ፋሽን ተከታዮች አዳዲስ ምርቶች 

በመከታተል የራሳቸው ለማድረግ ሲጥሩ ይታያል። እነዚህ 
የፋሽን ተከታዮች የፋሽን ቁስ ወይም  ልብስ በመግዛት 
ማለቂያ የሌለው ሽክርክሪት ውስጥ ሊገቡ ይችላሉ። 
በአንፃፉ ደግሞ የፋሽኑ ኢንዱስትሪው አዳዲስ ዲዛይኖችም 
ማውጣት የሁልጊዜ ተግባሩ ነው። ምክንያቱም ፋሽኖች 
ጊዜያቸው ቶሎ ባለፈ መጠን ፋሽን አውጪዎችና ልብስ 
ነጋዴዎች የሚያጋብሱት ትርፍ የዚያኑ ያህል ይበልጥ 
ይጨምራል። 

እዚህ ላይ እውቁ ፈረንሳዊ የፋሽን ዲዛይነር  ጋብርኤሌ 
ቻነል ፋሽን የሚወጣው እንዴት እንደሚያልፍበትም 
ታስቦበት መሆኑን ይናገራል።  ስለዚህም የፋሽን 
ኢንዱስትሪዎች ለፋሽን ተከታዮች የሚያቀርቡት ቁስ 
ወይም አልባሳት ወቅታዊ አልያም በሁኔታዎች ውስጥ 
ቶሎ ተለምዶ በፍጥነት የሚቀየር ነው። አዳዲስ ፋሽኖች 
ይመጣሉ፣ ይሄዳሉ። እንዲያውም አንዳንዶቹ ከጥቂት 
ወራት ያለፈ ዕድሜ አይኖራቸውም። ጀማሪው አንድ 
የታወቀ ሙዚቀኛ ወይም ሌላ ታዋቂ ሰው ሊሆን ይችላል። 
ጥቂት ፋሽኖች ግን ዘላቂ ሆነው ይቀራሉ።  

ስለዚህ ጥንቁቅ ያልሆነና በእቅድ የማይመራ ሸማች 
ከጊዜው ጋር እኩል ለመራመድ ሲል ብቻ አዳዲስ ልብሶችን 
መግዛት እንደሚኖርበት ይሰማዋል። የፋሽን ኩባንያዎች 
ብዙውን ጊዜ የሚያመርቱት ቁስ አልያም አልባሳት 
ለማስተዋወቅ እና ሰዎች እንዲመርጡት ለማድረግ 
ለሚያሰሩት ማስታወቂያዎች በሚሊዮን የሚቆጠር ገንዘብ 
ያጠፋሉ።

የፋሽን ሥነ ልቦናዊ ተጽዕኖ ፋሽን 
የጠቀሜታውን ያህል በማሕበረሰብ ውስጥ አሉታዊ 

የሆነ የሥነ ልቦና ተፅዕኖ  ሊፈጥር ይችላል። የፋሽን 
ኢንዱስትሪው ሰፊና ግዙፍ በመሆኑ በማስታወቂያ በኩል 
ሰፊውን ቦታ ይወስዳል። ማሕበረሰቡም ማስታወቂያዎቹ 
ለሚያሳድሩት ጫና ይጋለጣል። በተለይ ፋሽን በአፍላ 
ወጣቶች ላይ የሚያሳድረው ተፅዕኖ ቀላል አይደለም። 
ሕፃናትና ወጣቶች በሚያዩት ማስታወቂያ እና አዲስ 
አልባሳት ይማረካሉ። በሌላ በኩል ደግሞ ሕፃናቱ 
ጓደኞቻቸው ያንን ልብስ ወይም አልባሳት ሲያደርጉ 
አይተው እነሱ መልበስ አለመቻላቸውን ሲያስቡ ሥነ 
ልቦናዊ ተፅዕኖ ሊፈጠርባቸው ይችላል። በስፔን የሚኖር 
አንድ መምህር “ለወጣቶች በወቅቱ ተወዳጅ የሆነውን 
ጫማ ለማድረግ አለመቻልን ያህል ቅስማቸውን የሚሰብር 
ነገር የለም” ብለዋል።

አንዳንድ ቡድኖች አንድን ዓይነት አለባበስ 
የሚመርጡት ማንነታቸውን ለማሳየት ነው። የሚለብሱት 

ልብስ የማሕበረሰቡ ተቃዋሚዎች፣ ልቅ የሆነ አኗኗር 
የሚከተሉ፣ ሌላው ቀርቶ ዓመጸኞች ወይም ዘረኞች 
መሆናቸውን ሊያመለክት ይችላል። ከእነዚህ አለባበሶች 
አንዳንዶቹ በጣም ቅጥ ያጡና የማሕበረሰቡ ባህል 
የሚፃረሩ ሊሆኑ ይችላሉ። 

በተጨማሪም ለፋሽን ትልቅ ቦታ የሚሰጡ ሰዎች ስለ 
መልካቸውና ስለ ቁመናቸው ከሚገባው በላይ መጨነቅ 
ሊጀምሩ ይችላሉ። የፋሽን አስተዋዋቂዎች አብዛኛውን 
ጊዜ ለግላጋና ቀጭኖች ሲሆኑ ቁመናቸውንና መልካቸውን 
በያለንበት እንድናይ እንደረጋለን።  “ትክክለኛ” እንደሆነ 
ተደርጎ የሚታየው ቁመና ከመኪና እስከ ከረሜላ 
የሚደርሱ የተለያዩ ሸቀጦችን ለማሻሻጥ ይውላል። ይህ 
በራሱ እንደ ማሕበረሰብ የሚፈጥረው ሥነ ልቦናዊ ጫና 
ቀላል አይደለም። ይህ ዓይነቱ የማስታወቂያ ውርጅብኝ 
ጉዳት ሊያስከትል ይችላል። ለምሳሌ ያህል በአሜሪካ 
በኒውስዊክ  መጽሔት ላይ የወጣ አንድ ጥናት ከወጣቶች 
መካከል 90 በመቶ የሚሆኑት በመልካቸውና በቁመናቸው 
እንደማይደሰቱ አመልክቷል። 

ከእነዚህ መካከል አንዳንዶቹ መልካቸውንና 
ቁመናቸውን ለማስተካከል የቻሉትን ሁሉ ያደርጋሉ። 
በተለይ ወጣቶቹ  በመገናኛ ብዙኃን የሚወደሰው የክብደትና 
የቁመት መጠን ላይ የሚደርሱት 5 በመቶ የሚሆኑት ብቻ 
ናቸው። ይሁን እንጂ እነዚህ ማስታወቂያዎች በፈጠሩት 
ተፅዕኖ ምክንያት ለቀጫጭን ሴቶች ከፍተኛ አድናቆት 
መሰጠቱ በሚሊዮን የሚቆጠሩ ሴቶችን ለሥነ ልቦና ጉዳት 
ዳርጓቸዋል። አንዳንዶቹ ለመክሳት በሚያደርጉት ጥረት 
ምክንያት ለአመጋገብ ሥርዓት ቀውስ ተዳርገዋል።  

እኛ ሰዎች ለመልካችንና ለቁመናችን ከመጠን በላይ 
የምንጨነቅ ከሆነ ማንነታችን በውስጣዊ ባሕርያችን 
ሳይሆን በውጪያዊ ገጽታችን ላይ የተመካ ነው ብለን 
እንደምናምን ሊያደርገን ይችላል።  ነገር ግን አንድ ሰው 
ውጪያዊ መልክና ቁመና ብቻ ሳይሆን ለችሎታውና 
ለውስጣዊ ማንነቱ የበለጠ ዋጋ መስጠት ይኖርበታል። 
ይህንን መረጃ ስናዘጋጅ ልዩ ልዩ የድህረ ገፅ መረጃዎች 
ተጠቅመናል። 

ከኦሮሚያ ብሔራዊ ክልላዊ መንግሥት 
በወቅታዊ ጉዳይ ላይ የተሰጠ መግለጫ፤
አሸባሪው ሕወሓት የኢትዮጵያን ሀገረ መንግስት 

ስልጣን ተቆናጦ በነበረበት ዘመን፣ የአገራችን አንድነት 
ለመናድና ህዝቦቿን እርስ በርስ ለማናከስ ያልዘራው ጥላቻ፣ 
ያልሸረበው ሴራ አልነበረም። ከትናንት እስከ ዛሬ ይሄ 
አሸባሪ ቡድን ከታሪካዊ ጠላቶቻችን የተሰጠውን ተልዕኮ 
እውን ለማድረግ ኢትዮጵያውያንን በብሔርና በሐይማኖት 
ከፋፍሎ ሲያባላ ኖሯል።

ለዘመናት የኖርንበትን የመቻቻል እና ሀገራዊ 
አንድነታችንን ለመሸርሸር ያልፈነቀለው ድንጋይ የለም። 
መጠነ ሰፊ የኢኮኖሚ ዘረፋዎችን አካሂዷል፣ ታሪክ ይቅር 
የማይለውን በደል በሁሉም ኢትዮጵያውያን ላይ ፈፅሟል።

ከምንም በላይ ደግም ሀገራዊ አንድነትን ለመናድ 
ያመቸው ዘንድ ሆን ብሎ የታዛቡ ታሪካዊ ኩነቶችን 
በመድረስ እና በመተረከ ኦሮሞና አማራን እሳትና ጭድ 
አድርጎ ሳለ። አንዱን ጠባብ ሌላውን ትምክህት ብሎ 
ሰየመ። እርስ በርስ በማናከስና ጥርጣሬን በማስፈን ከፋፍሎ 
መግዛትን የአገዛዙ ስልት አድርጎ ሲጠቀምበት ኖረ።

ይሄም ብቻ ሳይሆን አሸባሪው ሕወሓት በስልጣን 
ዘመኑ መባቻ ላይ ተዋልዶና ተጋምዶ ለዘመናት አብሮ 
የኖረውን የኦሮሞና የሶማሌ ህዝቦች አንድነት ለመናድ 
በሸረበው ሴራ ከአንድ ሚሊዮን በላይ ኦሮሞዎችን 
በማፈናቀል የጭካኔውን ጥግ አሳይቷል፤ የሀገራችንን 
አንድነትም አደጋ ላይ ጥሎ ነበር። ነገር ግን የኢትዮጵያ ሀገረ 
መንግስት ስሪትና የህዝቦቿ አንድነት የተገመደበት እሴት 
የፍርሰት ሴራን ተቋቁሞ የቡድኑን የከፋፍለህ ግዛ ስርዓትን 
አሽቀንጥሮ በመጣል ነፃነት፣ እኩልነት፣ወንድማማችነትና 
የህብረብሔራዊ አንድነት በኢትዮጵያ ሰማይ ስር እውን 
እንዲሆን አደረገ።

ኢ-ፍታዊነትና የበላይነትን የለመደው አሸባሪው 
ሕወሓት እኩልነትን እንደ በደል በመቁጠር አሻፈረኝ 
በማለት ኢትዮጵያን ለማፍረስ ሲዖል ድረስ እንደሚጓዝ 
ግልፅ በማድረግ ባንዳነቱን አረጋገጠ። የኢትዮጵያ ታሪካዊ 
ጠላቶች አጀንዳን እውን ለማድረግ በአማራና አፋር 
ክልሎች ቀጥተኛ ጥቃት በመፈፀም የንፁሃን ዜጎቻችንን 
ደም አፍስሷል፣ ንብረት አውድሟል፤ የትግራይ ወጣቶችን 
በእሳት ማግዷል።

በምስራቅ ኢትዮጵያ በኩል ከአልሸባብ ጋር በመሆን፣ 
በኦሮሚያ ክልል በአምሳሉ የፈጠረውን ሸኔን በመጋለብ፣ 
በቤንሻንጉልና በጋምቤላ ብሔራዊ ክልላዊ መንግስታት 
ጭፍሮቹን በማሰማራት ኢትዮጵያን እረፍት ነስቶ በሂደት 
ለማፍረስ ያላደረገው ጥረት አልነበረም።

ከግጭትና ጦርነት ውጪ መኖር የማይችለው 
አሸባሪው ሕወሓት በኢትዮጵያ መንግሥት የተዘረጋለትን 
የሰላም እጅ አሻፈረኝ በማለት በአማራና አፋር ብሔራዊ 
ክልላዊ መንግስታት ላይ እየፈፀመ ያለውን ወረራ የኦሮሚያ 
ብሔራዊ ክልላዊ መንግስት በፅኑ ያወግዛል፤ እንደ ከዚህ 
ቀደሙ ከአማራና አፋር ህዝቦች ጎን ሆኖ የኢትዮጵያን 
ሉዓላዊነት ለማስከበር አስፈላጊውን መስዋዕትነት ሁሉ 
ለመክፈል ዝግጁነቱን ያረጋግጣል።

አለማቀፉ ማህበረሰብም አሸባሪው ቡድን ህዝባዊ 
መዓበልን እንደወታደራዊ ስልት በመጠቀም እየፈፀመ 
ያለውን አስነዋሪና አረመኔያዊ ድርጊትን ማውገዝ ብቻ 
ሳይሆን ቡድኑ የኢትዮጵያ መንግስት የዘረጋውን የሰላም 
አማራጭ እንዲቀበል አስፈላጊውን ግፊት ማሳደር አለበት። 
አሸባሪው ሕወሓት አሁን እየተከተለ ያለው ኋላቀር የህዝባዊ 
ማዕበል ወታደራዊ ስልት የትግራይ ወጣትን በመማገድ 
ኢትዮጵያን ለመበታተን ቆሮጦ መነሳቱን በተግባር 
ያረጋግጣል።

ይህ ቡድን በዚህ ጭካኔ በተሞላበት ተግባር 
የጀመረውን መጠነ ሰፊ ማጥቃት ካላቆመ አልያም 
ለተሰጠው የሰላም አማራጭ ይሁንታን ካላሳያ ለዜጎች 
ደህንነት፣ ለሀገራዊ ሉዓላዊነት እና አንድነት ሲባል 
የፌዴራል መንግስት የሚወስደውን ህጋዊና ሞራላዊ 
እርምጃዎችን በፅኑ የሚደግፍ መሆኑን የኦሮሚያ ብሐራዊ 
ክልላዊ መንግስት ያረጋግጣል።

ኦሮሚያ ብሔራዊ ክልላዊ መንግስት
ነሐሴ 22, 2014
ፊንፊኔ

***
ከሐረሪ ክልል የፀጥታው ምክር ቤት የተሰጠ 

መግለጫ፤
የሐረሪ ክልል የፀጥታው ምክር ቤት በወቅታዊ ክልላዊ 

የጸጥታ ጉዳዮች ተወያይቷል። 
በሐረሪ ክልል እየተስተዋለ የሚገኘው አንፃራዊ 

ሰላም ተጠናክሮ እንዲቀጥል የክልሉ የፀጥታ ሀይል ከሀገር 
መከላከያ ሰራዊት፣ ከብሔራዊ መረጃ እና ደህንነት፣ 
ከፌዴራል ፖሊስና ከኦሮሚያ ክልል የፀጥታ ሀይል 
እንዲሁም ከህብረተሰቡ ጋር በመቀናጀት እየሰራ ይገኛል። 

ምክር ቤቱ በክልሉ የተከናወኑ የሠላምና ጸጥታ 
ሥራዎች ፍሬያማ መሆናቸውን የገመገመ ሲሆን፤ በቀጣይም 
በክልሉ የህግ የበላይነትን በማስከበር ረገድ ከህብረተሰቡ 
ጋር በመቀናጀት የተጀመረው ተግባር ተጠናክሮ የሚቀጥል 

ይሆናል። 
በተለይም የህገ ወጥ የመሬት ወረራ እና ህገ ወጥ 

ግንባታ፣ ህገ ወጥ የጦር መሳሪያ ዝውውር፣ ህገ ወጥ የሰዎች 
ዝውውር፣ ህገ-ወጥ የገንዘብ ዝውውር፣ ኮንትሮባንድን እና 
ህገ ወጥ ንግድን ከመቆጣጠር አንፃር እየተከናወኑ የሚገኙ 
ስራዎችን ይበልጥ በማጠናከር ህዝብን ባሳተፈ መልኩ 
በቁርጠኝነት ይሰራል። 

ከዚህ በተጨማሪም በመንግስት መዋቅር ውስጥ ሆኖ 
የጥፋት ተልእኮ የሚፈጽሙ አካላትን በማጥራት የህግ 
የበላይነትን የማረጋገጥ ጉዳይ በትኩረት የሚሰራ ይሆናል። 

በክልሉ የኢኮኖሚ አሻጥር በመፍጠር የኑሮ ውድነት 
እንዲባባስ በሚያደርጉ ስግብግብ ነጋዴዎች እና በመልካም 
አስተዳደር ችግር ህዝብን የሚያማርሩ አካላት ላይ ሕጋዊ 
እርምጃ እንደሚወሰድ በመግለጫው አመላክቷል። 

ከዚህ በተጨማሪ የማህበራዊ ሚዲያን ለእኩይ ዓላማ 
በማዋል ህዝብን ከመንግሥት የሚያጋጩ መልዕክቶችን 
በመቅረጽ የሚያሰራጩና፣ እምነትን መነሻ በማድረግ 
ግጭት የሚቀሰቅሱ አካላት እንዲሁም እውነተኛ መረጃ 
ላይ ያልተመሰረተ በየማህበራዊ ሚዲያው የሚደረግ 
ዘመቻ የፀጥታ ምክር ቤቱ በምንም መልኩ እንደማይታገስ 
ያስታውቃል። 

ሰላም ወዳዱ የክልላችን ህዝብ ከፀጥታ ሀይሉ ጋር 
በመቀናጀት እና አካባቢውን በንቃት በመጠበቅ ዛሬም እንደ 
ትናንቱ የክልላችን ህዝቦች ለሰላም ዘብ እንዲቆም ምክር 
ቤቱ ጥሪውን ያቀርባል። 

አሸባሪው የሕወሓት ቡድን የፌዴራል መንግስቱ 
ለሰላም ያሳየውን ዝግጁነትና ያቀረበውን ጥሪ ወደ ጎን 
በመተው ጦርነት በመጀመሩ የትግራይ ክልል ሕዝብና 
በተለይም ወጣቶችን ለጦርነት እየማገደ እና በአጎራባች 
ክልሎች የለመደበትን ጥቃት እያደረሰ ይገኛል። 

ስለሆነም የክልሉ ፀጥታ ም/ቤት የፌዴራል መንግስት 
ለሰላም ያሳየውን ቁርጠኝነት እና ተጨባጭ እርምጃዎች 
ሙሉ በሙሉ የመደገፉ ሁኔታ እንደተጠበቀ ሆኖ 
አሸባሪው የሕወሓት ቡድን የከፈተውን ጦርነት ለመቀልበስ 
አስፈላጊውን ሁሉ ለማድረግ ዝግጁ መሆኑን ለመግለፅ 
ይወዳል። 

የሐረሪ ክልል የጸጥታ ምክር ቤት
ነሐሴ 21 ቀን 2014 ዓ.ም
ሐረር

***
በወቅታዊ ሀገራዊ ጉዳይ ላይ ከቤኒሻንጉል 

ጉሙዝ ክልላዊ መንግስት የተሰጠ መግለጫ፤
አሸባሪው ሕወሓት ባለፉት በስልጣን ላይ በቆየባቸው 

ዓመታት የብዝሃ ብሔር፣ ባህል፣ ቋንቋና ማንነት ባለቤት 
የሆነችውን የኢትዮጵያን አንድነት ለመናድ እና ብሔር 
ብሔረሰቦችን እርስ በርስ ለማፋጀት ሌት ከቀን ሲሠራ 
ቆይቷል። በዚህ ክፉ ሴራው በርካታ ንጹሃንን ህይወት 
በመቅጠፍ ታሪክ ይቅር የማይለው ጥቁር ጠባሳ ፈጽሟል። 

ይህ አሸባሪ ቡድን በስልጣን ላይ በነበረባቸው ዓመታ 
በኢትዮጵያዊያን ላይ የፈጠረው ጥርጣሬ፣ መከፋፈልና 
እልቂት ሳያንሰው የጥፋት ሴራ ሁነኛ ዋነኛ መገለጫው 
ማድረጉን ደጋግሞ አሳይቷል። በመከላከያ ሠራዊት የሰሜን 
እዝ ላይ ከፈጸመው ክህደት ጀምሮ የትግራይ ወጣቶችን 
ወደ ጦርነት በማስገባት በአማራና አፋር ክልሎች በፈጸመው 
ግልጽ ጦርነትና ወረራ ያደረሰው እልቂት አሸባሪ ቡድኑ 
ለሰብዓዊነት ምንም የማይራራ አረመኔ መሆኑን በግልጽ 
የሚያሳይ ነው።

አሸባሪው ሕወሓት ተላላኪዎቹን በመጠቀም 
የቤኒሻንጉል ጉሙዝ ክልልን ጨምሮ በተለያዩ የሀገራችን 
አካቢዎች ንጹሃንን ኢላማ ያደረገ ጥቃት ሲፈጽም ቆይቷል። 
በርካታ ውድመትንም ፈጽሟል።

የኢትዮጵያ ህዝብ አብሮነት እንቅልፍ የሚነሳው ይህ 
አሸባሪ ቡድን ተላላኪዎቹን ተጠቅሞ የቤኒሻንጉል ጉሙዝ 
ሕዝብ ከወንድም የኦሮሚያና የአማራ ክልል ሕዝቦች 
ጋር ለመነጠል በክልሉ ከኦሮሚያና አማራ ክልሎች ጋር 
የሚዋሰኑ የመተከል፣ ካማሺ እና አሶሳ ዞኖች እንዲሁም 
የማኦና ኮሞ ልዩ ወረዳ አካባቢዎችን የጦርነት ቀጣና 
የማድረግ ክፉ ሴራውን ሲፈጽም ቆይቷል። 

አስቸጋሪ ፈተናዎችን በጽናት ማለፍ የሚችሉት 
ኢትዮጵያውያን ግን የዚህ አሸባሪ ቡድን ባንዳነት የበለጠ 
አጠነከራቸው እንጂ በጋራ እንዳይቆሙ አልገደባቸውም። 
ለህዝብ ሠላም ኃላፊነት የሚሠማው የኢትዮጵያ መንግስት 
ግልጽ የሠላም አማራጭን ማስቀመጥ ብቻ ሳይሆን ወደ 
ተጨባጭ ሂደት ገብቷል። 

ነገር ግን ያለፈው ጥፋት አልበቃው ያለው አሸባሪው 
ሕወሓት ወትሮም ቢሆን ከጦርነትና እልቂት ውጪ መኖር 
እንደማይችል ያሳየበትን ተግባሩን አሁንም በድጋሚ 
ቀጥሎበታል። አሸባሪ ቡድኑ የኢትዮጵያ መንግስት 
ያቀረበውን የሠላም ጥሪ በእምቢታ ረግጦ የትግራይን 
ወጣት ለጥፋት በመጠቀም በአማራና አፋር ክልሎች ዳግም 
ጦርነት ማወጅን ምርጫው አድርጓል። 

መፍትሔው በሠላም ተወያይቶ መፍታት ሆኖ እያለ 
አሸባሪው ሕወሓት አሁን የጀመረው ዳግም ጦርነት ለሕዝብ 
ሠላም ከመጨነቅ ይልቅ የብዝሃነት ሀገር የሆነችውን 
ኢትዮጵያን ለማፍረስ መቼም የማይተኛ መሆኑን ደጋግሞ 
ያረጋገጠበት መሆኑን ያሳያል። 

አሁንም ቢሆን አሽባሪው የሕወሓት ቡድን በኢትዮጵያ 
መንግስት በኩል የቀረበውን የሠላም አማራጭ በአግባቡ 
ሊጠቀምበት ይገባል።

ዓለማቀፉ ማኅበረሰብም በአማራ እና አፋር ክልሎች 
የጀመረውን ዳግም ወረራ ከማውገዝ በተጨማሪ ለህዝቦች 
ሠላም ሲባል በኢትዮጵያ መንግስት የቀረበውን የሠላም 
አማራጭ አሸባሪ ቡድኑ እንዲቀበል አስፈላጊውን ትብብርና 
ግፊት የማድረግ ኃላፊነቱን እንዲወጣ የክልሉ መንግስት 
ጥሪውን ያቀርባል።

የቤኒሻንጉል ጉሙዝ ክልላዊ መንግስት አሸባሪው 
ሕወሓት ህጻናትን ጨምሮ ህዝባዊ ማዕበልን በመጠቀም 
በአማራና አፋር ክልሎች እያካሄደ ያለውን ወረራ በጽኑ 
ያወግዛል። 

የክልሉ መንግስት አሸባሪው ሕወሓት በአማራ እና 
አፋር ክልሎች የጀመረውን ወረራ ለመቀልበስና የሀገርን 
ሉዓላዊነት ለማስከበር በሚደረገው ጥረት እንደከዚህ 
ቀደሙ አስፈላጊውን መስዋዕትነት ለመክፈል ሁሌም ዝግጁ 
መሆኑን ያረጋግጣል።

አሸባሪ ቡድኑ በተደጋጋሚ እየቀረበለት ያለውን 
የሠላም አማራጭ በድጋሚ በማጤን የማይቀበል ከሆነ 
እና ወረራውን አጠናክሮ የሚቀጥል ከሆነ ለህዝብ ደኅንነት 
እንዲሁም ለሀገር ሉዓላዊነት መከበር ሲባል በፌዴራል 
መንግስት የሚወሰዱ እርምጃዎችን የሚደግፍ እና 
ኃላፊነቱን የሚወጣ መሆኑን የቤኒሻንጉል ጉሙዝ ክልላዊ 
መንግስት ለማረጋገጥ ይወዳል።

የቤኒሻንጉል ጉሙዝ ክልላዊ መንግሥት 
ነሐሴ 22/2014 ዓ.ም
አሶሳ፣

***
በወቅታዊ አገራዊ ሁኔታ ላይ ከጋምቤላ 

ብሔራዊ ክልላዊ መንግስት የተሰጠ መግለጫ፤
አሸባሪው ሕወሓት የመንግስትን የሰላም አማራጭ ወደ 

ጎን በመተው ዳግም ጦርነት ማወጁ ለሰላም ቦታ የማይሰጥ 
መሆኑን ማረጋገጫ ነው። ቡድኑ ኢትዮጵያን ለማፍረስና 
ለመበታተን ወደ ኋላ እንደማይል በግልጽና በአደባባይ 
ያሳየበት እንደሆነም በመግለጫው አመልክቷል።

የጋምቤላ ህዝቦች ብሄራዊ ክልላዊ መንግስት 
በመግለጫው እንዳለው፤ በሰሜን ኢትዮጵያ ዘላቂ ሰላም 
ለማምጣት መንግስት የጀመረውን የሰላም አማራጭ 
በመተው አሸባሪው ሕወሓት ሰላም እንደማይፈልግ 
አረጋግጧል።

በቅርቡም በጋምቤላ ከተማ በተላላኪዎቹ በጋ.ነ.ግ 
እና በሸኔ የሽብር ቡድኖች ሊደርስ የነበረውን የከፋ ጥቃት 
በፀጥታ ሀይሉ እና በህብረተሰቡ የተቀናጀ ጥረት ማክሸፍ 
ተችሏል።

አሸባሪ ቡድኑ በተለይም የትግራይ ክልል ወጣቶችና 
አጠቃላይ ህዝቡን ለማያባራ እልቂትና የከፋ ችግር 
በመዳረግ የራሱን ህልውና ለማስቀጠል እየሰራ ይገኛል።

በተለያዩ አጋጣሚዎች ሰላም ወዳድ በመምሰል 
የሚያሰራጨው መረጃ ዓለም አቀፉን ማህበረሰብ 
ለማሳሳት የሚጠቀምበት ስልቱ እንደሆነም በመግለጫው 
አመልክቷል።

አሁን ላይ የመንግስትን የሰላም አማራጭ ባለመቀበል 
ጦርነት መክፈቱ የቡድኑን አረመኔያዊነት ያመላክታል። 
ወገናችን የሆነው የትግራይ ህዝብ የሰላም አማራጭን 
ባለመቀበል ዳግም ጦርነት የከፈተውን ቡድን በአንድነት 
ሊያወግዘውና ሊቃወመው ይገባል።

አሸባሪው ሕወሓት ዳግም በከፈተው ጦርነት ሳንሸበር 
የአንድነትና የመተሳሰብ እሴታችን ይበልጥ ማጠናከር 
ይኖርብናል።

የዜጎች ደህንነትን ለመጠበቅ ሲል የፌዴራል መንግስት 
የሚወስደውን ህጋዊ እርምጃዎችን በፅኑ የሚደግፍ መሆኑን 
የጋምቤላ ህዝቦች ብሐራዊ ክልላዊ መንግስት ያረጋግጣል።

የሽብር ቡድኑ የከፈተውን ጦርነት በሰላማዊ መንገድ 
ለመፍታት መንግስት የሚያደርገውን ጥረት የጋምቤላ ክልል 
ህዝብና መንግስት የሚያደንቅ ሲሆን፤ ከኢትዮጵያውያን 
ወገኖቹ ጋር በመሆን የሚጠበቅበትን ይወጣል።

የጋምቤላ ህዝቦች ብሄራዊ ክልላዊ መንግስት 
ነሀሴ 22/2014 ዓ.ም
ጋምቤላ

***
ከደቡብ ብሔሮች ብሔረሰቦችና ህዝቦች ክልል 

መንግስት የተሰጠ መግለጫ፤ 
አሸባሪው ሕወሓት በአማራ እና አፋር ክልሎች 

የጀመረውን ወረራ በተባበረ ክንድ ለመቀልበስ የደቡብ 
ብሔሮች ብሔረሰቦችና ህዝቦች ክልል መንግስት ዝግጁ 
ነው። 

ከሰላም ይልቅ ጦርነትን መርጦ የሀገርን ሉዓላዊነት 
ለመዳፈር አልሞ እየተንቀሳቀሰ ያለውን የሽብር ቡድን እንደ 
ከዚህ ቀደሙ ሁሉ አስፈላጊውን መስዋዕትነት ለመክፈል 
የክልሉ መንግስት ዝግጁ ነው። 

መላው የክልላችን ህዝቦች ሀገር በጠላት በተወረረች 
ጊዜ የህይወት መስዋዕትነት እየከፈሉ ላሉ ጀግኖቻችን 
በስንቅ ዝግጅት፣በሞራል፣ከዚህ ባለፈም ወደ ግንባር 
በመዝመት አለኝታቸውን አሳይተዋል። 

ሰርተን መለወጥ የምንችለው ሀገር ሰላም ስትሆን 
እንደመሆኑ መጠን አሸባሪው ሕወሓት ህዝባዊ ማዕበል 
በመጠቀም የተቃጣብንን ወረራ በአስተማማኝ ደረጃ 
ለመመከት የክልሉ መንግስት አስፈላጊውን ድጋፍ 

የሚያደርግ ይሆናል። 
አሸባሪው ሕወሓት በስልጣን ላይ በቆየባቸው 

ዓመታት በህዝብ ደም ሲነግድ ቆይቷል።እኔ ያልመራኋት 
ሀገር መፍረስ አለባት በሚል እሳቤ ለሰላም የተዘረጋውን 
አማራጭ ወደ ጎን በመተው ለጋ ህጻናትን በማሰለፍ 
ግልጽ ወረራ መጀመሩን መላው የአለም አቀፍ ማህበረሰብ 
ሊገነዘብ ይገባል። 

የሽብር ቡድኑ በንጹሀን ዜጎቻችን ላይ ካደረሰው 
ጭፍጨፋ በተጓዳኝ ከውጭ ታሪካዊ ጠላቶቻችን ጋር 
በመተባበር ኢኮኖሚያችን እንዲዳከም ጥረት አድርጓል። 
ከዚህ ቀደም ተዋደው እና ተግባብተው በሚኖሩ ህዝቦች 
መካከል ግጭት እንዲኖር የዘወትር ተግባሩ አድርጎ 
ቆይቷል። በሌላ በኩል የብሔር እና የሃይማኖት ግጭት 
በመፍጠር ሀገሪቱን የትርምስ ቀጣና ሲያደርግ እንደነበርም 
ልብ ሊባል ይገባል። 

አሸባሪው ሕወሓት ተላላኪዎቹን በመጠቀም የህብረ 
ብሔራዊነት ተምሳሌት የሆነውን ክልላችንን በማወክ 
ለብዙኃን ሞት፣መፈናቀል፣የንብረት ውድመት እና የአካል 
ጉዳት እንዲከሰት ምክንያት ሆኗል።

የሀገርን ዳር ድንበር እየጠበቀ ባለው በመከላከያ 
ሠራዊት የሰሜን እዝ ላይ ከፈጸመው ክህደት ጀምሮ 
የትግራይ ወጣቶችን ወደ ጦርነት በማስገባት በአማራና 
አፋር ክልሎች በፈጸመው ግልጽ ጦርነትና ወረራ ያደረሰው 
እልቂት አሸባሪ ቡድኑ ለሰብዓዊነት ምንም የማይራራ 
አረመኔ መሆኑን በግልጽ የሚያሳይ ነው።

መላው የሀገራችን ህዝብ ሀገር በጠላት ስትወረር ከዳር 
እስከ ዳር ሆ ብሎ በመነሳት ጠላትን አሳፍሮ መመለስ 
ከጀግኖች አባቶቻችን የወረስነው አኩሪ ታሪክ አለን። ይህም 
እንደ ከዚህ ቀደሙ ሁሉ በአሁኑ ትውልድ የሚደገም 
ይሆናል። 

በአማራና አፋር ክልሎች የደረሰውን ወረራ የክልሉ 
መንግስት የሚያወግዝ ሲሆን መንግስት ተገዶ የገባበትን 
ህግ የማስከበር እርምጃ የምንደግፍ ይሆናል። 

የደቡብ ብሔሮች ብሔረሰቦችና ህዝቦች ክልል 
መንግስት 

***
ከሲዳማ ብሔራዊ ክልላዊ መንግስት በወቅታዊ 

ጉዳይ ላይ የተሰጠ መግለጫ፤
ትዕግስትን ለሚንቅ ፣የሰላም ጥሪን ለማይቀበል ፣ የሀገር 

ሉዓላዊነትን ለሚዳፈር የሀገር አፍራሽ ቡድን ግብአተ መሬቱ 
እስኪረጋገጥ የሲዳማ ህዝብና የክልሉ መንግስት እንቅልፍ 
የለውም።

የአሸባሪው ሕወሓት መንግስት በተደጋጋሚ ጊዜ 
የቀረበለትን የሰላም ጥሪ ወደ ጎን ትቶ ለሦስተኛ ጊዜ 
በሀገራችን ላይ ጦርነት ከፍቷል።

የኢትዮጵያ መንግሥት በተደጋጋሚ ጊዜያት አማራጭ 
የሰላም መንገዶችን ቢያቀርብለትም ድብቅና ስውር አላማው 
ሀገር የማፍረስ ተልዕኮ ስለሆነ የሰላምና የዕርቅ ጥያቄዎችን 
ሊቀበል አልቻለም ።

ሕወሓት ሀገር ለማፍረስ ወደ ኋላ የማይል በጥላቻ 
የታወረ አሸባሪ ቡድን በመሆኑ በሀገራችን ላይ በተደጋጋሚ 
ጦርነት ከፍቷል። ይህም ለሰላም ምንም አይነት ቦታ የሌለው 
ለሀገርና ለህዝብ ጠንቅ ተልዕኮ እንዳነገበ ያመላክታል ።

ከዚህ ቀደም ለሁለት ጊዜ በሀገራችን መንግስትና 
ንፁሃን ህዝብ ላይ የከፈተው ጦርነት ታሪክ ይቅር የማይለው 
መጠነ ሰፊ የህይወትና የንብረት ውድመትን አድርሷል።

የኢትዮጵያ ህዝብና መንግስት ያቀረበለትን የሰላም 
አማራጭ ወደ ጎን በመተው ዳግም ለሦስተኛ ጊዜ ጦርነት 
በመክፈት ለኢትዮጵያና ለንፁሃን የትግራይ ህዝብ ያለውን 
ንቀት አሳይቷል።

ከዚህ ቀደም በከፈተው ጦርነት የትግራይን ህዝብ 
በሀሰተኛ ፕሮፓጋንዳ በመደለልና አልደለል ያለውን 
በማስገደድ አላስፈላጊ የህይወት መስዋዕትነት እንዲከፍሉ 
አድርጓል።

ከስህተቱ የማይማረው ሕወሓት ዳግም ለሦስተኛ 
ጊዜ በኢትዮጵያ ህዝብ ላይ የከፈተው ጦርነት ለኢትዮጵያ 
ህዝብና መንግስት ያለውን ጥላቻ ያሳየበት ነው። ይህም 
ደግሞ ኢትዮጵያውያንን ከጫፍ እስከ ጫፍ በቁጣ 
የሚያነሳሳና በተባበረ ክንዳቸው ሕወሓትን ለአንዴና 
ለመጨረሻ ጊዜ ግብዓተ መሬቱን እንዲያፋጥኑ የሚያደረግ 
ነው።

የኢትዮጵያ ህዝብና መንግስት የሕወሓትን ሀገር 
አፍራሽ ተልዕኮ፣ ከፋፋይነት፣ ጥላቻና ነጣጣይነት ዕኩይ 
ሴራ ጠንቅቆ የተረዳ በመሆኑ ዳግም በሀገራችን ላይ 
የከፈተውን ጦርነት በአስተማማኝ ሁኔታ ይቀለብሱታል።

የሲዳማ ህዝብና የክልሉ መንግሥት የአሸባሪውን 
የሕወሓትን ሴራ ጠንቅቆ የሚያውቅ ለ27 አመታት ሲታገል 
የቆየና ሕወሓት ማን እንደሆነ በደንብ የተረዳ ህዝብ 
በመሆኑ የሕወሓት ግባተ መሬት እስኪፈጸም ድረስ ለክልሉ 
ህዝብና መንግሥት ላፍታም ቢሆን እረፍት የለውም።

የሲዳማ ህዝብና መንግስት ከሀገር መከላከያ ሠራዊት 
ጎን በመቆም ማንኛውንም መስዋዕትነት ለመክፈል ዝግጁ 
መሆኑን የክልሉ መንግሥት ያረጋግጣል።

የሲዳማ ብሔራዊ ክልላዊ መንግስት

ሀዋሳ

በወቅታዊ አገራዊ ጉዳይ ላይ...
ከ5ኛው ገጽ የዞረ

ኢኮኖሚ

ግብርና 
የምስራቅ አፍሪካ የልማት በይነ መንግሥታት ድርጅት 

/ኢጋድ/ ቀጠና ከፍተኛ የምግብ እጥረት እንደሚታይበት 
መረጃዎች ያመለክታሉ፤ ቀጣናው በተደጋጋሚ በሚከሰት 
ድርቅ የሚጠቃ መሆኑም ሌላው ችግር ነው። በቀጠናው 
የሚኖሩ ከሃምሳ ሚሊዮን በላይ ሰዎች ለረሃብና ድህነት 
መጋለጣቸውም ይጠቆማል።  

ንፁህ ውሃ፣ የባህር እና የባህር ዳርቻ አሳ  እና ሌሎች 
የውሃ ሀብቶች የዚህን ቀጠና የምግብ ዋስትና ለማረጋገጥ 
የሚያስችሉ ኢኮኖሚያዊና ማሕበራዊ የልማት እድሎች 
ናቸው።  የኢጋድ የባህር ዓሳ አስጋሪ ማስተባበሪያ 
መድረክ እ.ኤ.አ በመስከረም 2021 የተጀመረውም ይህን 
ሁሉ ታሳቢ በማድረግ ነው። 

የዓሣ ሀብት ልማት ዘርፍን ለማሳደግና በዚሁ ዘርፍ 
ያለውን ትብብር  ለማጠናከርም ኢኮፊሽ /ECOFISH/ 
ተሰኘና በምስራቅ አፍሪካ፣ደቡብ አፍሪካ እና ህንድ 
ውቅያኖስ አካባቢ ያለውን የዓሣ ሀብት ዘርፍ አቅም 
ተጠቅሞ የተሻለ ዕድገት ለማስመዝገብና ኢኮኖሚያዊና 
ማሕበራዊ ተጠቃሚነትን ለማረጋገጥ የሚሰራና በዘርፉ 
ለቀጠናዊ ትብብር አዲስ መነሳሳትን የሚፈጥር ፕሮግራም 
ተቀርጾ በአውሮፓ ሕብረት የገንዘብ ድጋፍ አማካኝነት 
ስራዎች እየተከናወኑ ይገኛሉ። 

ኢትዮጵያም በኢጋድ ቀጠና የኢኮፊሽ /ECOFISH/ 
ፕሮግራም ተጠቃሚ ናት፤ የዓሳ ሀብትን በዘላቂነት 
በመጠቀም የምግብ ዋስትናን ለማረጋገጥ በባሮ-አኮቦ-
ሶባት እና በኦሞ ቱርካና ተፋሰስ ድምበር ተሻጋሪ ወንዞች 
ላይ ሁለት ፕሮጀክቶችን እያከናወነች ትገኛለች። 

ዶክተር ዋሴ አንተነህ በኢጋድ ሴክሬቴሪያት የሪጅናል 
ፊሸሪ ማኔጅመንት የዓሳ አስተዳደር ባለሙያ ናቸው። 
እርሳቸው እንደሚሉት፤ ኢኮፊሽ /ECOFISH/ በአውሮፓ 
ሕብረት የሚደገፍና ወደ 28 ሚሊዮን ዩሮ የሚጠጋ በጀት 
የተያዘለት ትልቅ ፕሮግራም ሲሆን በሃያ ሁለት ሀገራት 
ላይ ይሰራል። ኢኮፊሽ / ከሚያንቀሳቅሳቸው ፕሮጅክቶች 
ውስጥ አንዱ የኢጋድ ቀጠና ሲሆን፣ ኢትዮጵያን ጨምሮ 
በዚህ ቀጠና ያሉ ሁለት ሀገራት ማለትም ደቡብ ሱዳንና 
ኬንያ የፕሮጀክቱ ተጠቃሚ ናቸው። 

ለዚሁ ፕሮጀክት ከአውሮፓ ሕብረት አንድ ሚሊዮን 
ዶላር በጀት ተመድቦለታል፤ አንደኛው ፕሮጀክት 
የሚካሄደው  በኢትዮጵያና በደቡብ ሱዳን ድንበር የነጭ 
አባይ ገባር በሆነው  በባሮ- አኮቦ- ሶባት ድንበር ተሻጋሪ 
ወንዝ ላይ ነው። ሁለተኛው ደግሞ በኢትዮጵያና በኬንያ 
ድንበር ላይ በሚገኘው የቱርካና ሃይቅ የሚካሄደው የኦሞ-
ቱርካና ቤዚን ፕሮጀክት ነው። 

የፕሮጀክቱ ዋነኛ ዓላማም በነዚህ ድንበር ተሻጋሪ 
ወንዞችና ሀይቅ አካባቢ የሶስቱ ሀገራት ሕዝቦች የዓሳ 
ሀብቱን በዘላቂነት እንዲጠቀሙ በማድረግና ሁኔታዎችን 
በማመቻቸት የምግብ ዋስትናቸውን እንዲያረጋግጡ 
ማስቻል ነው። 

ኢትዮጵያ በዚህ ፕሮጀክት ባሮ አኮቦና ኦሞ ቱርካና 
ላይ ያለች ሀገር እንደመሆኗ በሁለቱም ፕሮጀክቶች ላይ 
እየተሳተፈች ትገኛለች። በዚህም ከላይ ከመንግሥት ጀምሮ 
እስከ ታችኛው ማሕበረሰብ ድረስ፤ ዩኒቨርሲቲዎችም 
ጭምር ተካተውበት የዓሳ ሀብቱን በዘላቂነት ለመጠቀም 
ስራዎች እየተከናወኑ ይገኛሉ የሚሉት ባለሙያው፣ 
እስካሁን ባለው ሂደትም የፕሮጀክቱ አፈፃፀም ሃምሳ 
ከመቶ መድረሱንና ቀሪ ስራዎችም በቀጣይ እንደሚከናወኑ 
ይናገራሉ። 

ባለሙያው እንደሚሉት፤ በአሁኑ ጊዜ በዋናነት የዓሳ 
ሀብቱን የማስተዳደር ስራዎች እየተሰሩ ይገኛሉ። የዓሳ 
ሀብቱን በምን መልኩ በዘላቂነት መጠቀም እንደሚቻልም 
ተመሳሳይ ተግባሮች እየተናከናወኑ ናቸው። 

ወንዞቹና ሃይቆቹ የሚገኙት በሀገራቱ ድንበር 
ላይ እንደመሆኑ የዓሳ ሀብቱን በመጠቀም ሂደት በዓሳ 
አስጋሪዎች መካከል ግጭቶች በተደጋጋሚ እንደሚከሰቱ 
ይጠቅሳሉ። በኢትዮጵያ ድንበር አካባቢ ያለው የዓሳ 
ሀብት ምርታማ መሆኑን ተናግረው፣ ከኬንያና ደቡብ 
ሱዳን አካባቢ ያሉ ዓሳ አስጋሪዎች ዓሳችን ወደ ኢትዮጵያ 
መጣ በሚል ድንበር ዘልቀው እያሰገሩ መሆናቸውን 
ተከትሎ ከኢትዮጵያውያን ዓሳ አስጋሪዎች ጋር ግጭት 
ይፈጠራል ይፈጠራል ይላሉ። 

እንደ ዶክተር ዋሴ ገለጻ፤ ከዚህ አንፃር እነዚህን 
ግጭቶች እንዴት ማስወገድ እንደሚቻልና የሶስቱም 
ሀገራት ዓሳ አስጋሪ ማሕበረሰቦች በጋራ ተስማምተው 
የዓሳ ሀብቱን በዘላቂነት መጠቀም እንዲችሉና የምግብ 
ዋስትናቸውን እንዲያረጋግጡ ይህ ፕሮጀክት መንገዶችን 
ያፈላልጋል።  

የዓሳ ሀብትን በዘላቂነት ለማልማት
አስናቀ ፀጋዬ

ለአብነትም በኢትዮጵያና በኬንያ መካከል የዓሳ 
ሀብቱን በዘላቂነት ለመጠቀም የሁለትዮሽ ማእቀፎች 
ተዘጋጅተዋል። በነዚህ ማእቀፎች አማካኝነትም ሁለቱ 
ሀገራት ተገናኝተው በዓሳ ሀብት አጠቃቀም ዙሪያ 
በምን መልኩ ፖሊሲ መቅረፅና ስትራቴጂ ማውጣት 
እንዳለባቸው ይወያያሉ። በተመሳሳይ መልኩም እንደ 
እዚህ አይነት ማእቀፎች በኢትዮጵያና በሱዳን መካከል 
ተዘጋጅተው ስራዎች እየተከናወኑ ይገኛሉ።

በዚህ መሰረትም ወደ ማሕበረሰቡ በመውረድ 
ውይይቶች ተጀምረዋል። ማሕበረሰቡ የዓሳ ሀብቱን 
በሚገባ ማስተዳደር እንዲችልም ከየሀገራቱ መንግሥታት 
ጋር በመሆን ከሚቴዎች ተቋቁመዋል። ቀሪዎቹ ስራዎችም 
የሚሰሩት በሀገራቱ ከሚገኙ ዓሳ አስጋሪ ማሕረሰብ ጋር 
ነው። የዓሳ ሀብቱ በአግባቡ ጥቅም ላይ እንዲውልና 
በዘላቂነት ተጠቃሚ እንዲያደርግ ለዓሳ አስጋሪዎች 
ሥልጠና ይሰጣቸዋል። 

ባለሙያው እንደሚናገሩት፤ በድንበር ተሻጋሪ 
ወንዝና ሃይቅ አካባቢ  ከፍተኛ የዓሳ ሀብት ያለ ቢሆንም፣ 
ከአካባቢው ሞቃትነት ጋር ተዳምሮ በቂ መሰረተ ልማት 
ባለመኖሩ ሀብቱ በአግባቡ ጥቅም ላይ እየዋለ አይደለም። 
ለዚህም ነው ፕሮጀክቱን መቅረፅና የአካባቢውን ዓሳ 
አስጋሪ ማሕበረሰብ መደገፍ ያስፈለገው።  

የአቅም ግንባታዎችን መስራት፣ ሥልጠናዎችን 
መስጠት፣ ዓሳ አስጋሪዎች የዓሳን ንፅህና ጠብቀው ለገበያ 
እንዲያቀርቡ ማገዝ፣ የገበያ ትስስር መፍጠር እንዲችሉ 
መደገፍና ሌሎችም በቀጣይ በፕሮጀክቱ የሚከናወኑ 
ስራዎች ይሆናሉ። አሁን ባለው ሁኔታም ወደማሕበረሰቡ 
መውረድ ተጀምሯል። 

ጥርት ያለ መረጃ ባይኖርም በቅርቡ በወጡ ሪፖርቶች 
መሰረት በኢጋድ ቀጠና አካባቢ ባሉት ወንዞችና ሃይቆች 1 
ነጥብ 1 ሚሊዮን ቶን አሳ በዓመት ይመረታል። 85 ከመቶ 
ያህሉ የዓሳ ሀብትም የሚገኘው ከባህር ሳይሆን ከሀይቆቹና 
ወንዞቹ ነው። ባህር አካባቢ የሚመረተው ዓሳ ከ10 እና 
15 ከመቶ አይበልጥም። ይመረታል ተብሎ የሚታሰበው 
አቅም ግን በዓመት ከ3 ሚሊዮን ቶን በላይ ነው። 

ከዚህ አኳያ የቀጠናው ሀገራት እየተጠቀሙ ያሉት 
ገና አንድ ሶስተኛውን በመሆኑ ያለውን ዓሳ ሀብት 
በዘላቂነት ለመጠቀም ገና ብዙ መስራት ይጠይቃል። 
ለአብነት እንኳን በኢትዮጵያ በባሮ አኮቦ ወንዝ ያለው 
የዓሳ ሀብት ከፍተኛ ቢሆንም በሚገባ ጥቅም ላይ እየዋለ 
ባለመሆኑ እድሜያቸው ለምግብነት የደረሱ ዓሳዎች 
እየሞቱ ይገኛሉ። ለዚህም በቂ መሰረተ ልማት አለመኖርና 
አካባቢዎቹ ያለሙ መሆናቸው በምክንያትነት ይጠቀሳል። 

ከዚህ በተቃራኒ ደግሞ በዚህ ቀጠና በተወሰኑ 
ሃይቆች ላይ ዓሳዎችን ከልክ በላይ የማስገር ሁኔታዎች 
ይስተዋላሉ። ይህም የዓሳ ሀብቱን በዘላቂነት ለመጠቀም 
ችግር ሆኗል። ከነዚህ ችግሮች አኳያ የዓሳ ሀብቱን 
ለማልማት በቂ መሰረተ ልማቶችን መዘርጋትና ዓሳን 
በዘላቂነት ለማልማት የሚያስችሉ ስትራቴጂዎችን ቀይሶ 
መንቀሳቀስ ያስፈልጋል።  ማሕበረሰቡ ዓሳን የመጠቀም 

ባህሉን እንዲያዳብርም ብዙ መስራት የግድ ይላል። 
በተመሳሳይ በቀጠናው ሀገራት መጠኑ ይነስ አንጂ 

የባህር ዓሳ ሀብትም ያለ ሲሆን፣ አብዛኛው የዓሳ ሀብት 
በወንዞችና ሃይቆች አካባቢ ያለ በመሆኑ ይበልጥ ትኩረት 
ተደርጎ የሚሰራው በዚሁ ላይ ነው። 

የዚህን ቀጠና የዓሳ ሀብት በሚገባ ጥቅም ላይ ለማዋል 
አንዱ ችግር የአቅምና ትኩረት ማጣት ሲሆን፣ ሁለተኛው 
ደግሞ የዓሳ ሀብቱን ለመጠቀም በቂ የመሰረተ ልማት 
አለመኖር በመሆኑ በዚህ ላይ ብዙ መስራት ይጠይቃል። 

ከድህነት ለመውጣትና የምግብ ዋስትናን 
ለማረጋገጥም የቀጠናውን የዓሳ ሀብት በአግባቡና 
በዘላቂነት መጠቀም ያስፈልጋል። ይህንኑ ለማሳካትም 
ኢትዮጵያ   በመጪው የአስር ዓመት የልማት እቅድ 
ውስጥ ይህን አካታ እየሰራች ትገኛለች። 

በኢጋድ የአካባቢ ጥበቃ ፕሮግራም ማናጀር ዶክተር 
እሸቴ ደጀን እንደሚሉት፤ በኢጋድ ቀጠና ከፍተኛ የዓሳ 
ሀብትና የመልማት አቅም ቢኖርም በአጠቃቅም ረገድ 
ሰፊ ክፍተት ይታያል። በተለይ ደግሞ የቴክኖሎጂ 
ድክመት ስላለ በውቅያኖስና በባህር ላይ የሚገኘውን የዓሳ 
ሀብት የቀጠናው አባል ሀገራት ብዙም እየተጠቀሙበት 
አይደለም።     

አብዛኛው የኢጋድ ቀጠና ሀገራት የዓሳ ሀብት 
የሚገኘው ከወንዞች፣ ከሃይቆችና ዓሳ እርባታ በመሆኑና 
ትልቅ የዓሳ ሀብት ክምችት በነዚህ ሃይቆችና ወንዞች 
ውስጥ በመኖሩ ይህን ሀብት መጠቀም ከተቻለ ለቀጠናዊ 
ትስስርና የምግብ ዋስትናን ለማረጋገጥ ትልቅ አስተዋፅኦ 
ይኖረዋል።   

በምስራቅ አፍሪካ በተደጋጋሚ ድርቅ ቢከሰትም 
ድርቁ የውሃውን አካል ብዙም እንደማይነካው ዶክተር 

እሸቴ ጠቅሰው፣ በወንዝና በተለይ በሃይቆች ውስጥ ያሉ 
ዓሳዎችን በመጠቀም የተፈጠረውን የድርቅ ክፍተት 
መሸፈን ይቻላል ይላሉ። ከዚህ አንፃር የዓሳ ሀብቱ 
የድርቅ ተጋላጭነትን ለመቀነስ የሚኖረው ሚና ከፍተኛ 
መሆኑን ነው ያመለከቱት። ለዚህም የኢጋድ አባል ሀገራት 
ድርቅን ለመቋቋም የዓሳ ሀብቱን ማልማት አንድ አማራጭ 
እንዲሆን ድርጅቱ ፖሊሲ አውጪዎችንና ሌሎችንም 
በማማከር ላይ ይገኛል ብለዋል። 

የፕሮግራሙ ማናጀር ዶክተር እሸቴ እንደሚሉት፤ 
በኢትዮጵያ በኢኮፊሽ  ፕሮግራም በሚደገፉ ሁለት 
ፕሮጀክቶች ማለትም በባሮ-አኮቦ-ሶባት እና በኦሞ ቱርካና 
ተፋሰስ /ቤዚን/ የዓሳ ሀብቱን ለማልማት የአካባቢው 
ሁኔታዎች ተጠንተዋል። አንዳንድ ክፍተቶችም 
ተለይተው የመረብና ሌሎች ሙያዊ ድጋፎች ለማድረግ፣ 
በዓሳ አያያዝና አደራረቅ ላይ ሥልጠናዎችን ለመስጠት 
እንቅስቃሴዎች ተጀምረዋል። ለዚሁ ስራ የሚያስፈልጉ 
አንዳንድ የመሳሪያ ግዢዎችን ለመፈፀም ስራዎች እየተሰሩ 
ናቸው። 

የግብርና ሚኒስትር ዴኤታ ዶክተር ፍቅሩ ረጋሳ 
በበኩላቸው እንደሚናገሩት፤  በኢትዮጵያ በሚገኙ በርካታ 
ወንዞችና ሃይቆች ውስጥ በርካታ የዓሳ ሀብት በመኖሩ 
ይህ ሀብት መልማት ያለመበት ስለመሆኑ በስትራቴጂክ 
እቅድና በአስሩ ዓመት እቅድ ውስጥ ተካቷል። ከእነዚህ 
ወንዞች መካከል ከኢትዮጵያ የሚወጡ የጋራ ወንዞች 
አሉ። ሌሎች ሀገራትም በነዚህ የውሃ አካላት ውስጥ 
ያለውን የዓሳ ሀብት አልምተው መጠቀም ይፈልጋሉ። 

ለዚህም በኢጋድ አዘጋጅነት በምስራቅ አፍሪካ፣ 
ደቡብ አፍሪካና የህንድ ውቅያኖስ አካባቢ ያሉት ሀገራት 
ተሰብስበው የዓሳውን ዘርፍ እንዴት አልምተው በጋራ 
መጠቀም እንዳለባቸው ምክክር አድርገዋል። በዚህም 
በዓሳ ልማት ዘርፍ ያሉ ተግዳሮቶችን በመለየት በቀጣይ 
ዘርፉን በዘላቂነት ለማልማት ተስማምተዋል። የእርስ በርስ 
የልምድ ልውውጥም አድርገዋል። ይህም እያንዳንዱ ሀገር 
ያለውን የዘርፉን የማልማት አቅም አይቶ ወደተጨባጭ 
ስራ የሚገባበት ነው። 

በኢጋድ ቀጠና ካለው የዓሳ ሀብት አቅም አንፃር 
ሀብቱን የመጠቀሙ ሂደት ገና በጅምር ላይ መሆኑን 
ሚኒስትር ዴኤታው ጠቅሰው፣ በኢትዮጵያም በተመሳሳይ 
የዓሳ ሀብቱን በዘላቂነት የማልማት እንቅስቃሴ ገና አሁን 
ነው የተጀመረው ይላሉ። ይህንኑ ታሳቢ በማድረግ 
የቀጠናው አባል ሀገራት የዓሳ ሀብቱን በዘላቂነት 
ለመጠቀም ስብሰባ ማካሄዳቸውን፣ ከዚህ ስብሰባም 
በርካታ የዓሳ ሀብቱን ለማልማት የሚያስችሉ ጠቃሚ 
ነጥቦችን ማግኘታቸውን ያብራራሉ።     

በቀጣይም ግብዓቶች እየተሰበሰቡ፣ ስትራቴጂዎች 
እየተቀረፁ፣ በሚቀረፁ ስትራቴጂዎች ላይ ደግሞ መሰራት 
የሚገባቸው ስራዎች እየተሰሩ በድንበር ተሻጋሪ ወንዞችና 
ሃይቆች ላይ ያለውን እምቅ የዓሳ ሀብት በዘላቂነት 
በማልማት የምግብ ዋስትናን ለማረጋገጥ ጠንካራ ስራዎች 
ይሰራሉ ተብሎ ይጠበቃል። ለዚህም የቀጠናው አባል 
ሀገራት ቁርጠኝነታቸውን አሳይተዋል።  

ዶክተር ፍቅሩ ረጋሳ፤
ዶክተር ዋሴ አንተነህ፤

በኢትዮጵያ በባሮ 
አኮቦ ወንዝ ያለው የዓሳ 
ሀብት ከፍተኛ ቢሆንም 

በሚገባ ጥቅም ላይ እየዋለ 
ባለመሆኑ እድሜያቸው 

ለምግብነት የደረሱ ዓሳዎች 
እየሞቱ ይገኛሉ። ለዚህም 

በቂ መሰረተ ልማት 
አለመኖርና አካባቢዎቹ 

ያለሙ መሆናቸው 
በምክንያትነት ይጠቀሳል

አስኳላ 

    አሸባሪው የሕወሓት ቡድን በወረራቸው የአማራና 
የአፋር አካባቢዎች በርካታ ትምህርት ቤቶችን በማፍረስ 
ትምህርት ጠል መሆኑን አሳይቷል። በዚሁ ምክንያት 
በሚሊዮን የሚቆጠሩ ተማሪዎች ከትምህርት ገበታቸው 
ለመፈናቀል ተገደዋል። ቡድኑ በሀገር መከላከያ ሠራዊት፣ 
አማራና አፋር ልዩ ሃይልና ፋኖ ተመቶ ከያዛቸው ቦታዎች 
ለቆ ከወጣ በኋላ ያወደማቸውን ትምህርት ቤቶች መልሶ 
የመገንባት ሥራ በመንግሥት፣ በግለሰቦችና ባለሀብቶች 
ጥረት ሲደረግ ቆይቷል።  

ቡድኑ በትምህርት ቤቶች ላይ ካደረሰው መጠነ ሰፊ 
ጉዳት አንፃር ግን ትምህርት ቤቶችን መልሶ የመገንባቱ 
ተግባር አሁንም የበርካቶችን ድጋፍና ርብርብ ይጠይቃል። 
በተለይ ደግሞ በውጭ ሀገራት ያሉ ኢትዮጵያውያንና 
ትውልደ ኢትዮጵያውያን፣ ሀገር ወዳድ የውጭና የሀገር 
ውስጥ የልማት ድርጅቶችንና ሌሎችም በሀገር ውስጥ ያሉ 
የሕብረተሰብ ክፍሎች ለመልሶ ግንባታው ድጋፋቸው 
አስፈላጊ ስለመሆኑ አያጠያይቅም።      

የትምህርት ሚኒስቴርም የወደሙ ትምህርት ቤቶችን 
በአዲስ አካሄድ የመገንባት መርሃ ግብር በአማራና አፋር 
ክልሎች በሚገኙ ትምህርት ቤቶች የመሰረት ድንጋይ 
የማኖር ተግባሩን ቀጥሏል። ትምህርት ቤቶቹን በመገንባት 
ሂደት ውስጥ የሰዎች ለሰዎች ድርጅት የፋይናንስ ድጋፍ 
በማድረግ ተሳታፊ እንደሆነም ለማወቅ ተችሏል። 

የትምህርት ሚኒስትሩ ፕሮፌሰር ብርሃኑ ነጋ 
እንደሚሉት፤ በአማራና በአፋር ክልሎች በጦርነቱ 
ምክንያት 1 ሺ 222 ትምህርት ቤቶች ወድመዋል። በሸኔ 
ምክንያት በኦሮሚያ ክልል እንዲሁም በቤኒሻንጉል 
ጉሙዝ የወደሙትን ሲጨምር  ቁጥሩ ወደ 1 ሺ 300 
ከፍ ይላል።  በዚሁ መነሻነት በቀጣዩ 2015 በጀት ዓመት 
እስከ 200 የሚደርሱ ትምህርት ቤቶችን ለመገንባት 
እቅድ ተይዟል።  ይህም ግንባታ የሚከናወነው የተለያዩ 
ግብረሰናይ ድርጅቶችን በማሳተፍ፣ ሚኒስቴር መስሪያ 
ቤቱ በተለያዩ መንገዶች በሚያሰባስባቸው ፈንዶች፣ ከረጂ 
ድርጅቶችና ከዲያስፖራ ፈንድ ነው። 

በዚህ ክረምት ማገባደጃ የትምህርት ቤቶቹ ዲዛይን 
ይጠናቀቃል ተብሎ ይታሰባል ያሉት ፕሮፌሰሩ፤ ወደ 
50 የሚሆኑ ሞዴል ሁለተኛ ደረጃ ትምህርት ቤቶችም 
ይገነባሉ። እነዚህ ግን ቀደም ብለው የፈረሱትን 
የሚያካትት ሳይሆን በሁሉም የሀገሪቱ ክፍሎች የሚገነቡ 
ናቸው። በተጨማሪም 13 አዳሪ ትምህርት ቤቶችን 
በሁሉም ክልሎች አንዳንድ ለመገንባት መታቀዱን 
ይናገራሉ። 

እንደ ሚኒስትሩ ገለጻ፤ በአማራ ክልል ሰሜን ወሎ 
ዞን ሃርቡ ወረዳ መርሳ ከተማ መልሶ ከሚገነባው የመልካ 
ጨፌ አንደኛ ደረጃ ትምህርት ቤት በተጨማሪ ሁለት 
ትምህርት ቤቶች ይገነባሉ። እንደ ዞን ደግሞ እስከ ሰላሳ 
የሚጠጉ ትምህርት ቤቶች የሚሰራ ይሆናል። በደቡብ 
ወሎም በተመሳሳይ ይህን ያህል ቁጥር ትምህርት ቤት 
ይገነባል። በጎንደርና ሰቆጣም የሚሰሩ ትምህርት ቤቶች 
አሉ። 

በአማራ ክልል 1 ሺ 160 ፤ በአፋር ክልል 65 በጥቅሉ 
1 ሺ 225 ትምህርት ቤቶች ሙሉ በሙሉ ወድመዋል። 
ከዚህ አንጻር እነዚህን ጨምሮ በሁለቱ ክልሎች የወደሙ 
የትምህርት ቤቶች መልሶ ግንባታም በቀታዮቹ አምስት 
ዓመታት የሚጠናቀቅ ይሆናል። 

ትምህርት ሚኒስትሩ እንደሚያብራሩት፤ ትምህርት 
ቤቶች ላይ የደረሰው አደጋ በጦርነት ብቻ የመጣ 
አይደለም። በተለይ ከታችኛው አንደኛ ደረጃ ትምህርት 
ቤት አንስቶ እስከ ከፍተኛ የትምህርት ተቋማት ድረስ 
በትምህርት ጥራት ላይ ሆን ብሎ የተሰራው ሥራ 
ትምህርቱን ጎድቶታል። ለአብነትም በትምህርት ሚኒስቴሩ 
በተሰራ ምዘና ሶስተኛ ክፍል ጨርሰው ማንበብ የማይችሉ 
ተማሪዎች ከ60 በመቶ በላይ መሆናቸው ተረጋግጧል። 
በእንግሊዝኛ ቋንቋም በኩል ያሉ ችግሮች ይታወቃሉ። 

የሁለተኛ ደረጃና የከፍተኛ ትምህርት ተቋም 
ትምህርት የሚሰጠው በእንግሊዝኛ ቋንቋ ነው ቢባልም 
በትክክል ትምህርቱ በቋንቋው እየተሰጠ ነው ለማለት 

በጦርነት የወደሙ ትምህርት ቤቶችን 
ከመገንባት ባሻገር 

አስናቀ ፀጋዬ

ያስቸግራል። ለዚህ ደግሞ በመምህራን፣ በትምህርት 
ቤቶች ርእሰ መምህራን በኩል ያለው የብቃት ማነስ 
ትልቁን ድርሻ ይወስዳል። ይህም በተደረገው ምዘና 
ውጤት መረጋገጡን ያስረዳሉ። ከዚህ አኳያ ትምህርት 
ጥራት ችግሩ ቀደም ብሎ የጀመረ እንደነበርም ያነሳሉ።

ይህም አልበቃ ብሏቸው ወያኔዎች ሀገሪቷን ለመበተን 
ባደረጉት ወረራ ሆን ብለው የትምህርቱን ዘርፍን  
በጦርነት አዳክመዋል፤ ትምህርት ቤቶችን ሳይቀርም 
አውድመዋል። ከዚህ አንፃር ችግሩን ከስር መሰረቱ 
በማየት የሚገነቡት ትምህርት ቤቶች ዝም ብለው በፊት 
ወደነበሩበት እንዲመለሱ ሳይሆን የትምህርት ጥራትን 
በሚያሻሽል መልኩ ነው። ይህም ከትምህርት ቤቶቹ 
መሰረተ ልማት ጀምሮ እስከ ካሪኩለም፣ የመምህራን 
ብቃትና ተማሪዎች የሚማሩት የትምህርት አይነትን 
የሚያካትት እንደሚሆንም ይናገራሉ። 

    ተማሪዎች የቀለም ትምህርት ብቻ ሳይሆን 
በመጠኑም ቢሆን ተግባራዊ የእርሻና የእጅ ሥራ 
ትምህርት የሚማሩበት፤ ትምህርታቸውን ቢያቋርጡ 
እንኳን በማሕበረሰቡ ውስጥ ገብተው መስራት 
የሚያስችላቸው አካሄድንም ይከተላል። የቤተሰብና 
የተማሪዎችን ግንኙነት የሚያጠናክር የጋራ መሰብሰቢያ 
አዳራሾችና የጋራ መገበያያ ቦታዎችን በማካተትም 
ማሕበረሰቡን ማእከል ያደረገ የትምህርት ቤቶች ግንባታ 
እንደሚከናወንም ያስረዳሉ።

አዲሱ የኢትዮጵያ ትምህርት ቤቶች ተብሎ 
የተጀመረው አካሄድ በአንድ ቦታ ላይ የስፖርት 
ማዘውተሪያ ስፍራን፣ ማሕበረሰቡና ተማሪዎች 
የሚገናኙበት አዳራሽ፣ የእጅ ሙያ መስሪያ፣ የእርሻ ቦታ፣ 
ከእርሻው ደግሞ የሚመረተውን እዛው ተማሪዎችን 
ማብላትና ትምህርት ቤቱ ውስጥ እንዲቆዩና እውቀትን 
መከታተል የሚችሉበትን አካባቢን መፍጠር እንዲችሉም 
ይደረጋል። የሚቀጥለው ትውልድ የትምህርት መሰረትም 
ይህ ነው።  

እንደሚኒስትሩ ማብራሪያ፤ ትምህርት ሚኒስቴር 
ባወጣው ጥናት ከአንድ እስከ አራተኛ ደረጃ ባለው ውስጥ 
አራተኛና ጥሩ የሚባል ደረጃ ላይ የደረሱ ትምህርት 
ቤቶች 0 ነጥብ 001 ከመቶ ናቸው። ይህም ማለት 6 
ትምህርት ቤቶች ብቻ ናቸው በበቂ ሁኔታ የመሰረተ 
ልማት ያሟሉት። በሌላ አባባል ከ99 በመቶ በላይ 
የሚሆኑት ትምህርት ቤቶች መሰረተ ልማታቸው ደካማ 
ነው ማለት ነው። ከዚህ በኋላ ግን የሚገነቡ ትምህርት 

ቤቶች ይህንን መምሰል እንደማይችሉ ተወስኗል፤ ወደ 
ተግባርም ተገብቶበታል። 

ኢንተርኔትን ጨምሮ ሌሎች የውሃ፣ መፀዳጃ 
ቤቶች፣ መብራትና ሌሎችም መሰረተ ልማቶችን በበቂ 
ሁኔታ ማሟላት ያልቻሉ ትምህርትቤቶች ከዚህ በኋላ 
አይገነቡም። ለዚህም ነው አሁን ትምህርት ቤቶችን 
መልሶ የመገንባት ፕሮጀክት ዝምብሎ ትምህርት 
ቤቶችን መገንባት አይደለም የተባለው። በመሰረታዊነት 
የትምህርት ጥራትን ማሻሻል በሚችሉበት ሁኔታም 
ይቃኛሉ። ያልፈረሱት ትምህርት ቤቶችን ጭምር 
የአካባቢው ማሕበረሰብ እየተባበረ እንዲያሻሽልም 
በቅርቡ አዲስ ፕሮጀክት ይጀመራል። 

እንቅሰቃሴው የትምህርቱን ሥርዓት ትርጉም ባለው 
መልኩ መቀየር ነው። ይህ ሥራም ዩኒቨርሲቲዎችንም 
ይጨምራል። በተለይ ዩኒቨርሲቲዎች ራሳቸውን ችለው 
እንዲንቀሳቀሱ ማድረግ አንዱና ዋነኛው የትምህርት 
ሚኒስቴር ተግባር ይሆናል። ከዚህ አኳያ እነዚህን 
ትምህርት ቤቶች መገንባት የዚህ አጠቃላይ ፕሮጀክት 
አካል እንደሚሆንም ይናገራሉ። 

እንደ ሚኒስትሩ ገለፃ፤ በአሸባሪ ቡድኑ ትምህርት 
ቤቶቹ እንደወደሙ ትምህርት ሚኒስቴር ባገኛቸው 
መሳሪያና ድንኳን ከትምህርት ገበታቸው ተፈናቅለው 
የነበሩ ተማሪዎችን ሲያስተምር ቆይቷል። ግን ትምህርቱ 
በፊትም ከነበሩበት የባሰ ሁኔታ ላይ ነበር። ይህንን በቶሎ 
መቀየር ያስፈልጋል። ሀገር አቀፍ ጉዳት ነው። በአንድ 
ጊዜም ሊሰራ የሚችል አይደለም። ስለሆነም በሚቀጥሉት 
አምስት ዓመታት ትምህርት ቤቶቹን ገንብቶ ለማጠናቀቅ 
ሚኒስቴር መስሪያ ቤቱ አቅዷል።

   ፕሮጀክቱ እውን እስኪሆን ድረስ ባለው የትምህርት 
መሳሪያና የሰው ኃይል ተማሪዎች ትምህርታቸውን 
እንደሚቀጥሉ ያነሱት ፕሮፌሰሩ፤ እንደ ትምህርት 
ሚኒስቴር ለዚህ ሥራ ተግባራዊ መሆን የትምህርት 
መርጃ መሳሪያዎች ለትምህርት ቤቶች የሚከፋፈል   
ይሆናል። 1 ሺህ የሚሆኑ ኮምፒዩተሮችንም ለትምህርት 
ቤቶቹ ለማከፋፈል ዝግጅት ተጠናቋል። መጽሃፍቶችም 
እየተዘጋጁ ነው። በተቻለ መጠን የትምህርት ሂደቱ 
እየቀጠለ የሚፈለገው ቦታ ላይ ለመድረስ ሥራዎች 
ተጠናክረው እንደሚቀጥሉም ይገልጻሉ። 

ለትምህርት ቤቶቹ ግንባታ የሚወጣው ዋጋ 
ከትምህርት ቤት ትምህርት ቤት ይለያያል። የግንባታ 
አይነትም እንዲሁ ከቦታ ቦታ ይለያያል ያሉት ሚኒስትሩ፤  

ለእያንዳንዱ ትምህርት ቤት ራሱን የቻለ ዲዛይን እየተሰራ 
ነው። ነገር ግን ከሃምሳ እስከ ስልሳ ሚሊዮን ብር በአማካይ 
ወጪ ሊሆን ይችላል። በዚሁ ስሌት ወደ 80 ቢሊዮን ብር 
ያስፈልጋል። የግንባታ ግበዓት ዋጋና ሌሎችም እየጨመሩ 
ሊሄዱ ስለሚችሉ ወጪው ከዚህም በላይ ከፍ ሊል 
ይችላል። ነገር ግን ይህ ገንዘብ አስኪገኝን ቁጭ ብሎ 
መጠበቅ የለም። ባለው ገንዘብ ሥራው ይቀጥላል።  የሀገር 
ውስጥና የውጭ ኢትዮጵያውያን ማሕበረሰብን በማሳተፍ 
የትምህርት ቤቶቹ ግንባታ እንዳይቋረጥም ይደረጋል። 

ሚኒስትሩ እንደሚሉት፤ ከአዲስ አበባ ውጪ 
በአጠቃላይ በሀገሪቱ ባለፈው ዓመት 1 ነጥብ 9 ሚሊዮን 
አካባቢ የሚሆኑ ተማሪዎች የምገባ ተጠቃሚ ሆነዋል። 
በሚቀጥለው ዓመት ደግሞ ቢያንስ 1 ሚሊዮንና ከዛ በላይ 
የሚሆኑ ተማሪዎችን ለመጨመር ታስቧል። አንዱ የዚህ 
አዲሱ ትምህርት ቤቶች ዲዛይን ለየት የሚያደርገውም  
በጊቢው ውስጥ እርሻ እንደሚኖር ታሳቢ መደረጉ ነው። 
የእርሻ ቦታ  እንዲኖር የሚታሰበው ከእርሻው የሚገኙት 
ፍራፍሬዎች ተመልሰው እዛው ትምህርት ቤት ውስጥ 
ለተማሪዎች ምግብነት እንዲውሉ  ነው። ትናንሽ የከብት 
ርቢዎች፣ ዶሮ ርባታ፣ እንቁላል እንዲኖርና የእነዚህ 
ተዋጽኦዎች ተማሪዎች እንዲመገቡ ይፈለጋል። 

ቀስበቀስ በሁሉም ትምህርት ቤቶች በርሃብ 
ምክንያት ወይም በምግብ እጦት መማር የማይችል ተማሪ 
እንዳይኖር እድሉ ይፈጠራል። ሀገሪቱ እያንዳንዱን ችሎታ 
ያለው ልጅ ስለምትፈልግ በድህነትና በማጣት ምክንያት 
በትምህርታቸው ትልቅ ቦታ ሊደርሱ የሚችሉ ልጆች 
እንዲባክኑ ወይም ወድቀው እንዲቀሩ አትፈልግም። እናም 
የምገባ ፕሮግራም በጣም ውድ ቢሆንም በተቻለ መጠን 
ይህን እንደ አንድ ሥራ በመውሰድ ለማስፋት ሙከራዎች 
ይደረጋሉ እየተከናወኑም መሆናቸውን ይናገራሉ። 

በተቻለ መጠን ተማሪዎች አልሚ ምግብ ተመግበው 
ትምህርት ለመቀበል ችግር የሚሆንባቸውን ችግሮች 
ለመፍታት ነው ሙከራ የሚደረገው። ነገር ግን ይህ 
በአንዴ የሚያልቅ አይደለም። ጊዜ የሚወስድ በመሆኑ 
በቶሎ የሚፈለገው ነገር ላይ ለመድረስ የሁሉንም 
ተሳትፎና ርብርብ እንደሚጠይቅም ያነሳሉ። 

ወቅታዊና ልዩ ልዩ

ምሕረት ሞገስ 

በአገር ውስጥ እየተፈጠረ ያለው ቀውስ እንዳይባባስ 
ያለፈውን ትርክት ለታሪክ ተትቶ በቀጣይ ኢትዮጵያን 
ለማሻገር ትልቅ ተስፋ የተጣለበት ብሔራዊ ምክክር 
በጉጉት እየተጠበቀ ነው። ኢትዮጵያውያን ተመካክረውና 
ተወያይተው በመሠረታዊ ጉዳዮች ላይ መግባባት 
ላይ በመድረስ የትውልዱን አገር የማሻገር ዓላማ ግብ 
ይመታል ተብሎ ሲጠበቅ በዋናነት መንግሥታዊ ብቻ 
ሳይሆን መንግሥታዊ ያልሆኑ ተቋማት የሚሠሯቸው 
ሥራዎች ከፍተኛ ሊሆን እንደሚገባ አያጠራጥርም። 
ካላቸው ዕምቅ አቅም አንፃር በብሔራዊ ምክክሩ ላይ 
ከፍተኛ ሥራ ይሠራሉ ተብለው ከሚጠበቁት መካከል 
ሲቪል ማሕበረሰብ ድርጅቶች ዋነኞቹ ናቸው። እነዚህ 
ድርጅቶች በተቀናጀ መልኩ እንዲሳተፉ ምክር ቤት 
አቋቁመዋል። ምክር ቤቱም ሆነ አጠቃላይ የኢትዮጵያ 
ሲቪል ማሕበረሰብ ድርጅቶች በብሔራዊ ምክክሩ ላይ 
የሚኖራቸውን ሚና እንዲሁም የምክር ቤቱን አጠቃላይ 
ሃላፊነትና ተግባር በሚመለከት የምክር ቤቱ ዋና 
ዳይሬክተር አቶ ሔኖክ መለስ ጋር ቃለምልልስ አድርገን  
እንደሚከተለው ለንባብ  አቅርበነዋል። 

አዲስ ዘመን፡- የኢትዮጵያ ሲቪል ማሕበረሰብ 
ድርጅቶች ምክር ቤት  ከአገራዊ ጉዳይ ጋር ተያይዞ 
በሚሰራቸው እና ሊሰራቸው  ካቀዳቸው ጉዳዮች 
መካከል ብሔራዊ ምክክሩ አንዱና ዋነኛው ነው። 
ብሔራዊ ምክክሩ ምን ያህል ወሳኝ ነው ብላችሁ 
ታምናላችሁ?

አቶ ሔኖክ፡- ሁሉን አካታች የሆነ አገራዊ ምክክር 
ሲባል በጣም ትልቅ ሃሳብ ነው። በተለይ የሲቪል 
ማሕበረሰብ ድርጅቶች ደግሞ ልዩነቶች ወደ ግጭት 
መወሰድ የለባቸውም የሚል ሃሳብ አለን። ወደ ግጭት 
የሚወስድ ጉዳይ ከፍተኛ ኪሳራ እንደሚኖረው 
አይተናል። በአገር ደረጃም ሆነ በዜጎች ላይ መፈናቀል፣ 
የአካል መጉደል እና የሞት ጉዳት ደርሷል። ግጭት 
በኢኮኖሚም፣ በማሕበራዊም የሚያስከትለው ጫና እና 
ጉዳት ከፍተኛ ነው። ስለዚህ  ለሕዝባችን እንደመቆማችን 
መጠን ማዕከል አድርገን የምንሰራው ሕዝቡን ነው። ወደ 
ግጭት የሚከት ነገርን አጥብቀን እንቃወማለን። 

ልዩነቶች ወደ ግጭት የሚወስዱ በርካታ ነገሮች 
አሉ። እነዚህን ከሥር መሠረት ነቅሎ መጣል የሚቻለው 
በምክክር ነው የሚል የፀና አቋም አለን። ስለዚህ 
ስለብሔራዊ ምክክሩ ከሰማንበት ጊዜ ጀምሮ ለአገራችን 
የሚበጅና የሰለጠነ አካሔድ ነው ብለን ስለምናስብ 
እንዲሳካ ከፍተኛ ፍላጎት ስላለን ትኩረት የምንሰጠው 
ጉዳይ ነው። እንደአገር ሁላችንም ትኩረት ልንሰጠው 
የሚገባ ጉዳይ ነው። ይህ ለአገር ሕልውና መሠረታዊ የሆነ 
ጥቅም የሚያስገኝ መንገድ ነው ብለን እናስባለን።   

አሁን አገሪቷ ያለችበት ሁኔታ ግልፅና የሚታወቅ ነው። 
ብሔራዊ ምክክሩ በዋነኝነት እንደአገር ሳንግባባባቸው 
የቆዩትን መሠረታዊ ጉዳዮች ወደ መድረክ አምጥተን 
ዕልባት የምንሰጥበት ነው። ይሔ አንዱ ጥቅሙ ነው። 
ሁለተኛው አሁን የምናያቸው የተለያዩ ቀውሶችን ሊፈቱ 
የሚችሉበት መድረክ ነው። ይሔ እንግዲህ በብሔራዊ 
ምክክር ኮሚሽን ሊፈታ ይችላል የሚል ሃሳብ አለን። 
ያንን ደግሞ ለአንድ አካል ማለትም ለምክክር ኮሚሽኑ 
ብቻ የሚተው አይደለም። ቁልፍ ባለድርሻ አካላት 
በሙሉ እዚህ ላይ ዕውቀታቸውንም ሆነ ሃብታቸውንም 
አሟጠው ምክክሩን የተሳካ ማድረግ ያስፈልጋል። ስለዚህ 
እኛም እንደአንድ ባለድርሻ አካል እዚህ ላይ ከፍተኛ ሥራ 
ይጠብቀናል። ይህንንም አውቀን እየተንቀሳቀስን ነው።   

አዲስ ዘመን፡- በኢትዮጵያ አራት ሺህ የሚደርሱ 
የሲቪል ማሕበረሰብ ድርጅቶች አሉ። ምን ያህል 
አቅም አላቸው ትላላችሁ?  በብሔራዊ ምክክሩ ላይ 
መሳተፋቸው ምንስ አስተዋፅኦ ያደርጋል? 

አቶ ሔኖክ፡- እንደሚታወቀው የሲቪል ማሕበረሰብ 
ድርጅቶች እንደብሔራዊ ምክክርን የመሳሰሉ አገራዊ 
ጉዳዮች ላይ የማይናቅ አስተዋፅኦ አላቸው። በተለይ 

‹‹ልዩነቶች ወደ ግጭት መወሰድ የለባቸውም፤ ግጭት 
ከፍተኛ ኪሳራ እንደሚኖረው አይተናል››

 -  አቶ ሔኖክ መለስ

የኢትዮጵያ ሲቪል ማሕበረሰብ ድርጅቶች ምክር ቤት ዋና ዳይሬክተር
እንደዚህ አይነት አካታች በሆነ የምክክር ጉዳይ ላይ 
ደግሞ ገለልተኛና ነጻ ከመሆናቸው አንፃር ትልቅ ሚና 
ይኖራቸዋል፤ ሥራውን በጣም ሊያግዙ ይችላሉ ብዬ 
አምናለሁ። ይሔ ሚና ደግሞ የማይተካ ነው። የፖለቲካ 
ፓርቲዎች የራሳቸው የፖለቲካ ፍላጎት አላቸው። 
ተረክበው አገርን የማስተዳደር ዓላማ እና ሥልጣን 
የማግኘት ፍላጎት አላቸው። አንዱ የተፈጠሩበት ምክንያት 
ይኸው ነው። መንግሥትም በተመሳሳይ መልኩ ፍላጎት 
ይኖረዋል። የግሉ ዘርፍም የሚፈልገው ትርፍ ነው። ወደ 
ሲቪል ማሕበረሰብ ድርጅቶች ሲመጣ ግን የተቋቋሙት 
ለትርፍ አይደለም። ሃሳባቸው እንዲህ ዓይነት ነገሮች 
እንዲሳኩ ማድረግ እና የዜጎችን ተጠቃሚነት ማረጋገጥ 
ነው።  ከዚህ አንፃር የሲቪል ማሕበረሰብ ድርጅቶች ሚና 
በጣም ከፍተኛ ነው። በዚህ ረገድ በአንፃራዊነት ከጎረቤት 
አገር ወይም ከሌሎች አገራት ያነሰ የሲቪል ማሕበረሰብ 
ድርጅቶች ቢኖሩንም፤ ነገር ግን ቁጥራቸው የማይናቅ 
የሲቪል ማሕበረሰብ ድርጅቶች አሉ። እነዚህን ድርጅቶች 
መቀስቀስ እና ለጉዳዩ እገዛ እንዲያደርጉ ማነሳሳት ትልቅ 
አቅም ይፈጥራል ብለን እናምናለን። ከማሕበረሰቡ ጋር 
የሚሰሩት ተቀራርበው ነው። ያላቸው አደረጃጀት ሰፊ 
ነው። ይህንን በአግባቡ ከተጠቀምንበት ትልቅ ሥራ 
እንሰራለን ብዬ አስባለሁ።            

አዲስ ዘመን፡- አደረጃጀታቸውን መጠቀሙ 
መልካም ነው። ነገር ግን በብሔራዊ ምክክሩ 
ተሳትፏቸው እስከምን ድረስ መሆን አለበት ይላሉ?  

አቶ ሔኖክ፡- በዓለም ላይ የሲቪል ማሕበረሰብ 
ድርጅቶች ሚና ምን ዓይነት ነው? የሚለውን ለማየት 
ሞክረናል። እንደምክር ቤት የወሰድነው ግንዛቤ በተለይ 
ሰፊ በሆነው ሒደት ማለትም በዝግጅትም ሆነ ባለው 
የትግበራ እና የክትትል ጊዜ የሲቪል ማሕበረሰብ 
ድርጅቶች ሚና ትልቅ ነው። በአገራችን ደግሞ እንዴት 
መሆን አለበት? የሚለውን ከባለድርሻ አካላት ጋር 
በተለይም ከሲቪል ማሕበረሰብ ድርጅቶች ጋር ሆነን 
እየተመካከርን ነው። በአገራዊ ምክክሩ የሲቪል 
ማሕበረሰብ ድርጅቶች የሚሳተፉበት ምህዳር በጣም ሰፊ 
ነው። በዛ ልክ መገኘትም ያስፈልጋል። 

   ስለዚህ ምክር ቤቱ አቅም ከመገንባት ጀምሮ የተለያየ 
አደረጃጀት ፈጥሮ እየሠራ ነው። ነገር ግን ምክር ቤቱ እንደ 
ድርጅቶቹ ወደ ትግበራ አይገባም። ወደ ትግበራ የሚገቡት 
ድርጅቶቹ ሲሆኑ፤ ምክር ቤቱ እነርሱን የማስተባበርና 
የማቀናጀት ሥራ ይሠራል። በተለይ የሲቪል ማሕበረሰብ 
ድርጅቶች ሲሳተፉ ሊከተሉት የሚገባ የሥነምግባር መርህ 
ምክር ቤቱ ያንን በማደራጀት ላይ ነው። 

አዲስ ዘመን፡- የሥነምግባር መመሪያውን  
እያዘጋጀ ነው?

አቶ ሔኖክ፡- ተዘጋጅቷል፤ ከባለድርሻ ወገኖች 
ጋርም ውይይት እየተደረገበት ነው። 

አዲስ ዘመን፡- አገራዊ ምክክሩ በፖለቲካ 
ሃይሎች ወይም በሕዝብ ሳይሆን በግለሰቦች ፍላጎት 
እንዳይጠለፍ ነፃና ገለልተኛ ሆናችሁ ምን ያህል 
ትሰራላችሁ?

አቶ ሔኖክ፡- እዚህ ላይ ምክር ቤቱ ያለው አቋም 
በጣም ግልፅ ነው። ይሔ የምክክር ኮሚሽን ባለቤት ሕዝቡ 
ነው። ስለዚህ እንዲህ ዓይነት ጫናዎች የሚመጡ ከሆነ 
የሕዝቡን መብት ጥያቄ ውስጥ የሚከት ነገሮች ላይ ምንም 
ትዕግስት አይኖርም። ምክር ቤቱ እንዲህ አይነት ነገሮችን 
የመከላከል ሥራ ይሰራል። ከዚህ አንፃር በዋናነት የሲቪል 
ማሕበረሰብ ድርጅቶችን መርህ አዘጋጅተናል የምንለው 
አንዱ መርህ ይህ ነው። እነዚህ ጫና እንዳይደርስባቸው 
የፖለቲካም ሆነ የሌላ መጠቀሚያ እንዳይሆኑ ማድረግ 
ነው። ይህንን ለማድረግ አቅም እና አደረጃጀት እየፈጠርን 
ነው። 

   በዋነኛነት ከሲቪል ማሕበረሰብ ድርጅቶች 
የተውጣጡ ወደ 30 የሚሆኑ ኮሚቴዎችን በማዋቀር 
በዚህ በአገራዊ የምክክር ሒደት ውስጥ እያዩ እየተከታተሉ 
እርምት የሚወስዱ ከመስመር የሚወጡ ካሉ ባለው 
አደረጃጀት ተገቢ በሆነ መንገድ ያንን የምንቀርፍበት 

እና የምንከላከልበት መንገድ እያመቻቸን ነው። ይህንን 
አጥብቀን የምንሰራው ሲሆን አንዱ የሲቪል ማሕበረሰብ 
ድርጅቶች ሊሠሩ የሚችሉት ይህንኑ ነው። ነፃና ገለልተኛ 
ይሆናል ሲባል የእውነት ነፃ እና ገለልተኛ እንዲሆን 
ማስቻል ነው። ከዚህ አንፃር ራሳችንን እያበቃን ነው።      

አዲስ ዘመን፡- የሲቪል ማሕበረሰብ ድርጅቶች 
የገንዘብ ምንጫቸው የተለያየ ነው። ከተለያዩ 
አገሮች እና ከተለያዩ ድርጅቶች እንዲሁም 
ከግለሰቦች ገንዘብ የሚቀበሉ ናቸው። የገንዘብ 
ምንጫቸውን ፍላጎት አገራዊ ምክክሩ ውስጥ 
አስገብተው የሚጠልፉበት ሁኔታን በሚመለከት 
አስቀድማችሁ ለመከላከል ምን እየሠራችሁ ነው?

አቶ ሔኖክ፡- ይሔ በጣም ጥሩ ጥያቄ ነው። በእኛ 
በኩል ቀደም ሲል እንደተናገርኩት የሥነምግባር ደንቡ 
ያስፈለገበት ዋነኛው ምክንያት ይሔ ነው። ገንዘብም 
ሆነ ሌላ የቴክኒክ እገዛ ያስፈልጋል። የገንዘብ ሀብት 
የኮሚሽኑን ሥራዎች ለማሳካት ቁልፍ ሚና አላቸው። 
ነገር ግን በምንም ዓይነት በገንዘብም ይሁን በሌላ ፍላጎት 
በመታለል በምንም ዓይነት በር ተከፍቶ አላስፈላጊ ጫና 
እንዲፈጠር አንፈልግም። ምክር ቤቱ ትግበራ ውስጥ 
አይገባም ስንል ስትራቴጂክ የሆኑ እንደዚህ ዓይነት 
ጉዳዮችን እንሰራለን ማለት ነው። በተለይ ምክር ቤቱ 
ትኩረት አድርጎ የሚሠራው እዚህ ላይ ነው። በሕግ እና 
በሥርዓት እናቀናጃለን እንሰራለን፤ ስንል የምክክር ሂደቱ 
ላይ እንቅፋት ሊፈጥሩ በሚችሉ ጉዳዮች ላይ እንደሲቪል 
ማሕበረሰብ ድርጅት ከራሳችን ጀምሮ ለመከላከል 

እንሠራለን። ስለዚህም ድርጅቶቹ ምንምን ላይ ይሳተፋሉ፤ 
መስራት ያለባቸው እንዴት ነው? በሚለው ላይ ዶክመንት 
ተዘጋጅቷል። ስለዚህ እዚህ ላይ አተኩረን የምንሰራው 
ሲሆን በተለይ የሲቪል ማሕበረሰብ ድርጅቶች በጣም 
ገለልተኛ ሆነው ከጫና ውጪ መሥራት እንዳለባቸው 
ምክር ቤቱ ያምናል።          

አዲስ ዘመን፡- እስኪ ደግሞ ስለ ምክር 
ቤት እንነጋገር፤ ከተቋቋመበት ዓላማ ጀምሮ 
ቢያብራሩልኝ ?

   አቶ ሔኖክ፡- እሺ! የኢትዮጵያ የሲቪል ማሕበረሰብ 
ድርጅቶች ምክር ቤት የተቋቋመው በአዋጅ ነው። በተለይ 
በኢትዮጵያ ሲቪል ማሕበረሰብ ድርጅቶች አዋጅ 1113 
አንቀፅ 85 መሠረት የተቋቋመ ምክር ቤት ነው። ምክር 
ቤቱ ሲቋቋም ዋነኛ ዓላማው የማስተባበር እና የማቀናጀት 
ሃላፊነትን ይዞ ነው። ሁለተኛው የራስ አስተዳደር ማለትም 
በዘርፉ ተጠያቂነትና ግልፅነት ማስፈንን ታሳቢ ማድረግ 
ሌላኛው ዓላማው ነው። ለእዚህ ደግሞ ምክር ቤቱ 
የሥነምግባር ደንብ በማዘጋጀት ሁሉም የኢትዮጵያ ሲቪል 
ማሕበረሰብ ድርጅቶች፤ በዚህ በሚዘጋጀው የሥነምግባር 
ደንብ መሰረት እንቅስቃሴያቸውን በአገር ውስጥ ያደርጋሉ 
ማለት ነው። ይህ በጣም ትልቅ ሥልጣንና ሃላፊነት ነው። 

የኢትዮጵያ የሲቪል ማሕበረሰብ ድርጅቶች 
ባለሥልጣን በተለይ በምዝገባ እና የአስተዳደር ጉዳዮች 
ላይ የማማከር ዓላማም አለው። ለእዚህም የምክር 
ቤቱ ሶስት አመራሮች ፕሬዚዳንቱ እና ሁለት ምክትል 
ፕሬዚዳንቱን ጨምሮ ለባለሥልጣን መስሪያ ቤቱ 

ወቅታዊና ልዩ ልዩ

ቦርድ አባል ናቸው። ከዚህም ባለፈ ምክር ቤቱ ዘርፉን 
በተመለከተ ለመንግሥትና ለተለያዩ አካላት የምክር 
አገልግሎት ይሰጣል። ከዛ ባለፈ የአምስት ዓመት 
ስትራቴጂክ ዕቅድ ተዘጋጅቷል። በዛ ውስጥ ዕውቀትን 
መቀመር፣ ማዘጋጀትና ማደራጀት፤ በኋላም ማሰራጨት 
ላይ እንሰራለን። 

ዕውቀት ለፖሊሲ ግብዓት እንዲሆን የማስቻል 
ዓላማም አለን። ከዚህ ጎን ለጎን የፖሊሲ ውትወታ ወይም 
ፖሊሲ የሚያስፈልጋቸው ነገሮች የትኞቹ መሆናቸውን 
የመጠቆም፤ የፖሊሲ ክፍተትም ካለ ያንን ክፍተት 
ዕውቀትን መሠረት በማድረግ እንዲሞላ ማድረግም 
ሌላው አቅጣጫችን ነው።     

አዲስ ዘመን፡- ይቅርታ እዚህ ላይ ለቋርጦት፤ 
ዕውቀትን ማደራጀት ወይም የፖሊሲ ውትወታዎችን 
ማካሔድ ሲሉ ይሄ የሚሰራው  በየትኛው ዘርፍ ላይ 
ነው  ነጥለው ይግለፁልኝ? 

አቶ ሔኖክ፡- ጥሩ ጥያቄ ነው። እንደሚታወቀው 
ሲቪል ማሕበረሰብ ድርጅቶች በተለያዩ ጉዳዮች ላይ 
በሰፊው ይሠራሉ። የማሕበራዊ፣ ኢኮኖሚያዊና ፖለቲካዊ 
ጉዳዮች ላይ ይሠራል። ሰብዓዊ መብትና ዴሞክራሲ 
ግንባታ ላይ ይሠራል። እኛ ደግሞ የምንወክለው ሁሉንም 
እንደመሆኑ መጠን ሁሉም በሚሠራበት በተሠማራበት 
መስክ ዕውቀትን ያመነጫል፤ ዕውቀትን ያደራጃል፤ 
ምክር ቤቱ ደግሞ እነዚህን ዕውቀቶች የመቀመር 
ሃላፊነት አለበት። በአጭሩ ሰፊ ማሕበራዊ ፖለቲካዊ እና 
ኢኮኖሚያዊ ጉዳዮችን ይዳስሳል ማለት ነው።  

አዲስ ዘመን፡- ድርጅቶቹ ብዙ ናቸው፤ ስራውም 
ሰፊ ነው። ይህንን ሁሉ ለመሥራት መሞከር 
ለእናንተ ከባድ አይሆንም? 

አቶ ሔኖክ፡- እውነት ነው። ወደ አራት ሺህ 
ድርጅቶች አሉ። ምክር ቤቱ በጣም ትልልቅ የሚባሉ 
ጥምረቶችን ጨምሮ ማሕበሮችን እንደመምህራን 
ማሕበር ያሉ የሙያ ማሕበራትንም የያዘ ነው። ሌሎችም 
የማሕበራዊ የባለሙያዎች ማሕበር የሕክምና የሙያ 
ማሕበርንም በውስጡ አካትቷል። እነዚህን በሙሉ 
የማስተባበር ሥልጣን የተሰጠው  አካል እንደመሆኑ 
ትኩረት አድርጎ ይሰራል ማለት ነው። በተለይ የጥበቃ 
ሥራ ይሠራል። 

    በዘርፉ በተለይም በሲቪል ማሕበረሰብ ድርጅቶች 
የሚሠሩት ሥራዎች በሰፊው እንዲታወቁ ከማሕበረሰቡም 

ሆነ ከተለያዩ ባለድርሻ አካላቶች ጋር በመነጋገር ግንዛቤ 
የመፍጠር ሥራ ይሠራል። ግንዛቤውም ቅንጅታዊ አሠራር 
ለመፍጠር ያስችላል ብለን ስለምናምን እርሱ ላይ ትኩረት 
አድርገን እንሰራለን። የሲቪል ማሕበረሰብ ድርጅቶች 
ሳምንት የሚባል አዘጋጅተን ነበር። ይህ የማስተዋወቁ  
ስራ አንዱ አካል ነው። 

ጥበቃውን በተመለከተም እንደዚሁ የሲቪል 
ማሕበረሰብ ድርጅቶች  በተሰጣቸው ሕግ እና የአገሪቱ 
ሕልውና ላይ አደጋ እስከማያመጡ ድረስ ነፃ ሆነው 
መንቀሳቀስ እና የመደራጀት መብት ይፈቀድላቸዋል። 
አሁንም በዚህ በአዋጁ የተረጋገጠበት ሁኔታ አለ። ስለዚህ 
በዛ መልኩ ሥራቸውን በአግባቡ እንዲሠሩ እና ነፃ እና 
ገለልተኛ ሆነው እንዲያከናውኑ የምንደግፍ ሲሆን፤ 
ያለአግባብ ከሌላ ወገንም ጫና እንዳይደርስባቸው ምክር 
ቤቱ ይሠራል። 

አዲስ ዘመን፡- በእርግጥ ቀደም ሲል  በሲቪል 
ማሕበረሰብ ድርጅቶች ላይ አሳሪ ሕግ ከማውጣት 
ጀምሮ የነበሩ ጫናዎች ይታወቃሉ። አሁን ለውጦች 
አሉ ? 

አቶ ሔኖክ፡- ለረዥም ጊዜ የኢትዮጵያ ሲቪል 
ማሕበረሰብ ድርጅቶች ብዙ ገደብ የተጣለባቸው 
መሆናቸው የሚታወቅ ነው። አሁን ግን የገደብ ሕጉ 
ተነስቶ ሲከለስ ይህ ምክር ቤትም በዛ ሕግ እንዲቋቋም 
ተደርጓል። አንዱ ማሳያ ይሔ ነው። ይሔ ብቻ ግን በቂ 
አይደለም። ምክንያቱም ወደ ሥራ ደግሞ ሲገባና በተግባር 
ሲገለፅ ምክር ቤቱ ብቻ ሳይሆን ለሌሎቹም የሲቪል 
ማሕበረሰብ ድርጅቶች ሕጉ በፈቀደላቸው የሥራ ነፃነትና 
መብት ተጠቅመው መሥራት አለባቸው። ትልቁ ነገር 
ይሔ ነው ቀላል አይደለም። ይህንን ለመፈፀም የሲቪል 
ማሕበረሰብ ድርጅቶች አቅም መፍጠር ይኖርባቸዋል። 

እንግዲህ እስከሁን ያየነው ጫና የለም። አንዳንድ 
ምልክቶች ወይም ሕጉንም ያለመገንዘብ የሲቪል 
ማሕበረሰብ ድርጅቶች ውስጥም ይኖራል። እንደምክር 
ቤት እያደረግን ያለነው ሕጉን እና ምክር ቤቱን 
እያስተዋወቅን ነው። በተለይ የሲቪል ማሕበረሰብ 
ድርጅቶች የሚጠበቅባቸውን ሥራ ነፃ እና ገለልተኛ ሆነው 
እንዲሠሩ እናስተዋውቃለን። ሲሠሩ ደግሞ ያለባቸውን 
ችግር ነቅሶ በማውጣት ለዛ መፍትሔ እንፈልጋለን። 
ይህንን ደግሞ ትንሽ ጊዜ ወስደን ማየት ይኖርብናል። 

አሁን ለማመስገንም ሆነ ይህንን ሰርተናል ለማለት 

ጊዜው አይደለም። ብዙ ተግዳሮቶች ነበሩ። ሕጉ ከተከለሰ 
በኋላ ብዙ ተግዳሮቶች አጋጥመዋል። ድርጅቶች 
ዳግም ምዝገባ ማካሔድ ነበረባቸው፤ ያንን ተከትሎ 
ያልተመዘገቡም ነበሩ፤ የባለሥልጣን መስሪያ ቤቱ 
አመቻችቶ እንዲመዘገቡ አድርጓል።  አሁንም ያሉት በዛ 
ላይ ናቸው። የኮቪድ ሁኔታ በመሃል ነበር። በአገራችን 
የተከሰቱ የተለያዩ ግጭቶች ነበሩ። በዚህ ምክንያት 
የሲቪል ማሕበረሰብ ድርጅቶች ሥራ ተመልሶ ወደ 
አገልግሎት ወይም አፋጣኝ እርዳታ የሚያስፈልጋቸው 
ስለነበሩ ወደዛ የመሔድ እና ምላሽ የመስጠት ሁኔታዎች 
ላይ ትኩረት ተደርጓል። ስለዚህ በዋናነት በዴሞክራሲ 
ግንባታ በሰብአዊ መብት ሁኔታዎች ላይ ሕጉ ቢፈቅድም 
እስከአሁን አልሔዱበትም። እነዚህ ላይ ወደፊት ሲሠሩ 
ብዙ የምናያቸው ነገሮች ይኖራሉ። ያኔ ጊዜ ሰጥተን 
የምንመረምረው እና የምናየው ይሆናል።         

አዲስ ዘመን፡- የሲቪል ማሕበረሰብ ድርጅቶች 
ቅሬታ ሲኖራቸው አቤቱታዎችን ትቀበላላችሁ? 
የምትቀበሉ ከሆነ ምን ያህል አቤቱታ ቀረበ?  

አቶ ሔኖክ፡-ጥሩ ጥያቄ ነው። ምክር ቤቱ ከተቋቋመ 
በኋላ፤ በጣም ትኩረት ሰጥተን እየሠራን ያለነው እንዲህ 
ዓይነት ነገሮች እንዳይከሰቱ  የተለያዩ የምክክር መድረኮችን 
በማዘጋጀት ላይ ነው። ሌላው ለምሳሌ ከባለሥልጣን 
መስሪያ ቤቱ  ፣ ከፌዴራል እና ከክልል ተጠሪ ተቋማት 
ጋር በየሩብ ዓመቱ መደበኛ ስብሰባ አለው። ምክር ቤቱ 
ድምፅ ባይኖረውም እንዲገኝ አድርገዋል። ያ በጣም ጥሩ 
አጋጣሚ ሆኖልናል። ስለዚህ እዛ ላይ እያነሳን ክልሎች 
ላይ ስላሉ ጉዳዮች የምንወያይበት ሁኔታ አለ። ስለዚህ 
ብዙ ጉዳዮችን እዛ ላይ እናነሳለን። ከዛ በተረፈ ከሲቪል 
ማሕበረሰቡ ጋር ብዙ መድረኮችን እናዘጋጃለን። ሃሳቦችን 
እንቀበላለን። ስለዚህ እንዲህ ዓይነት ነገሮችን ከሲቪል 
ማሕበረሰብ ድርጅቶቹ እንዲመነጩ አድርገን ይህንን 
ደግሞ ባለን መድረክ እንገልፃለን። 

   ሌላው የመንግሥትና  የሲቪል ማሕበረሰብ 
ድርጅቶች ፎረምን በአገር አቀፍ ደረጃ አቋቁመናል። 
እዛ ላይም አንዳንድ ነገሮችን እንዲገልፁ እናደርጋለን። 
በየመድረኮቹ ሊነሱ ስለሚችሉ እዛ ላይ ብዙ ነገሮች 
አልመጡም። ነገር ግን በጣም ውስን የሆኑ የምክር ቤቱን 
ትኩረት የሚስቡ አቤቱታዎች መጥተው ያውቃሉ። በጣም 
በጣት የሚቆጠሩ ናቸው። እነርሱንም ከባለሥልጣን 
መስሪያ ቤቱ ጋር ምክር ቤቱ ተቀራርቦ ስለሚሠራ 

እየተወያየን አግባብ ያለውን ምላሽ እየሰጠን እንገኛለን። 
በተለይ ግን መከላከሉን እና ቀድሞ የተሳሳተውን ግንዛቤ 
የማጥፋት ሥራ እንሰራለን። በዛ ረገድ እርሱ ረድቶናል።      

አዲስ ዘመን፡- በመጨረሻ ምክር ቤቱን 
በመወከል ከአገራዊ ምክክሩ ጋር ተያይዞ 
በተለይም ለሲቪል ማሕበረሰብ ድርጅቶች፣ ለፖለቲካ 
ፓርቲዎችም ሆነ ለመላው የኢትዮጵያ ሕዝብ 
መልዕክቶትን ያስተላልፉልን””

አቶ ሔኖክ፡-  አገራዊ ምክክር ለኢትዮጵያ የህልውና 
ጉዳይ ነው። ከተጠቀምንበት እና በትክክል ከሔድንበት 
ብዙ ችግሮቻችን የሚፈቱበት በመሆኑ ሁሉም ኢትዮጵያዊ 
በዚህ ሂደት ውስጥ በጎ ሃሳብ ሊኖረው ይገባል። ምክክር 
እንደባህል እንዲወሰድ እንፈልጋለን። በተለይ በሁለት 
ልብ በጥርጣሬ ሳይሆን ይሳካል በሚል እምነት ወደ 
ምክክር ብንገባ ጥሩ ነው። ሌላኛው ይህ የተሳካ እንዲሆን 
የተናጥል ጉዞ ብዙ አይጠቅምም።

የሲቪል ማሕበረሰብ ድርጅቶች የተበጣጠሰ አካሔድ 
ጉዳት እንጂ ጥቅም አይኖረውም። ስለዚህ ከተለያዩ  
ባለድርሻ አካላት ጋር መመካከር፣ መወያየት እና መሥራት 
ያስፈልጋል። ምክንያቱም ጉዳዩ በጣም ትልቅ እና ብዙ 
ጥበብ የሚጠይቅ በመሆኑ በሕብረት ሲሆን ውጤት 
ይመጣል። ስለዚህ እንደምክር ቤት አሁን ከፖለቲካ ፓርቲ 
የጋራ ምክር ቤት ጋር ተፈራርመናል። በዚህ ጉዳይ ላይ 
አሁን ደግሞ የኛ ምክር ቤት ከፖለቲካ ፓርቲ የጋራ ምክር 
ቤት እና ከሠላም ሚኒስቴር ጋር አብረን ብንሰራ የበለጠ 
ጥቅም ይኖረዋል በሚል የጋራ መግባባት ላይ ደርሰናል። 
ይህ ይበል የሚያሰኝ ነው። ፖለቲካ ፓርቲዎች እና የሲቪል 
ማሕበረሰብ ድርጅቶች በጋራ የመሥራት ምንም ዓይነት 
ባህል አልነበረንም። ተለያይተን፣ ተፈራርተን ኖረናል።

ከመንግሥትም ጋር ቢሆን ተቀራርበን መሥራት 
የተለመደ አይደለም። አሁን ግን ከመንግሥት ጋር ሳይቀር 
መስራት መቻላችን ወደ ፊት ደግሞ የግሉን ዘርፍም 
አምጥተን በተቀናጀ መልኩ መሥራቱ ጥቅም ያስገኛል። 
በተናጥል የሚሠራው ሥራ እንዳለ ሆኖ በጋራ መሥራት 
ውጤታማ የሚያደርግ በመሆኑ ለመላው የኢትዮጵያ 
ሕዝብ በተለይም ጉዳዩ ለሚመለከታቸው በሙሉ አደራ 
ማለት እፈልጋለሁ።

አዲስ ዘመን፡-ስለሰጡን ማብራሪያ በጣም  
አድርጌ  አመሰግናለሁ

አቶ ሔኖክ፡- እኔም ስለተሰጠኝ እድል አመሰግናለሁ።

አገራዊ ምክክር ለኢትዮጵያ የህልውና ጉዳይ ነው። 

ከተጠቀምንበት እና በትክክል ከሔድንበት ብዙ 

ችግሮቻችን የሚፈቱበት በመሆኑ ሁሉም ኢትዮጵያዊ 

በዚህ ሂደት ውስጥ በጎ ሃሳብ ሊኖረው ይገባል። ምክክር 

እንደባህል እንዲወሰድ እንፈልጋለን። በተለይ በሁለት 

ልብ በጥርጣሬ ሳይሆን ይሳካል በሚል እምነት ወደ 

ምክክር ብንገባ ጥሩ ነው

ዓለም አቀፍ  

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም

የከፍተኛ ትምህርት ተቋማት መውጫ ፈተና ለምን አስፈለገ?
በመጪው ዓመት በከፍተኛ ትምህርት ተቋማት 

የመውጫ ፈተና እንደሚሰጥ ይታወቃል። በመሆኑም፣ 
የፈተናውን አስፈላጊነት እና ተያያዥ ጉዳዮችን በተመለከተ 
የትምህርት ሚኒስትር ዴኤታ ዶክተር ሳሙኤል ክፍሌ 
ከኢዜአ ጋር ያደረጉት ቆይታ እንደሚከተለው ተሰናድቶ 
ቀርቧል- መልካም ንባብ። 

ለምን አስፈለገ?
ወደ ከፍተኛ ትምህርት የሚቀላቀሉ ተማሪዎች 

አቅም ያላቸው መሆን አለባቸው። የሚሰጠው ፈተናም 
ጥራቱ መሻሻል አለበት። ያለው የፈተና አስተዳደር 
ጉድለቱም መታረም አለበት። በዩኒቨርሲቲዎችቻን ላይ 
ያለው መሠረተ ልማት እና ግብዓት ዩኒቨርሲቲ መምሰል 
አለበት። በየጊዜው ምርጫ ሲደርስ ዩኒቨርሲቲ እያስፋፉ 
መሄድ ተገቢ አይለም። ዩኒቨርሲቲዎችም ቢሆኑ ሁሉንም 
ፕሮግራም መክፈት የለባቸውም፤ ትኩረት ሊኖራቸው 
ይገባል። ሂደቱ ተሻሽሎ ሲበቃ ወደ ኢንዱስትሪ 
የሚቀላቀለው ሠው በቅቷል ወይ አንድ የዲግሪ ምሩቅ 
መያዝ ያለበትን እውቀት ጨብጧል ወይ? ክህሎት 
ጨብጧል ወይ? የሚለውን ማረጋገጥ ያስፈልጋል። ያንን 
ለማድረግ የመውጫ ፈተና  መተግበር ያስፈልጋል ተብሎ  
የተጀመረ ሥራ አለ። ሥራውም የተጀመረው የዛሬ 10 
ዓመት ሲሆን በሕግ ትምህርት እንዲሁም የጤና ትምህርት 
ምሩቆች በቅርብ ዓመታት የመውጫ ፈተና እየተሰጣቸው 
ይገኛል።  ይህን ተግባር የማስፋት ሥራ ከ2015 ዓ.ም 
ጀምሮ  ለመስራት እቅድ ተቀምጧል። በዚህ ዓመት 
አዲሱ የትምህርት ሚኒስቴር መልሶ ሲደራጅ ከባለድርሻ 
አካላት ጋር ከትምህርት ማሕበረሰቡ ጋር በዝርዝር ጉዳይ 
ላይ ውይይት ተደርጓል። እንዴት እና መቼ ከሚለው 
በስተቀር አስፈላጊነቱ ላይ ሁሉም ተስማምቷል። ዋናው 
ቁልፍ ጉዳይ የትምህርት ጥራትን ለማረጋገጥ ፤ ትምህርት 
ላይ የደረሰውን ስብራት ለመጠገን አንደኛው መፍትሔ 

ይሆናል ተብሎ የተወሰደ ነው። ስለዚህም አስፈላጊነቱ 
ከዚህ አንጻር ነው።

ፈተናው እንዴት እና በማን ይሰጣል?
ዩኒቨርሲቲዎች ፕሮግራም የመክፈት በሕግ 

የተሰጣቸው ሥልጣን  ነው። ተማሪዎችን 
በየፕሮግራማቸው የማስተማር የሚያስተምሩትንም 
በየጊዜ የመመዘን እና ዲግሪም የመስጠት ሥልጣን 
አላቸው። ነግር ግን ይህ መውጫ ፈተና ሀገራዊ እንዲሆን 
ይደረጋል። መሠረት የሚያደርገውም ሥርዓተ ትምህርቱን 
ነው። በሥርዓተ ትምህርት ውስጥ መጨበጥ ያለበት 
እውቀት ክህሎት ምንድነው? ተብሎ አንድ ስታንዳርድ 
የሆነ ፈተና በሀገር አቀፍ ደረጃ ይዘጋጃል። የሚያዘጋጁትም 
ሙያተኞች ናቸው። ሙያተኞችን የማስተባበር 
ከሎጂስቲክ እና ከአስተዳደር ጋር የተያያዙትን ደግሞ 
ትምህርት ሚኒስቴር ይሠራል። አንድ ወጥ ስታንዳርድ 
ፈተና በማዕከል ይዘጋጃል። ትምህርት ሚኒስቴር ይህንን 
የማስተባበር ሥልጣን እና ሥራ ሲኖረው የሚያዘጋጁት 
ደግሞ ሙያተኞች ናቸው። ይህንን ስታንዳርድ ፈተና 
ሁሉም ዩኒቨርሲቲዎች ከ2015 ጀምሮ ተመራቂ የሆኑ 
ተማሪዎች ይወስዳሉ።

ፈተናው ከዚህ በፊት በሕግና በጤና ትምህርት 
ክፍል በመሰጠቱ የተገኙ ልምዶች?

ባለፉት 10 ዓመታት የሕግ መውጫ ፈተና ሲሰጥ ብዙ 
ትምህርት ተወስዶበታል።አንዱ ጉዳይ ተማሪዎች የዚህ 
መውጫ ፈተና መኖር ፤ ፈተና ለማለፍ ሳይሆን በሙያቸው 
ማወቅ ያለባቸውን ምን እንደሆነ ተገንዝበዋል። ከዚህም 
አንጻር ዩኒቨርሲቲዎች እርስ በእርሳቸው ይወዳደራሉ። 
ዓለም የውድድር እየሆነች ነው፤ ብቃት ያለው ነው 
የሚያሸንፈው፤ ብቃትንም ምሉዕነትንም ለማምጣት 
ተማሪው፣ ዩኒቨርሲቲው እና መምህሩ በጋራ የሚሠራበት 
ይሆናል ይህም ትልቅ ልምድ ነው።

ለትምህርት ጥራት ያለው ፋይዳ?

ለተማሪው መውጫ ፈተና ቢኖር እና ስታንዳርድ 
በመሆኑ ተማሪው ተመዝኖ ሲወጣ የማን ዲግሪ ከማን 
ጋር ይመዛዘናል የሚለውን ማየት ይቻላል። መውጫ 
ፈተና ከሌለ ግን የትኛውም ተቋም ላይ የተገኘ ዲግሪ 
እንደ ዲግሪ ከተቆጠረ ወደ ጉልበት ገበያ ሲገባም ዋጋው 
ተመሳሳይ ነው፤ ይሄም ጉዳቱ መልሶ ለተማሪው ነው። 

በተቋማት መካከል እኛ ተስፋ የምናደርገው ፉክክርም 
ትብብርም ይመጣል። በዚህም ትምህርት ጥራት ላይ 
የደረሰውን ጉዳት እና ኪሳራ ለመቀነስ ምቹ ሁኔታዎች 
ይፈጥርላቸዋል። በፉክክር ደረጃም ማን ከማን የተሻለ 
ነው? የሚለውን ለቀጣይ ትውልድ መልዕክት ይሰጣል። 
በትብብር ደግሞ እንደ ሀገር የደረሰብንን የትምህርት 
ጥራት ጉድለት በጋራ ለመፍታት እድል ይፈጥራል።

የ2015 የትምህርት ዘመን የቅድመ ዝግጅት 

ሥራዎች ምን ይመስላሉ?

በ2015 የትምህርት ዘመን የቅድመ ዝግጅት ሥራዎች 
እየተሠሩ ነው። በ2014 የተሰሩ ሥራዎችም እየተገመጉ 
ነው። 2015 ላይ የሚኖሩ ሪፎርሞች እና ሊኖራቸው 
የሚችለው አንድምታ ሀገራዊ የሴክተር የሆኑ አጀንዳዎች 
ደግሞ በሠላማዊ መማር ማስተማር ላይ ሊያሳድሩት 
የሚችሉት ተጽእኖ እንዴት መቀልበስ እና መከላከል 
እንደሚቻል ደግሞ ሥራዎች እየተሠሩ ነው።

    እንደ ሀገር ከጊዜ ወደ ጊዜ የነበረን የሠላም መታወክ 
ምክንያቱ እና ምንጩ እየታወቀ፤ አብዛኛውም እየደረቀ 
መጥቷል፤ከአብዛኛው ዩኒቨርሲቲ ማህበረሰብ ጋር 
ለሥራችን መቃናት እና  መሳካት ሰላም አስፈላጊ መሆኑን 
መግባባት ላይ መድረስ ያስፈልጋል፤ ሚና እና ሥራ 
መከፋፈል ያስፈልጋል፤ ሁሉም የሚናውን እንዲጫወት 
ደግሞ በየጊዜው የሚገመግምበት ሂደት ያስፈልጋል። 
ቴክኖሎጂዎችን መጠቀም ያስፈልጋል፤ በ2015 
እንደ ሀገርም እንደ ትምህርት ዘርፍም የተሻለ ሠላም 
የሚገኝበት፤ ውጤት የሚያስገኙ ሥራዎች የሚያስገኙበት 
መደበኛም የሪፎርም ሥራዎችም የሚተገበሩበት ይሆናሉ 
ብለን እየሠራን እንገኛለን።

ዶክተር ሳሙኤል ክፍሌ

በጋዜጣው ሪፖርተር 

ፑጃ ጋውድ የጠፋችው የሰባት ዓመት ልጅ ሳለች 
ነበር። ከሕንዷ ሙምባይ ከሚገኝ ትምህርት ቤቷ ደጃፍ 
ነበር የተሰረቀችው። ጥንዶች ‘አይስክሬም እንስጥሽ’ 
ብለው አታለው ሰረቋት። በ2013 የጠፋችው ፑጃ 
በአስደናቂ ሁኔታ ከጠላፊዎቿ አምልጣ በ16 ዓመቷ 
ዳግመኛ ከቤተሰቧ ተቀላቅላለች። እናቷ ፖናም ጋውድ 
ልጃቸውን ሲያዩ በደስታ የሚያደርጉት እንደጠፋቸው 
ያስታውሳሉ። 

“ልጄን አላገኛትም ብዬ ተስፋ ቆርጬ ሳለ አማልክቶች 
በደግነታቸው ልጄን መለሱልኝ” ይላሉ። ታዳጊዋ 
የተጠለፈችው ሀሪ ዳሶውዛ በተባለ ግለሰብና በባለቤቱ ሶኒ 
ዳሶውዛ እንደሆነ ፖሊስ ገልጿል። ፑጃ ከመጥፋቷ በፊት 
ከቤተሰቦቿና ከሁለት ወንድሞቿ ጋር በተጨናነቀ የሕንድ 
መንደር ትኖር ነበር። ከታላቅ ወንድሟ ጋር ወደ ትምህርት 
ቤት በሄደችበት ቀን ነው የተሰረቀችው። የዚያን ቀን 
ከወንድሟ ጋር ይጣሉና ወንድሟ ጥሏት ክፍል ይገባል።

ከዚያም ጥንዶቹ ሰረቋት። ጥንዶቹ ፑጃን መጀመሪያ 
ጎዋ ወደተባለ ግዛት ቀጥሎም ወደ ካርናታካ ግዛት ነበር 
የወሰዷት። ሰዎች እንዲያስጥሏት ብታለቅስ ጥንዶቹ 
እንደሚደበድቧት ያስፈራሯት ነበር። ለተወሰነ ጊዜ 
ትምህርቷን እንድትቀጥል ፈቅደውላት ነበር። ጥንዶቹ 
ልጅ ሲወልዱ ግን ከትምህርት ቤት አስወጧት። ልጅ 
ከወለዱ በኋላ ፑጃን የበለጠ ያሰቃዩዋት ጀመር። 

“በቀበቶ ይደበድቡኝ ነበር። በቡጢ ይመቱኝ ነበር። 
አንድ ጊዜ በወፍራም መዳመጫ መተውኝ ጀርባዬ ደምቶ 
ነበር። ከ12 እስከ 24 ሰዓት ለሚደርስ ጊዜ ቤት ውስጥ 
ከምሠራው በተጨማሪ ውጪም እሠራ ነበር” ብላለች፡፡ 

ጥንዶቹ የሚኖሩት ቤተሰቦቿ ቤት አቅራቢያ ቢሆንም 
መንገዱን ስለማታውቀው ምንም ማድረግ አልቻለችም። 

ጥንዶቹ ሁሌም ይቆጣጠሯት ስለነበር ሰዎች እንዲረዷት 
መጠየቅ አልቻለችም። ስልክ፣ ገንዘብም አልነበራትም።

አንድ ቀን ግን ፑጃ ጥንዶቹ ተኝተው ሳለ ስልካቸውን 
ወሰደች። ዩቲዩብ ከፍታ ስሟን ጻፈች። የአፋልጉኝ 
ማስታወቂያ አገኘች። ማስታወቂያው ላይ ስልክ ተጽፎ 
ነበር። “ሰዎች እንዲረዱኝ ጠይቄ ለማምለጥ ወሰንኩ” 
ትላለች። 

ለማምለጥ ብትወስንም ውሳኔዋን ለመተግበር ሰባት 
ወራት ወስዶባታል። የ35 ዓመቷ ፓሚላ ዴቫንድራ 
በጥንዶቹ ቤት ሠራተኛ ነበረች። ፑጃ ፓሚላ እንድትረዳት 
ተማጸነቻት። ፓሚላ ሳታቅማማ ተስማማች። የአፋልጉኝ 
ማስታወቂያ ላይ የተጻፈውን ስልክ ቁጥር ሲደውሉ የፑጃ 
ቤተሰብ ጎረቤት የሆነው ራፊቅን አገኙ። ፑጃ ከእናቷ ጋር 

ለመጀመሪያ ጊዜ በቪዲዮ ተነጋገረች። ከዚያም ለመገናኘት 
ተቀጣጠሩ። እናትየዋ ልጃቸው ላይ የሚያውቁትን 
የሰውነት ምልክት ሲያዩ በደስታ ሲቃ መዋጣቸውን 
ያስታውሳሉ።

 “ሰውነቷ ላይ ያለውን ምልክት ሳይ ልጄን እንዳገኘሁ 
አወቅኩ። መጠራጠር አቆምኩ” ይላሉ እናት። ፓሚላ 
እናት እና ልጅ እንዲገናኙ በማድረጓ በጣም ደስተኛ ናት። 
“ማንኛዋም እናት እርዳታ የሚፈልግ ልጅን መተባበር 
አለባት። ልጁ የእሷ ባይሆንም እናት መሆኗ ብቻ በቂ 
ነው” ትላለች።

ፑጃ ከእናቷ ጋር ከተገናኘች በኋላ ቤተሰቡ ወደ 
ፖሊስ አመራ። “ለፖሊሶቹ ሁሉንም ነገር ነገርኳቸው። 
ያገቱኝ ሰዎች የት እንደሚኖሩም ጠቆምኩ” ትላለች 

ወጣቷ። ጥንዶቹ ወዲያው በፖሊስ ቁጥጥር ሥር ዋሉ።
የሙምባይ ዋና ኢንስፔክተር ሚሊንድ ኩርዴ፣ 

ጥንዶቹ በእገታ፣ በማስፈራራት፣ አካላዊ እንግልትና 
የሕጻን ጉልበት ብዝበዛ ነው የተከሰሱት። ፑጃ 
ከቤተሰቧ ጋር ከተቀላቀለች በኋላ ቤተሰቡ ሰላም 
አግኝቷል ሲል የዘገበው ቢቢሲ ነው። 

ልጅ ሳለች የሚያውቋት ጎረቤቶቿም ደስታቸውን 
ገልጸዋል። እናቷ ከልጃቸው ተለይተው የኖሩባቸውን 
ዓመታት ለማካካስ እየሞከሩ ነው። ልጃቸው 
የምትወደውን ምግብ ያበስላሉ። ፀጉሯን ይሠራሉ። 
በቻሉት ሁሉ አብረዋት ጊዜ ያሳልፋሉ።

የፑጃ አባት ከአራት ወራት በፊት ነበር በካንሰር 
የሞቱት። ቤተሰቡ የሚተዳደረው በእሳቸው ደመወዝ 
ነበር። እናትየዋ ልጆቻቸውን ለማሳደግ የባለቤታቸውን 
ሥራ መሥራት ጀምረዋል። አሁን በባቡር ጣቢያ ምግብ 
ይሸጣሉ። ገቢያቸው ለቤተሰቡ በቂ አይደለም። “የልጄ 
ጉዳይ በሕግ ስለተያዘ ጉዳዩን ለማስፈጸም ገንዘብ 
አወጣለሁ። አንድ ቀን ባልሠራ የምንበላው እናጣለን” 
ይላሉ። 

ፑጃ አሁንም በጥንዶቹ በደረሰባት ስቃይ ሳቢያ 
እንቅልፍ የላትም። አዘውትራ ትቃዣለች። አባቷን 
ማጣቷም ያሳዝናታል። ለደኅንነቷ ስትል ብዙውን 
ጊዜ ቤት ውስጥ ታሳልፋለች። ከቤት ከወጣችም 
ከቤተሰቦቿ ጋር ሆና ነው። 

“እናቴን ማገዝ ብፈልግም ከቤት መውጣት 
አይፈቀድልኝም። መማርም እፈልጋለሁ።” ቤተሰቡ 
በብዙ ችግር ቢሸበብም እናትየዋ ደስተኛ ናቸው። 
“ሥራ አታካች ነው። ግን ፑጃን ሳያት ጉልበት አገኛለሁ። 
ከጠፋችበት በመመለሷ እጅግ ደስተኛ ነኝ።”

በ2013 የጠፋችው ፑጃ በአስደናቂ ሁኔታ ከጠላፊዎቿ አምልጣ በ16 ዓመቷ ዳግመኛ ከቤተሰቧ ተቀላቅላለች

በሰባት ዓመቷ ተሰርቃ በ16 ዓመቷ ከአጋቾቿ ያመለጠችው ታዳጊ

“ለቀጣዮቹ አራት አመታት እንድንመራ ትልቅ የቤት ስራ ነው የተሰጠን”

ብርሃን ፈይሳ

አቶ ኢሳያስ ጂራ የኢትዮጵያ እግር ኳስ ፌዴሬሽን 
ፕሬዚዳንት በመሆን ለቀጣይ አራት ዓመታት እንዲመሩ 
በድጋሚ ተመረጡ። ፕሬዚዳንቱ ከ138 ድምጽ 94ቱን 
በማግኘት ነው በድጋሚ የተመረጡት።

14ኛው የኢትዮጵያ እግር ኳስ ፌዴሬሽን መደበኛ 
ጠቅላላ ጉባኤ በአፍሪካ ኢኮኖሚ ኮሚሽን መሰብሰቢያ 
አዳራሽ ባለፉት ሁለት ቀናት ሲካሄድ ቆይቷል። ጉባኤው 
የስራ ዘመናቸውን ያጠናቀቁ የስራ አስፈጻሚ ኮሚቴ 
አባላትን ለመተካትም መርጧል።

ሽኩቻዎች በበዙበት ፕሬዚዳንታዊ ምርጫ በእጩነት 
በቀረቡት አቶ ኢሳያስ ጂራ፣ አቶ መላኩ ፈንታ እና አቶ 
ቶኪቻ አለማየሁ መካከል ፉክክሩ ጦፎ ከርሟል። መራጮች 
በሰጡት ድምጽ መሰረትም ከ138 ድምጽ አቶ ኢሳያስ ጂራ 
94 ድምጽ በማግኘት አሸናፊ ሆነዋል። አቶ መላኩ 27፣ አቶ 
ቶኪቻ 17 ድምጽ አግኝተዋል። 

ከምርጫው መካሄድ ሳምንታት አስቀድሞ እስከ 
ዋዜማው ድረስ ከፍተኛ ውዝግቦችና አለመግባባቶች 
ሲስተዋሉ ቆይተዋል። ይህ ሁኔታ ቀጥሎም በምርጫው 
ወቅትም የተለያዩ ውዝግቦችን ፈጥሯል። በተለይም 
የአፋር ክልልን ወክለው በቀረቡት የስራ አስፈጻሚ 
ኮሚቴ አባል አሊሚራ መሀመድ ጋር ተያይዞ ውዝግቦች 
ተስተናግደዋል። እጩው ለአራተኛ ጊዜ ለተመራጭነት 
መቅረባቸውን ተከትሎ አስመራጭ ኮሚቴው ሠርዟቸው 
እንደነበር ይታወሳል። ይሁን እንጂ ክልሉ ጉዳዩን ጉባኤው 
ላይ በአጀንዳነት በማቅረብ አቶ አሊሚራ በእጩነት 
እንዲቀጥሉ በሙሉ ድምጽ ተወስኖ ነበር።  ነገር ግን 

አስመራጭ ኮሚቴው ተወካዩ በስራ አስፈጻሚ ምርጫው 
ላይ በተመራጭነት እንደማይካተቱ ማስታወቃቸውን 
ተከትሎ ውዝግቡ ተነስቷል። የጉባኤ ህግን ባልተከተለ 
ሁኔታ የተነሳውን ውዝግብም የፊፋ ተወካዮች ጣልቃ 
በመግባት ምርጫው እንዲቀጥል አቅጣጫ ሰጥተዋል። 
ይህንን ተከትሎም አስመራጭ ኮሚቴው የእጩውን ክልከላ 
ምክንያት አብራርተዋል።

በዚህም በካፍ ህግ መሰረት አንድ እጩ ከ3 ጊዜ 
በላይ መመረጥን የማይፈቅድ መሆኑን ተከትሎ የይግባኝ 
ሰሚ ኮሚቴው ውሳኔ የመጨረሻው መሆኑን ይደነግጋል። 
በመሆኑም አስመራጭ ኮሚቴው በጉባኤው የተወሰነውን 
ማስቀጠል እንደማይችል አስታውቋል። ነገር ግን ፌዴሬሽኑ 

ከወራት በኋላ ደንቡን በማሻሻል የማሟያ ምርጫ ማድረግ 
እንደሚቻልም ጠቁሟል።

አቶ ኢሳያስ ጂራ በድጋሚ መመረጣቸውን ተከትሎም፤ 
“ደስ ብሎኛል ትልቅ የቤት ስራ እንደተሰጠኝ ነው 
የማስበው። ጉባኤው ትንሽ በሰራሁት ነገር በዚህ ደረጃ 
እውቅና በመስጠቱ ደስ ብሎኛል። የሚቀጥሉት አራት 
ዓመታት ያቀድናቸውንና የጀመርናቸውን ነገሮች፤ በተለይም 
የተቋም ግንባታ፣ የብሄራዊ ቡድን፣ እንደ ልጆቼ በማያቸው 
የፓይለት ፕሮጀክትና የሴቶች እግር ኳስ ላይ እየተሰሩ 
ያሉ ጉዳዮችን ለማስቀጠል ትልቅ የቤት ስራ ተሰጥቶኛል። 
ለዚህም አመሰግናለሁ” በማለት ለመገናኛ ብዙኃን አስተያየት 
ሰጥተዋል። 

አቶ ኢሳያስ አክለውም፣ “ለቀጣዮቹ አራት አመታት 
እንድንመራ ትልቅ የቤት ስራ ነው የተሰጠን ፣ ለሀገር 
የሚጠቅሙንን ሃሳቦች ለመቀበል ሁሌም ክፍት ነን ወደኋላ 
አንልም። ለመመረጥ ብዬ መራጩን ማታለል አልፈልግም 
ከመንግስት ጋር በመቀራረብ በተለይም የባህርዳር 
ስታዲየም በቶሎ የሚጠናቀቅበትን መንገድ እንፈልጋለን። 
ውጪ የሚጫወተው ብሔራዊ ቡድናችን በሀገር ውስጥ 
ሲጫወት መመልከት እንደ ሁላችሁም እኔም ናፍቆኛል፣ እሱ 
ላይ ትኩረት አድርገን እንሰራለን ነገር ግን የሁሉም አካላት 
ርብርብ ያስፈልጋል። ውሸት አልወድም ዋሽቼ ትዝብት ላይ 
መውደቅ አልፈልግም ፣ ትናንት በከተማው የተደረጉ ነገሮች 
ተገቢ ያልነበሩ እና ወደፊት ሊቀሩ የሚገባቸው ተግባራት 
ናቸው። በጎንዮሽ ድምፅ ለማግኘት የሚደረጉ ነገሮች 
መልካም አይደለም ፈጣሪ ልብ ይሰጣቸው ፣ ደጋፊዎቼ 
እንኳን ደስ አላችሁ ኢሳያስ ቂመኛ አይደለም “ በማለት 
ንግግራቸውን ቋጭተዋል።

ለስራ አስፈጻሚ ኮሚቴ አባልነት ለመወዳደር 32 
እጩዎች  የቀረቡ ሲሆን፤ ከእነዚህ መካከል 9ኙ ሴቶች 
ናቸው። በተሰጠው ድምጽ መሰረትም ሀቢባ ሲራጅ ከአዲስ 
አበባ 101 ድምጽ፣ ፋይዛ ረሻድ ከሶማሌ በ65 ድምጽ፣ 
ብዙአየሁ ጀምበሩ ከድሬዳዋ 63 ድምጽ በማግኘት የስራ 
አስፈጻሚ ኮሚቴ አባል በመሆን ሊመረጡ ችለዋል።

Addisu....sidama
Dr.Dagnachew.....Amara
Sherefa......Debub
Murad......Hareri
Aser......Benishangul
ከሀቢባ ሲራጅ፣ ፋይዛ ረሻድ እና ብዙአየሁ ጀንበሩ 

ጋር በመሆን ለቀጣዮቹ አራት ዓመታት የኢትዮጵያ እግር 
ኳስ ፌዴሬሽን የሥራ አስፈፃሚ ኮሚቴ አባል ለመሆን 
በመጨረሻ እጩነት ከተወዳደሩት 12 ወንድ እጩዎች ውስጥ 
ሙራድ አብዲ ከሃረሪ፣ሸረፋ ደለቾ ከደቡብ፣ ዳኛቸው ነግሩ 
(ዶ/ር)ከአማራ፣አዲሱ ቃሚሶ ከሲዳማ፣ኡጁሉ አዳይ ኙበሪ 
ከጋምቤላ፣ አሰር ኢብራሒም ከቤኒሻንጉል ጉሙዝ መመረጥ 
ችለዋል። በመጨረሻም ለምክትል ፕሬዚዳንትነት በስራ 
አስፈጻሚ ኮሚቴ አባላቱ መካከል በተካሄደው ምርጫ፤  
ዶክተር ዳኛቸው ነገሩ በአብላጫ ድምጽ ሊመረጡ ችለዋል።

ከምርጫው መጠናቀቅ በኋላ የፊፋው ተወካይ 
በምርጫው ደስተኛ መሆናቸውን ገልጸው፣ ለፕሬዘዳንቱና 
ለስራ አስፈጻሚ ኮሚቴ አባላቱ የእንኳን ደስ አላችሁ 
መልእክታቸውን በማስተላለፍ የኢትዮጵያን እግር 
ኳስ ለማሳደግ እገዛቸውን አጠናክረው እንደሚቀጥሉ 
ተናግረዋል። የካፍ ተወካዩም ለተመራጮቹ መልካም የስራ 
ዘመን ተመኝተዋል።

       ከኢ.ፌ.ዲ.ሪ የኢንፎርሜሽን መረብ ደህንነት አስተዳደር 
 ጋር በመተባበር በየሳምንቱ  የሚታተም

ይበል ካሳ

መሠረቱን በኮምፒውተር ግኝት ላይ አድርጎ 
በአውሮፓውያኑ አቆጣጠር በ1960ዎቹ መባቻ 
የጀመረውና እስካሁንም ድረስ በሂደት ላይ የሚገኘው 
ሦስተኛው የኢንዱስትሪ አብዮት በሰው ልጆች ታሪክ 
ውስጥ ከተካሄዱ የሥልጣኔ አብዮቶች ሁሉ ትልቁ እንደሆነ 
ይነገርለታል። የሰው ልጆችን የአሠራርና የአመራረት ሂደት 
በመሠረታዊነት መለወጥ የቻለው ይህ ታላቅ የኢንዱስትሪ 
አብዮት የዓለምን የሥልጣኔ ደረጃ ወደሌላ አዲስ ምዕራፍ 
እንዳሸጋገረውም ይታመናል። በሦስተኛው የኢንዱስትሪ 
አብዮት ዘመን ከማሽን ይልቅ ዕውቀት ወይንም መረጃ 
ይበልጥ አስፈላጊ እየሆነ በመምጣቱ የሰው ልጆችን 
የአሠራርና የአመራረት ዘዴ ከማሽን ወደ ዕውቀት ወይንም 
መረጃ እንዲሸጋገርም አድርጎታል። 

ታዲያ የሰው ልጆችን ታሪክና የዕድገት ሂደት 
የሚያጠኑ አብዛኞቹ ሊቃውንት ዛሬም የምንኖረው 
በዚሁ በሦስተኛው የኢንዱስትሪ አብዮት ውስጥ እንደሆነ 
ቢያምኑም የዓለም ኢኮኖሚክ ፎረም መሥራቹና ጉምቱው 
የቴክኖሎጂ ሊቅ ቻርልስ ሽዋብ ግን ከበይነ መረብ ቴክኖጂ 
ግኝት በኋላ በተለይም ከሃያ አንደኛው ክፍለ ዘመን መባቻ 
ጀምሮ በዘርፉ በተስተዋለው ከፍተኛ ዕድገት የተነሳ 
ዓለማችን ሦስተኛውን አልፋ አራተኛውን የኢንዱስትሪ 
አብዮት በማስተናገድ ላይ የምትገኝ መሆኗን ያመላክታል። 
ታዲያ በበይነመረብ አማካኝነት ኮምፒውተሮች 
እርስበእርሳቸው፣ ከሰው ልጆችና ከሥራዎቻቸው ወይንም 
ከመዋቅራዊ ሥርዓታቸው ጋር አንድ ላይ ተሳስረው 
የፈጠሩት የአሁኑ የሳይበር ዘመን ዓለምና አጠቃላይ 
መልኳን እንደአዲስ እየቀየረው ይገኛል። ይህም በዓለም 
ላይ ሳይበር የሚል ስያሜ የተሰጠው አዲስ ምህዳርን 
ፈጥሯል።

ይኸው አዲስ ምህዳር በበኩሉ አዲስ ዘመንንና 
አዲስ ማህበረሰብን ፈጥሯል። ታዲያ አሁን በምንገኝበት 
የሳይበር ዘመን ላይ የሚኖረው የሳይበር ማህበረሰብ 

የጠላፊዎችን ሥነ ልቦናዊ ሥሪትና ፍላጎት መረዳት ለሳይበር ደህንነት

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ሰኞ

ዓለምንና ሁለንተናዋን የሚመለከትበት አጠቃላይ የዕይታ 
መነጽሩና ሥራውን የሚከውንበት መንገድ እንደዚሁ የተለየ 
መልክ እየያዘ መጥቷል። ሁሉም ነገር በኮምፒውተርና በበይነ 
መረብ በተሳሰረበትና ዓለም መንደር እየሆነች በመጣችበት 
የዛሬዋ ሳይበራዊት ዓለማችን ምህዳሩ ሁሉም ጋር የተደራሽነት 
አቅም ያለው፣ ለሁሉም እኩል ዕድል የሚሰጥ፣ መረጃና 
ዕውቀት ላይ የሚያተኩር፣ ዓለም አቀፋዊ መድረክን የሚፈጥር 
በመሆኑ ሁሉም ነገር ከነባሩ ሥርዓት ወጥቶ ዲጂታላዊ እየሆነ 
መጥቷል። 

ኢኮኖሚው ዲጂታላዊ፣ የንግድ ሥርዓቱ ዲጂታላዊ፣ 
አገልግሎት አሰጣጡ ዲጂታላዊ፣ የመገናኛና የመረጃ 
ማሰራጫ ዘዴው ዲጂታላዊ… ሁሉም ነገር ዲጂታል ሆኗል። 
በመሆኑም በአወንታዊ መልኩ የሚከወኑ ኢኮኖሚያዊ፣ 
ማሕበራዊና ፖለቲካዊ እንቅስቃሴዎች ብቻ ሳይሆኑ 
በተቃራኒው ጎራ ያሉ እንደ ስርቆትና ዝርፊያ የመሳሰሉ 
የወንጀል ድርጊቶችና እንደሽብርና ጦርነት የመሳሰሉ አሉታዊ 
ድርጊቶችም ከነባራዊው መንገድ ወጥተው በዲጂታል መንገድ 
የሚፈጸሙበት ሁኔታም ተፈጥሯል።

     በዚህ ረገድ በሳይበሩ ዓለም ከሚፈጸሙ ወንጀሎች 
መካከል የሌሎች ሰዎችንና ድርጅቶችን የኮምፒውተር ሥርዓት 
ሰብሮ ለመግባትና መረጃን ለራስ ጥቅም ለማዋል የሚደረገው 
የኮምፒውተር ጠለፋ ወይንም ብርበራ (Hacking) ቀዳሚው 
ነው። ይህንን ድርጊት የሚፈጽሙት አካላት ደግሞ ጠላፊዎች 
ወይንም መረጃ መንታፊዎች (Hackers) የሚል ጥቅል የወል 
መጠሪያ ስም ያላቸው ሲሆን ነገር ግን ሁሉም ጠላፊዎች አንድ 
ዓይነት ባለመሆናቸው የጠላፊዎቹን ባህሪ ለማወቅና ድርጊቱን 
ለምን እንደሚፈጽሙት ለመረዳት በተለያዩ መንገዶች 
በፈርጅ በፈርጅ ከፋፍሎ ማጥናት እንደሚገባ በዘርፉ ጉምቱ 
ተመራማሪ የሆኑት ሮጀርስ የተባሉ አጥኝ ይገልጻሉ።

ከዚህ አኳያ የዘርፉ ተመራማሪዎችና አጥኝዎች የተለያዩ 
መስፈርቶችን በመጠቀም በተለያየ መንገድ ጠላፊዎችን 
ከፍለው የሚመለከቷቸው ሲሆን በዓለም ላይ በስፋት 
ጥቅም ላይ እየዋለ የሚገኘው ማክካፊ ኮርፖሬሽን ያወጣው 
የአከፋፈል ስያሜ ነው። በማክካፌ ኮርፖሬሽን ስያሜ መሠረት 

ጠላፊዎች በሁለት ዋና ዋና ክፍሎች ይከፈላሉ። እነዚህም 
ባለ ነጭ ቆብና ባለጥቁር ቆብ ጠላፊዎች ናቸው። ባለነጭ 
ቆብ ጠላፊዎች እውቀታቸውን ለወንጀል ወይንም ለግል 
ጥቅም ማጋበሻ ሳይሆን ለመልካም ነገር የሚጠቀሙ ናቸው። 
በመሆኑም በዚህ ምድብ ሥር ያሉ ጠላፊዎች በትልልቅ 
የመንግሥትና የግል ድርጅቶች ውስጥ በተመራማሪነትና 
በአማካሪነት ያገልግላሉ። ዕውቀታቸውንም በዘርፉ የሚገኙ 
ችግሮችን ለማጥናትና ያለውን ክፍተት ለመሙላት፣ ብሎም 
ከባለጥቁር ቆብ የኮምፒውተር ጠላፊዎች የሚደርስን ጥቃት 
ለመመከትና በዚህም የሳይበር ደህንነትን ለማስጠበቅ 
ይጠቀሙበታል።

     ባለ ጥቁር ቆብ ጠላፊዎች ደግሞ ከመጀመሪያዎቹ 
በተቃራኒ ዕውቀታቸውን ባልተገባ መንገድ ሌሎችን 
ለማጥቃትና የራሳቸውን ጥቅም ለማጋበስ የሚያውሉ እኩይ 
ባህሪን የተላበሱ ጠላፊዎች ናቸው። በዚህም የግለሰቦችንና 
የድርጅቶችን ከቻሉም የመንግሥታትን ጥብቅ መረጃ ሳይቀር 
በመስረቅ ወይንም ላልተገባ ዓላማ በማዋል ከፍተኛ ጉዳትን 
የሚያደርሱ ናቸው። እነዚህ ጠላፊዎች ብዙውን ጊዜ በግል 
ወይንም በቡድን ተደራጅተው የሚንቀሳቀሱ ሲሆን ባንኮችንና 
የፋይናንስ ተቋማትን ክሬዲት ካርዳቸውን በመስረቅ 
ከፍተኛ ገንዘብ ያስከፍላሉ፤ ሌሎችንም የቢዝነስ ተቋማት 
መረጃዎቻቸውን በመስረቅና የንግድ ሚስጥራቸውን ጠልፈው 
በመያዝ ገንዘብ ያስከፍላሉ፤ አለያም ለሚፈልጉት የራሳቸው 
ዓላማ ያውላሉ። ከፍ ሲልም የመንግሥታትን ጥብቅ ሚስጥር 
በመስረቅና ለሦስተኛ ወገን አሳልፎ በመስጠት በሀገራት 
ብሔራዊ ጥቅም ላይ ከፍተኛ ጉዳትንና የደህነት ስጋትን 
ይደቅናሉ። 

ሌሞስ የባለ ተመራማሪ ደግሞ “ባለ ግራጫ ቆብ” የሚል 
በመጨመር የማክካፊ ኮርፖሬሽንን የጠላፊዎች ዓይነት 
ክፍፍል ወደ ሦስት ያሳድገዋል።  በተመራማሪው መስፈርት 
መሰረት ባለግራጫ ቆብ ጠላፊዎች በሁለቱ ማለትም 
በባለነጭና ባለጥቁር ቆብ ጠላፊዎች መካከል የሚገኙ 
ሲሆኑ ዕውቀታቸውን እነደአስፈላጊነቱ ለበጎም ለመጥፎም 
የሚጠቀሙ መሃል ሰፋሪ የሚባሉ ዓይነት ጠላፊዎች ናቸው። 

የኮምፒውተር ጠላፊዎች ወይንም የመረጃ በርባሪዎች 
እንዲህ ዓይነቱን የወንጀል ድርጊት የሚፈጽሙበት 
ወይንም ወንጀሉን ለመፈጸም የሚነሳሱበት ገፊ ምክንያትም 
እንደጠላፊዎቹ ሥነ ልቦናዊና አዕምሯዊ ሁኔታ የተለያየ 
ነው። ይህንን በተመለከተ ጠላፊዎቹ የወንጀል ድርጊትቱን 
ለመፈጸም የሚያነሳሳቸው ምን እንደሆነ ለማወቅ የተወሰኑ 
ጥናቶች ቢደረጉም እስካሁን ድረስ በጉዳዩ ላይ በቂ 
ጥናትና ምርምር አለመደረጉንም መረጃዎች ያመለክታሉ። 
የሆነ ሆኖ የኮምፒውተር ጠለፋ ወንጀሎችን የሚፈጽሙ 
ጠላፊዎች ወንጀሉን የሚፈጽሙበት ምክንያት እንደየሥነ 
ልቦናዊ ዳራቸውና ግለሰባዊ ፍላጎታቸው የተለያያ መልክ 
ያለው መሆኑን የተለያዩ ጥናቶች ያመለክታሉ። ለአብነት 
አዲስን ነገርን የመሻትና ውስጣዊ ድብቅ ወንጀልን 
የመፈጸም ፍላጎት ከጠላፊዎች የወንጀል ድርጊት ጀርባ 
የሚገኙ ገፊ ፍላጎቶች መሆናቸውን የታዋቂውን የሥነ 
ልቦና ተዋሪ ሴዛር ሎምቦርሶ “የዕጣ ፋንታ ተዋንያን” ሥነ 
ሕይወታዊ ቲወሪ ጠቅሰው የሚጽፉ እንደነ መሃመድ 
አዲል ጃቪድ ዓይነት ተመራማሪዎች አሉ።

እንደግብረገባዊ ጠለፋ ኃልዮት አቀንቃኞችና 
የጸረ ሕጻናት ወሲብ ብዝበዛ ዓይነቶቹ አንቂዎችና ሌቪ 
የመሳሰሉ የዘርፉ አጥኝዎች ደግሞ እንዲህ ዓይነቱን 
የሳይበር ወሲባዊ ትንኮሳ ወንጀል ለመከላከልና የመረጃ 
ነጻነትን ከመንግሥት ሞኖፖል ነጻ ለማውጣትና ለሁሉም 
በእኩልነት ለማዳረስ ጠለፋን ለበጎ ምግባር የሚያውሉ 
ባለነጭ ቆብ የኮምፒውተር ጠላፊዎች መኖር አለባቸው 
ብለው ይሟገታሉ። በዚህም ሆነ በዚያ ግን የጠላፊዎችን 
ሥነ ልቦናዊ ዳራና ፍላጎት እንዲሁም የድርጊታቸውን 
ገፊ ምክንያት ማወቅ የሳይበርና የኮምፒውተር ጥቃትን 
ለመከላከልም ሆነ እንደአስፈላጊነቱ ለማጥቃትና 
አጠቃላይ የሳይበር ምህዳሩን ደህንነትን ለማስጠበቅ እጅግ 
አስፈላጊ መሆኑን ሁሉም የዘርፉ ሊቃውን ያለልዩነት 
ይስማሙበታል።

 ነሐሴ 23 ቀን 2014 ዓ.ም

- አቶ ኢሳያስ ጂራ 

